
ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, ᕇᐱᑲ 
ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐅ'ᐳᕋᐃᐊᓐ):  ᐊᐱᕆᔪᒪᕙᕋ ᐅᐃᓕᐊᒻᔅ ᑐᔅᓯᐊᖁᓗᒍ.  
 
>>ᑐᔅᓯᐊᕐᓂᖅ 
 
ᐅᖃᖅᑎ:  ᐅᓪᓛᒃᑯᑦ. ᐅᓪᓛᒃᑯᑦ ᓯᕗᓕᖅᑏ, ᒪᓕᒐᓕᐅᖅᑏᑦ. ᐱᒋᐊᓚᐅᓐᖏᓂᑦᑎᓐᓂ ᐅᓪᓗᒥ 
ᐅᖃᐅᓯᖃᑲᐃᓐᓇᕈᒪᒐᒪ. ᕿᑎᖅᑰᖑᑎᓪᓗᒍ ᐄᐳᕈ 25, ᒪᓕᒐᓕᐅᖅᑎᖓᑦ ᖃᒪᓂᑦᑐᐊᖅ ᓴᖅᑭᑦᑎᑦᓯᓚᐅᕐᒪᑦ 
ᐊᑖᓂ ᑲᑎᒻᒪᔾᔪᑎᒃᓴᖅ 10, ᐊᑎᓕᐅᖅᑕᐅᒪᔪᓂᒃ. ᕿᒥᕐᕈᓯᒪᕙᕋ ᑖᓐᓇ ᐸᐃᑉᐹᖅ ᐊᒻᒪᓗ ᓇᓗᓇᐃᖅᓯᒪᕙᕋ 
ᓴᖅᑭᑕᐅᒍᓐᓇᓐᖏᒋᐊᒥᒃ ᑲᑎᒻᒪᔾᔪᑎᒃᓴᑎᒍᑦ ᐊᑎᓕᐅᖅᑕᐅᒪᔪᖅ ᑐᕌᖓᓐᖏᒻᒪᑦ ᒥᓂᔅᑕᒧᑦ ᓄᓇᕗᑦ ᒐᕙᒪᒥ 
ᑭᐅᔾᔪᑎᒃᓴᐅᒍᓐᓇᕆᐊᖅ. ᑕᐃᒪᐃᒻᒪᑦ ᑎᓕᐅᕆᓂᐊᖅᐳᖓ ᐲᖅᑕᐅᖁᓪᓗᒍ ᐸᐃᒃᐹᖁᑎᖏᑕ ᒪᓕᒐᓕᐅᒃᕕᐅᑉ. 
ᐃᖅᑲᐃᒪᒋᐊᖁᕙᒃᑲ ᒪᓕᒐᓕᐅᖅᑏᑦ ᒪᑯᐊ ᐊᑎᓕᐅᖅᑕᐅᒪᔪᐃᑦ ᒪᓕᑦᑕᕆᐊᖃᖅᐳᑦ ᒪᓕᒐᒃᓴᓕᐊᖑᓯᒪᔪᓂᒃ ᒪᓕᒐᖅ 
43 ᒪᓕᒐᖏᑕ ᒪᓕᒐᓕᐅᕐᕕᐅᑉ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᓴᖅᑭᑦᑎᒃᓯᖁᒐᓗᐊᖅᐸᕋ ᑲᑎᒻᒪᔾᔪᑎᒃᓴᖅ 13ᒥᒃ ᑲᑎᒻᒪᔾᔪᑎᒃᓴᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑖᓐᓇᑦᑕᐅᖅ ᐱᒻᒪᕆᐅᖃᑕᐅᔪᖅ ᒪᓕᒐᓕᐅᖅᑎᓄᑦ ᐱᕕᖃᖅᑎᑕᐅᒍᓐᓇᕈᒪ, ᐃᓕᑕᕆᒍᒪᕙᒃᑲ ᐊᕐᓇᐃᑦ ᑭᓪᓕᖅ 
ᒥᖅᓱᒐᓕᐅᕐᕕᖓᓐᓂ ᐊᕐᕕᐊᕐᒥ ᑖᑦᓱᒥᖓ ᐅᐊᓯᑯᐊᕐᒥᒃ ᐊᑐᖅᑕᓐᓂ ᑐᓂᕐᕈᓯᐊᖃᓚᐅᕐᒪᑕ. ᖁᔭᓐᓇᒦᕖᓐᒑᓗᒃ. 
 
>>ᐸᑦᑕᑐᖅᑐᑦ 
 
ᑲᑎᒻᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 009-1(6): ᐅᓪᓗᖅ ᕿᒃᓵᓇᖅ - ᐄᐳᕈ 28, 2002 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑎᐅᖃᑎᒐ ᑭᐅᓪᕙᓐ ᐃᖕ ᒥᓂᔅᑕ 
ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᑎ ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓄᓇᑦᑎᐊᕐᒧᑦ ᐊᒻᒪᓗ ᓄᓇᕘᒧᑦ. 

ᓂᑯᕕᑉᐳᖓ ᐅᓪᓗᒥ ᑐᓴᖅᑎᑦᑐᒪᓪᓗᒍ ᑖᓐᓇ ᒪᓕᒐᓕᐅᕐᕕᒃ ᑕᕝᕙᓂ ᐅᓪᓗᕐᒥ ᐄᐳᕈ 28ᖑᓕᖅᐸᑦ ᐅᔾᔨᕈᓱᒍᑕᐅᓂᐊᕐᒪᑦ 
ᑲᓇᑕᓕᒫᒥ, ᐅᓪᓗᕆᔭᐅᓗᓂ ᕿᒃᓵᕈᑎᖃᕐᓂᕐᒧᑦ ᐱᔾᔪᑎᒋᓪᓗᒋᑦ ᐅᖅᑲᓇᐃᔭᖅᑏᑦ ᐃᓅᒍᓐᓃᖅᓯᒪᔪᑦ ᐃᖅᑲᓇᐃᔭᕐᕕᖕᒥᓂ 
ᐋᓐᓂᖅᑐᕕᓂᐅᓪᓗᑎᒃ. ᖃᐅᔨᓴᐅᑎᒃᑯᑦ 9ᓴᑲᒥᒃ ᑕᒫᑦ ᐊᑕᐅᓯᖅ ᐃᖅᑲᓇᐃᔭᖅᑎ ᑲᓇᑕᒥ ᐋᓐᓂᖅᑐᖃᖅᐸᑉᐳᖅ 
ᐃᖅᑲᓇᐃᔭᖅᑐᓂ. ᐊᕐᕌᓂ ᖃᓂᒋᔭᖓᓃᓚᐅᖅᑐᑦ 900 ᑲᓇᑕᒥᐅᑦ ᐃᓅᔪᓐᓃᖅᑐᑦ ᐃᖃᖅᓇᐃᔭᕐᕕᖕᒥᓂ 
ᐋᓐᓂᖅᑐᕕᓂᐅᓪᓗᑎᑦ, ᖃᓂᒪᑖᖅᑐᕕᓂᐅᓪᓗᑎᓪᓘᓐᓃᖅ. 
 
ᑕᒫᓃᑲᓵᒃᑐᑦ 300 ᓄᓇᕗᒥ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᖃᑦᑕᖅᓯᒪᓐᖏᑦᑐᑦ ᐱᔾᔪᑎᖃᖅᑐᑎᑦ ᐃᖅᑲᓇᐃᔭᕕᒥᓂ 
ᐋᓐᓂᖅᑐᕕᓃᑦ, ᐋᓐᓂᐊᕐᓇᖅᑐᑖᖅᑐᕕᓃᓪᓘᓐᓃᑦ 2001 ᐊᕐᕉᒍᖓᓂ. ᑕᓪᓕᒪᑦ ᐃᖅᑲᓇᐃᔭᖅᑏᑦ 
ᐊᕕᒃᑐᖅᓯᒪᓂᖁᑎᑦᑎᓐᓂ ᐃᓅᔪᓐᓃᓚᐅᖅᑐᑦ ᐃᖅᑲᓇᐃᔭᖅᑐᑎᑦ ᐊᕐᕌᓂ. ᑖᓐᓇ ᐅᓪᓗᖅ ᐱᒻᒪᕆᐅᒻᒪᑦ 
ᐃᖅᑲᐅᒪᔾᔪᑎᒋᓪᓗᒍ ᑕᒪᒃᑯᓂᓐᖓ ᐃᖅᑲᓇᐃᔭᖅᑎᐅᔪᓂᑦ. ᑭᓯᐊᓂᓕ ᑕᐃᒃᑯᓄᖓᑑᓐᖏᑦᑐᖅ ᐊᒃᑐᖅᑕᐅᓗᐊᖅᑐᓄᑦ 
ᐃᓅᔪᓐᓃᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐱᕐᕈᐊᓗᐊᕿᔪᑦ ᐃᖅᑲᓇᐃᔭᕐᕕᖕᒥᓂ, ᑭᓯᐊᓂᓕ ᐃᓘᓐᓇᓕᒫᑕ 
ᐊᒃᑐᖅᑕᐅᕙᒃᑲᑦᑕ. 
 
(ᑐᓴᔨ ᓄᖅᑲᖅᐳᖅ) ᐅᖃᖅᑏ, ᐃᖅᑲᓇᐃᔭᕐᕕᒻᒥ ᐋᓐᓂᕐᓂᖅ ᓴᖅᑭᓐᖏᑦᑐᓐᓇᕋᓗᐊᕐᒪᑦ ᐊᒻᒪᓗ ᑲᔪᓯᓯᒪᒋᐊᖃᖅᑐᒍᑦ, 
ᐃᖅᑲᓇᐃᔭᖅᑎᐅᓪᓗᑕ, ᐃᖅᑲᓇᐃᔭᕐᕕᐅᓪᓗᑕᓗ ᑕᒪᒃᑯᐊ ᐃᖅᑲᓇᐃᔭᕐᕕᐅᔪᓕᒫᑦ ᐅᓗᕆᐊᓇᓐᖏᓐᓂᖅᓴᐅᖁᓪᓗᒋᑦ 
ᐊᒻᒪᓗ ᓄᖅᑲᖅᑎᒐᓱᐊᕐᓗᒍ ᐃᓅᔪᓐᓃᕈᑕᐅᒋᐊᖃᓐᖏᑦᑐᑦ. ᑖᒃᑯᐊ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᐊᖃᕈᒪᑦᑎᐊᕐᒪᑕ ᓴᖅᑭᔮᖅᑎᑦᑎᓪᓗᑎᑦ ᐅᓗᕆᐊᓇᖅᑐᖃᓐᖏᑦᑐᒥᒃ ᐃᖅᑲᓇᐃᔭᕐᕕᖃᕈᓐᓇᕐᓂᕐᒥᒃ. 
ᑲᔪᓯᓯᒪᔾᔪᑎᖃᐃᓐᓇᕐᓂᐊᖅᑐᑦ ᒪᓕᒃᑕᐅᑎᓪᓗᒋᑦ ᐅᓗᕆᐊᓇᖅᑐᖃᕆᐊᖃᓐᖏᓐᓂᕐᒧᑦ ᐱᖁᔭᕐᓂᑦ ᐊᒻᒪᓗ ᓴᓐᖏᔪᒥᒃ 
ᓴᖅᑭᔮᖅᑎᑦᑎᓂᐅᐊᖅᑐᑦ ᐅᓗᕆᐊᓇᖅᑐᖃᕆᐊᖃᓐᖏᓐᓂᖓᓄᑦ ᐃᓕᓐᓂᐊᖅᑎᑦᑎᓂᕐᒥᒃ, ᐱᓗᐊᖅᑐᒥᒃ 
ᒪᒃᑯᒃᑐᖁᑎᑦᑎᒍᑦ. 
 
ᐊᐱᕆᕙᒃᑲ ᑕᒪᖅᒥ ᐃᖃᓇᐃᔭᖅᑏᑦ ᐊᒻᒪ ᐃᖃᓇᐃᔭᖅᑎᓯᔪ ᓄᓇᕗᒥ ᐃᖃᓇᐃᔭᖅᑎᓄ ᐋᓐᓂᖅᑐᓕᕆᔨᒃᑯ ᐊᖔᖏᓗᑎ 
ᓄᖃᑎᑦᓯᓗᑎ ᐊᑑᑎᖏᑦᑐᓂ ᐊᑲᐅᖏᓕᐅᕈᑎᓂ ᐊᑐᖅᑕᐅᓂᑯ ᓂᕆᐅᓇᖏᑦᑐᓄ ᐃᖃᓇᐃᔭᖅᕕᐅᔪᒥ. 
ᐊᑦᑕᓈᕿᑦᑕᐃᓕᓂ ᑭᐊᑐᐃᓐᓇᐅᑦ ᐱᓕᕆᔭᕆᒻᒪᐅᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᑖᒻᓴᓐ. 
 
ᒥᓂᔅᑕᐃᑦ ᐅᖃᐅᓯᖏᑦ 010-1(6): ᒐᕙᒪᑐᖃᒃᑯᑦ ᒥᑦᑕᖅᕕᖓ ᐱᖅᔪᐊ ᐃᑲᔫᑎᓂ ᐱᔭᑦᓴᓄ ᑮᓇᐅᔭᑦᓴᒫᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ ᐊᒻᒪ ᐱᐅᔪᒋᐊᓪᓚᒻᒥ ᐅᐊᓯᑯᐊᖅᓯᒪᔪᑎ ᐊᒻᒪ ᐊᑐᖅᑐᖓᑦᑕᐅᖅ 
ᐅᐃᒪ ᐅᐊᓯᑯᐊᖓᓂ ᐅᓪᓗᒥ. ᐊᖅᕕᐊᒥᖓᔭᖅᑕᐅᖅ. 
 
(ᑐᓵᔨᑎᒍ): ᐅᖃᖅᑏ, ᒪᓕᒐᓕᐅᖅᑏᑦ ᐅᔾᔨᖅᓱᕐᒪᑕ ᐱᓕᕆᕝᕕᒐ ᐱᓕᕆᒋᐊᖏᓐᓂ ᐱᑦᑕᓯᐊᕐᑐᑎ ᐊᓯᖏᓄ ᐃᑲᔫᑎᓄ 
ᐅᑯᓇᓂ ᐱᖅᔪᐊ ᑮᓇᐅᔭᑦᓴᒫᓂ ᓄᓇᕗᒧ. 
 
ᐱᓕᕆᕝᕕᐊ ᓄᓇᓖᑦ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ ᐱᓇᓱᐊᖅᓯᔪᐃᑦ ᑮᓇᐅᔭᑦᓴᒫᓄ ᐊᑎᐊᓂ ᒐᕙᒪᑐᖃᒃᑯ ᒥᑦᑕᖅᕕᖓ 
ᐱᔪᐊ ᐃᑲᔫᑎᓂ ᐱᔭᑦᓴᓄ. 
 
ᐱᔾᔪᑎᖓ ᑕᒪᑐᒪ ᐱᔭᑦᓴᐅᑉ ᐃᑲᔪᖅᓱᓂᐊᕐᒪᑕ ᐱᓕᑕᐅᔪᓐᓇᕐᑐᐃ ᐱᓇᓱᐊᕋᓱᐊᕐᑐ ᐅᑯᓇᓂ ᑮᓇᐅᔭᑦᓴᒫᓂ ᐱᖅᔪᐊ 
ᐱᔭᑦᓴᓂ ᐃᓕᖓᓂᖃᕐᑐᐃ ᐊᑦᑕᓈᕿᑦᑕᐅᓕᓂᖅ, ᐱᔪᓐᓇᓗᑎ ᓴᐳᔾᔨᓗᑎ, ᐊᒻᒪ ᐊᐅᓚᑦᓯᓗᑎ ᐊᑭᖏᑦᑕ 
ᐊᑉᐸᕆᐊᖅᑕᐅᓂᖏᓄ ᒥᑦᑕᖅᕕᐅᔪᐃᑦ. 
 
ᐅᐱᑉᐳᖓ ᖃᐅᔨᒃᑲᐃᒋᐊᒥ ᒪᓕᒐᓕᐅᖅᑎᓂ ᒪᓕᒐᓕᐅᖅᕕᖕᒥ ᑕᐃᓐᓇ ᓄᓇᕗ ᐱᓕᑕᐅᓯᒪᒻᒪ ᑮᓇᐅᔭᑦᓴᒫᓄ 
ᐅᑯᓄᖓ ᐃᒪᐃᓕᖓᔪᓄ ᓯᒪᑕᓄ ᐱᔭᑦᓴᓄ, ᐅᖃᕋᓱᐊᕐᓂᐊᖃᑲ ᐃᓄᑦᑎᑐᑦ ᑭᓯᒥ ᖃᐅᔨᒪᓗᐊᖏᒃᑲᓗᐊᕐᑐᖓ 
ᐃᒻᒪᖃ ᑐᑭᓯᓐᓇᓂᐊᕐᑐᓴᐅᒐᓗᐊᕐᑐᖓ ᑭᓯᒥ ᐅᖃᓕᒪᒍᒪᓪᓚᕆᒃᑲᓗᐊᕐᑐᖓ ᐃᓄᑦᑎᑐᑦ. 
 

- ᐊᐅᓚᐅᑎᓕ ᒪᓂᖃᑦᓴᐅᑦ ᕿᑭᖅᑕᖅᔪᐊᒥ 
- ᒥᑦᑕᖅᕕᖕᒥ ᐊᐳᑕᐃᔭᐅᑎ ᑲᖏᖠᓂᖅᒥ 

- ᓄᑖᖅ ᐊᑦᓴᓗᐊᓕ ᐅᓯᑲᑦᑕᐅᑦ ᐃᖃᓗᖕᓂ 
- ᐊᒻᒪ ᓴᓪᓖᒧ, ᑮᓇᐅᔭᑦᓴᒫᑦ ᐃᓕᖓᓂᖃᕐᓂᐊᕐᑐᐃ ᐋᕿᒋᐊᕐᑕᐅᓂᖓᓄ ᒥᑦᑕᖅᕕᐅᑉ       

ᐊᐳᑕᐃᔭᐅᑎᖓᓄ. 
 
ᑲᑎᑦᑐᑦ ᐊᑭᖏ ᐅᑯᓇᓂ ᑮᓇᐅᔭᑦᓴᒫᓂ ᐃᑲᔫᑎᓂ ᐅᑯᓇᖓ ᒐᕙᒪᑐᖃᑯᓂ ᐅᑯᓄᖓ ᐱᔭᑦᓴᐅᔪᓄ ᐅᖓᑎᐊᓃᒻᒪ 
900 ᑕᐅᓴᓐ ᑖᓚᐃᑦ ᐊᒻᒪ ᐃᒪᐃᑦᓯᕙᓱᓂ 95ᐳᓴᓐᖏᑦ ᐅᑯᓇᓂ ᑲᑎᑦᑐᑦ ᐊᑭᖏᓂ ᐅᑯᓇᓂ ᐱᔭᑦᓴᐅᔪᓂ. 
ᓄᓇᕗᑉ ᐃᑲᔫᑎᖏ ᐃᒪᐃᑦᑐ 5ᐳᓴᓐ. 
 
(ᑐᓵᔨᑎᒍ ᐃᓱᓕᑦᑐᖅ): ᐅᖃᖅᑎ, ᑮᓇᐅᔭᑦᓴᒫᑦ ᐅᑯᓄᖓ ᐅᑯᓇᓂ ᐱᔭᑦᓴᐅᔪᓂ ᐱᓕᑦᓯᒍᑕᐅᓗᑎ ᓄᓇᕗᒧ 
ᖁᔭᓐᓇᒦᒃ ᐅᑯᓄᖓ ᐃᖏᖅᕋᔪᓕᕆᓂ ᑲᓇᑕᒥ ᐃᓕᑕᖅᓯᓂᖃᕐᓂ ᐅᑯᓇᓂ ᐊᕕᑦᓯᒪᓂᖏᑎᒍ ᑲᔪᓯᖏᓐᓇᕐᑐ 
ᐱᓕᕆᓂᐊᓗᑎ ᐅᑯᓄᖓ ᑮᓇᐅᔭᑦᓴᒫᓄ ᒥᑦᑕᖅᕕᖕᒥ ᐊᑦᑕᓈᕿᑦᑕᐃᓕᓂ-ᐃᓕᖓᓂᖃᕐᑐᐃᑦ ᓄᓇᓖᑦ 
ᐊᑐᑉᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᑕᐃᒪᑦᑕᐅᖅ ᐱᒻᒪᕆᐅᒻᒪ ᖃᐅᔨᒪᒋᐊᒥ ᑕᐃᑯᐊ ᐅᑯᓇᓂ ᒐᕙᒪᑐᖃᒃᑯ 
ᑮᓇᐅᔭᑦᓴᒫᖏᓂ ᐃᓚᒋᐊᕈᑎᐅᓯᒪᒪ ᐅᑯᓄᖓ ᓄᓇᕗᑯ ᐊᑑᑎᕙᑦᑕᖏᓂ ᑮᓇᐅᔭᑦᓴᒫᓂ. 
 
ᐱᔪᓐᓇᕈᓐᓇᓂᖃᓂ ᐅᑯᓄᖓ ᐱᔭᑦᓴᓄ ᐃᒪᐃᑦᑐᓄ ᒥᑦᑕᖅᕕᖕᒥ ᐱᖅᔪᐊ ᐃᑲᔫᑎᓂ ᐱᔭᑦᓴᓂ ᐊᒻᒪ ᐊᓯᖏᓗ 
ᐱᒻᒪᕆᐅᒻᒪᑕᑕᐅ ᐅᑯᓄᖓ ᒐᕙᒪ ᓄᓇᕗᒧ ᓴᖏᓕᖅᑎᕆᓂᐊᕐᒪ ᐅᕙᒍ ᑮᓇᐅᔭᑦᓴᖏᓄ ᐊᒻᒪ ᐱᓕᑦᓯᓂᐊᕐᒪᑕ 
ᐱᐅᓈᓂᕐᓴᒥ ᐱᔨᑦᓯᕋᐅᒥ ᑕᒪᐃᓄ ᓄᓇᕗᒥᐅᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓂᔅᑕᐃᑦ ᐅᖃᐅᓯᖏᑦ. ᓈᒻᒪᓴᖅᑐᖃᖏᓛ ᒥᓂᔅᑕᐃᑦ ᐅᖃᐅᓯᑦᓴᖏᓂ? ᑲᔪᓯᓗᑕ ᑲᑎᒪᐅᑎᑦᓴ 3. 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᒃᓖᓐ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 038-1(6): ᒪᑐᐃᖅᓯᓂᖅ ᖃᒪᓂᖅᑐᐊᑉ ᐃᓐᓇᖏᑦᑕ ᐃᓪᓗᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᓪᓗᒥ ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᑲᑎᒪᕕᖕᒥ 
ᖁᕕᐊᒃᑯᔾᔨᓂᖅᒥ ᒪᖅᕉᓐᓂ ᖃᓂᒌᑦᑑᓐᓂ ᐃᓕᖃᓂᖃᖃᓯᐅᑎᔪᓄ ᐅᕙᓂ ᓄᓇᓕᖓᑕ ᖃᒪᓂᖅᑐᐊᑉ. 
 
ᒪᓕᒐᓕᐅᖅᑏ ᐊᐅᓚᔨᒍᓐᓇᕐᑐᐃ ᑕᐃᑲᓂ ᕕᕝᕗᐊᓕᒥ ᓴᖀᓚᐅᖅᓯᒪᒐᒪ ᑐᑦᓯᕋᐅᑎᒥ ᑕᕙᓂ ᑲᑎᒪᕕᖕᒥ ᐅᑯᓇᖓ 
ᓄᓇᓕᖓᓐᓂ ᖃᒪᓂᖅᑐᐊᑉ ᑭᖒᒪᑦᓯᔪᓂ ᒐᕙᒪ ᓄᓇᕗᒥ ᐃᑲᔪᓂᐊᓗᑎ ᓄᓇᓕᖕᒥ ᐊᓯᔾᔩᓗᑎ ᐃᓄᖃᖏᑦᑐᒥ 
ᐃᓪᓗᒥ ᐃᒪᐃᑦᑐᕈᑎᓗᒍ 24ᓄ ᐃᖃᖅᕋᓄ ᐃᑲᔪᖅᕕᐅᓗᓂ ᐃᓐᓇᖅᓄ. ᓄᓇᓕᖓᑦ ᐱᓕᕆᓯᒪᕖᖓᖅᒪᑕ 
ᑕᒪᑐᒧᖓ ᑲᔪᓯᑎᑦᓯᓂᖅᒥ ᐊᒻᒪ ᐅᐱᒍᔾᔨᔪᒋᐊᓪᓚᐅᓪᓗᖓ ᐅᖃᕆᐊᒥ ᑕᐃᓐᓇ ᐅᓪᓗᒥ ᐃᓱᒪᒋᓯᒪᔭᖓ 
ᐱᓪᓚᕆᕈᖅᐸᓪᓕᐊᒪ. 
 
ᐅᖃᖅᑏ,  ᐃᓪᓗ ᐱᔭᕇᖅᑕᐅᓂᐅᓴᓕᖅᑐ ᐊᒻᒪ ᒪᑐᐃᔭᕋᑦᓯᑦᓱᓂᓗ ᑭᓯᐊᓂᑦᑕᐅᖅ ᓯᒪᑕᐅᔪᖅᑐ ᖃᒪᓂᖅᑐᐊᒥᐅᑦ 
ᐃᓕᓂᐊᖅᑏᑦ ᐱᔭᕇᓯᕋᑖᖅᒪᑕ ᓄᓇᓕᖕᖓᓂ ᐃᑲᔪᖅᑎ ᐃᖃᓇᐃᔭᖅᑎᓄ ᐱᔭᑦᓴᓂ ᐊᒻᒪ ᐱᓕᑕᐅᓂᐊᕐᓱᑎ 
ᐃᑲᔪᖅᓱᖅᑕᐅᓗᑎ ᐊᖏᖅᕋᖏᓐᓂ ᐃᓐᓇᖅᑕ. 
 
ᐅᐱᒍᔾᔨᒍᒪᓪᓗᖓ ᐊᓂ ᑲᓕᒃᑕᒃ, ᕙᑎ ᒪᐅᑕᕆᒃᓇᖅ, ᑕᕗᕋ ᓇᑐᔪ, ᕙᐃᔅ ᒪᐅᑕᕆᒃᓇᖅ, ᒪᕆᓇ ᐃᐊᑯ, ᔩᓐ 
ᐊᓇᖏ, ᕈᐱ ᐸᖑᕋᒃ, ᐊᒻᒪ ᐋᓐᑎ ᐹᑯ ᐱᔭᕇᖅᓯᓂᖏᓐᓂ ᐱᓕᕆᓚᐅᖅᑕᖏᓐᓂ. 

ᐅᖃᖅᑎ ᖃᐅᔨᒪᒐᒪ ᖃᕿᐊᖅᓯᒐᔪᑦᑐᖓ ᐱᔭᑦᓴᖃᓗᐊᖅᓂᓂ, ᐊᑭᓕᖅᑕᐅᓯᐊᖏᓂᖏᓂ ᒥᓂᔅᑕ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓄ ᑭᓯᐊᓂ ᐃᒪᐃᑦᑐᖃᕐᑎᓪᓗᒍ ᐅᐱᒋᔭᐅᓂᖃᕆᐊᓕ 
ᐱᓕᕆᓚᐅᖅᑕᖓᓄ ᐱᕙᓪᓕᐊᑎᑦᓱᓂᐅᒃ ᓄᓇᓕᖓ ᖃᒪᓂᖅᑐᐊᑉ ᐱᓪᓚᕆᐅᓕᖅᑐᓂ. 
 
ᖃᒪᓂᖅᑐᐊᖅᒥ ᐋᓐᓂᐊᖅᕕᖓᓄ ᓯᓴᐃᐊᑎᑯᖏ ᓂᕆᐅᓐᓂᖃᕐᒪᑕ ᒪᑐᐃᖅᓯᓂᖓᓄ ᑖᑦᓱᒥ ᓄᑖᒥ ᐃᓪᓗᒥ 
ᒥᓂᔅᑕᖓ ᐊᒻᒪ ᓯᕗᓕᐅᖅᑎ ᓇᔫᑎᓗᑎ. ᐃᓕᑕᖅᓯᔪᒪᓪᓗᖓ ᐅᑯᓂᖓ ᓄᑖᑦ ᑲᑎᒪᔨᓂ ᐅᑯᓄᖓ ᓯᓴᐃᐊᑎᒧ 
ᓂᕈᐊᖅᑕᐅᓚᐅᕐᑐᓂ ᑕᕝᕙᓂ ᐱᖓᑦᓯᖅᒥ, ᓄᐊᒪ ᐊᑕᖓᓚ, ᔩᓐ ᓯᒪᐃᓚ, ᓗᓯ ᐃᔭᕈ, ᔮᓐ ᐃᕙᓕ, ᓵᓕ ᐅᐊᑦᓯᑐ, 
ᐹᐱ ᐸᓐᓴᒃ, ᕉᔅ ᐸᖑᕋᒃ, ᕉᐱ ᐃᕕᖏᐊ, ᕙᑭ ᐃᔭᕈ, ᐅᐃᓂ ᑕᐸᑕᐃ ᐊᒻᒪ ᑕᐃᕕᑦ ᓯᒪᐃᓚ. 
 
ᐃᖕᓇᖅᓄ ᐃᓪᓗᑦᓴ ᐊᒻᒪ ᐃᖕᓇᐃᑦ ᐃᓪᓗᑦᓴᖓ ᒪᑐᐃᖅᓯᓂᖃᕐᓂᐊᑐᐃ ᒪᐃᒥ. ᖃᐃᖁᒍᒪᓪᓗᒋ ᒥᓂᔅᑕ ᐱᑰ 
ᓱᓕᒃᑲᓐᓂᖅ ᓇᔫᑎᖁᓪᓗᒍ ᒪᑐᐃᖅᓯᓂᖅᒥ ᐊᒻᒪ ᐊᐃᑉᐸᖃᕐᓂᐊᓗᓂ ᑕᕝᕙᓂ ᒪᑐᐃᖅᓯᓂᖅᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕿᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 039-1(6): ᐃᑲᔪᖅᓱᓂ ᐊᒻᒪ ᐃᑲᔪᖅᑕᐅᓂᖏ ᐊᑐᓕᖁᔭᐅᔪᑦ 
ᐃᒻᒥᓃᑦᑕᐅᓕᒪᓂᖅᒧ ᑐᖓᕕᑯᓐᓂ 
 
ᐃᕿᑦᑐᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕐᓗᖓ ᐆᒥᖓ ᐃᓱᒫᓘᑎ 
ᐅᖃᐅᓯᕆᒐᔪᑉᐸᑦᑕᕋ ᐊᒻᒪ ᑕᐃᓐᓇ ᐃᒪᐃᑦᑑᓪᓗᓂ ᐃᒻᒥᓃᑦᑕᐃᓕᒪᓂᖅᒧ. 
 
ᐅᖃᐅᓯᐅᓯᒪᓪᓗᓂ ᓈᓚᐅᑎᒃᑯᑦ ᐊᖓᔪᖄᖓᑦᑕ ᑐᖓᕕᒃᑯᑦ ᑕᐃᓐᓇ ᓴᓂᕋᔭ ᐳᖅᑐᓛᖑᓗᓂ ᐃᒻᒥᓃᐸᑦᑐᓂ. 
ᐅᖃᖅᑎ, ᑕᐃᒍᐃᓂᖅ ᓄᓇᓕᖕᒥ ᐊᒻᒪ ᐅᖃᐅᓯᖃᕐᓂ ᐃᒪᐃᑦᑐᖃᕐᒪ ᐳᖅᑐᓛᒥ ᐃᒻᒥᓃᑐᖃᕋᐃᒻᒪ ᐋᓐᓂᖅᓯᕙᒪᑕ 
ᓄᓇᓕᐊᓂ ᑕᐃᒍᖅᓗᒍ ᓴᓂᕋᔭ. ᑕᐃᒪᐃᒃᑲᓗᐊᖅᑎᓗᒍ ᐊᓯᖏᓐᓂ ᓄᓇᓕᖕᓂᑕᐅᖅ ᓱᓕᔪ ᑕᐃᒍᐃᓂᖅ ᓄᓇᓕᖕᒥ 
ᐱᑕᖃᕆᐊᖓ ᐳᖅᑐᓛᒥ ᐃᒻᒥᓃᓂᖅᓂ ᑕᐃᓐᓇᓗ ᓄᓇᓕ ᐃᑲᔪᖅᑕᐅᒋᐊᓕ ᐊᒻᒪ ᐃᑲᔪᖅᓱᖅᑕᐅᓗᑎ. 
 
ᑕᒪᑐᒧᖓᖓᔪᖅ, ᐅᖃᖅᑎ ᓇᖏᖅᓯᕗᖓ ᐅᓪᓗᒥ ᐅᖃᕆᐊᒥ ᐃᒪᐃᑦᓴᕆᐊᑐᖏᑲᓗᐊᕋᑦᑕ ᑕᐃᒍᐃᓂᖅᒥ 
ᓄᓇᓕᖕᒥ ᓇᓗᓇᐃᖅᓯᒪᓗᓂ ᐳᖅᑐᓛᒥ ᐃᒻᒥᓃᖅᓂᓂ. ᑐᖓᕕᒃᑯ ᖃᓄᖅᑑᕆᐊᖃᓪᓚᕆᑐᒐᓗᐊ ᐃᒻᒪᖃ 
ᐃᑲᔪᖅᓂᐸᑕ ᓴᓂᕋᔭᒥ ᑕᒪᑐᒧᖓ ᐃᓕᖓᔪᓂ. ᐊᖅᕌᒍᕋᓴᓄ ᑐᖓᕕᒃᑯ ᐊᑎᓕᐅᖅᓯᒪᒻᒪᑕ ᓄᓇᑖᕋᓱᐊᖅᓂᖅᓂ 
ᐅᕙᓂ ᔪᓚᐃ 9ᒥ, ᒥᑦᓴᐅᓯᓗᒋ 10 ᐊᖅᕌᒍᐃᑦ ᐊᓂᒍᖅᓯᒪᓕᕐᑐ ᑭᓯᒥᑦᑕᐅ ᑐᖓᕕᒃᑯᑦ 
ᑲᑎᒪᓂᖃᓚᐅᖅᓯᒪᖏᑦᑐᐃᑦ ᓱᓕ ᓴᓂᕋᔭᒥ. 
 
ᑕᐃᒪᐃᒧᑦ ᑕᒪᓐᓇ ᑕᐃᒍᐃᓂᖅ ᓴᓂᕋᔭᒥ ᓄᓇᓕᐅᑦᓱᓂ ᐳᖅᑐᓛᓂ ᐃᒻᒥᓃᖅᓂᓂ ᐊᒻᒪ ᐊᑐᖅᓗᒍ ᐆᑦᑑᑎᒋᓗᒍ 
ᓈᓴᓐᓂᖅᓂ ᑲᓇᑕᒥ, ᐱᐅᓗᐊᖏᒻᒪ ᑎᑎᖅᓯᒪᒋᐊᒥ ᑕᒪᓐᓇ ᓄᓇᓕᖕᒥ. ᑕᐃᒪᐃᒧᑦ ᐊᒻᒪᓗ ᖃᐅᔨᒪᑦᓱᖓ 
ᑐᖓᕕᒃᑯ ᐱᑕᓕᒋᐊᓪᓚᐅᒻᒪᑕ ᑮᓇᐅᔭᑦᓴᒫᓂ ᐊᑐᕋᑦᓴᐅᓇᔭᖅᑐᓂ ᐃᑲᔪᖅᓱᓗᓂ ᓄᓇᓕᖕᒥ ᑕᒪᑐᒧᖓᖓᔪᒥ. 
ᖁᔭᒋᓇᔭᖅᑕᒋᐊᓪᓚᒐ ᐃᒻᒪᖃ ᐱᓕᑦᓯᒍᓐᓇᖃᑕ ᐃᑲᔪᖅᓱᓗᑎ ᐊᒻᒪ ᐃᑲᔪᖅᓂᐊᓗᑎ ᑕᒪᑐᒧᖓ ᐊᑑᑎᔪᒧ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 040-1(6): 2002 ᓇᑦᑎᓕᖕᒥ ᖁᕕᐊᓱᓐᓃᑦ ᖁᓪᓗᖅᑑᒥ 
 
Hᐊᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᐃᒍᒪᓪᓗᖓ ᑲᑎᒪᕕᖕᒥ ᒪᑐᒪ 
ᓇᓪᓕᐊᓂᖅᓯᐅᓂᖅᒥ ᖁᓪᓗᖅᑑᒥ ᑐᓴᖃᐅᓪᓗᑕ ᒪᓕᒐᓕᐅᖅᑎᒥ ᐃᖃᓗᖕᓄ ᐅᖃᓕᒪᑎᓪᓗᒍ ᑐᓂᖅᑕᐃᒻ 
ᖁᕕᐊᓱᓐᓂᐊᔪᓂ ᐊᑑᑎᓚᐅᖅᑐᓂ ᐱᓇᓱᐊᕈᓯᐅᓚᐅᖅᑐᒥ. 
 
ᐅᓐᓄ ᐃᓄᖏᑦ ᖁᓪᓗᖅᑑᒥᐅᑦ ᐱᒋᐊᓚᐅᖅᑕᒪ ᓇᓪᓕᐅᓂᖅᓯᐅᐸᓪᓕᐊᓱᑎ ᐊᒡᒋᖅᐸᓪᓕᐊᔪ ᐅᐱᖅᖔ ᐅᑯᓇᓂ 
2002 ᓇᑦᑎᓕᖕᒥ ᖁᕕᐊᓱᓐᓃᓂ. ᐊᑲᐅᓈᓯᒻᒪ ᓇᓪᓕᐅᓂᖅᓯᐅᕆᐊᒥ ᐊᒻᒪ ᑐᖓᓱᑦᑎᑦᓯᓗᓂ 
ᐅᐱᖅᒐᐸᓪᓕᐊᓂᖓᓄ. ᑕᒪᓐᓇ ᓯᑕᒪᓄ ᓇᓪᓕᐅᓂᖅᓯᐅᓂᖅ ᐃᓚᖃᖃᓯᐅᑎᔪ ᖃᒧᑕᐅᔭᒃᑯᑦ ᓱᑲᓐᓂᑭᓴᐅᑎᓂ, 
ᐅᓈᖅᒥ ᐅᖓᓯᓛᒧ ᐃᒋᑦᓯᓕᐅᑎᓂᖅ, ᐅᖓᓯᑦᑐᒧ ᐴᖅᓯᓇᓱᐊᕐᓂ ᐊᖅᓴᐅᔭᒥ ᐊᒻᒪ ᓇᑦᓯᓯᐅᖅᓂ. 
 
ᐅᖃᖅᑎ, ᓂᔾᔭᐅᓯᔭᖅᑐᖃᓐᓂᐊᕐᓱᓂ ᐅᑯᓇᖓ ᑮ ᐅᐃᓕᐊᒻᔅ ᕿᑭᖅᑕᓂ ᓂᔾᔭᐅᓯᔭᖅᑎ ᐅᖅᓱᖅᑑᒦᖔᖅᑐ ᐊᒻᒪ 
ᑖᓂᓯᖅᓂᖃᕐᓗᑎ ᓂᔾᔭᐅᓯᔭᖅᑐᖃᓗᓂ ᖃᐅᔨᒪᔭᐅᑦᓯᐊᖅᑐ ᖁᓪᓗᖅᑑᖅᒥᐅ, ᑳᓚᓐ ᐊᑦᔭᓐ. 
 
(ᑐᓵᔨᑎᒍ ᐃᓱᓕᑦᑐ): ᐅᖃᖅᑎ ᑎᓕᐅᕆᐊᐸᑲ ᑕᒪᖅᒥ ᑭᒡᒐᑐᖅᑕᑲ ᐃᓚᐅᓂᐊᖁᓪᓗᒋ ᐱᖑᐊᖅᓂᐅᔪᓂ. 
ᐃᓱᒪᒋᓪᓗᒋ ᑕᒪᖅᒥ ᖃᓄᐃᖁᓇᒋ ᖁᕕᐊᓚᓪᓗᑎ ᐅᐱᖅᖔᓯᐊᕙᒥ ᐊᒻᒪ ᓯᕿᓐᓂᓐᓇᔭᑦᑐᒥ. ᐅᖃᖅᑎ, 
ᖁᔭᓐᓇᒦᕈᒪᓪᓗᖓᑦᑕᐅᖅ ᐃᑲᔪᖅᓱᕐᑐᓂ ᐊᒻᒪ ᐊᑭᓕᖅᓱᑕᐅᓇᑎ ᐃᑲᔪᖅᑐᓂ ᓇᓪᓕᐅᓂᖅᓯᐅᓂᓄ ᑲᔪᓯᑎᑦᓯᔪᓄ. 
ᐃᓱᒪᒋᑦᓯᐊᓂᐊᕐᐸᑲ ᑭᓇᒃᑯᓕᒫᑦ ᐱᑦᑕᑦᓯᐊᓗᑎ ᓇᓪᓕᐊᓂ ᐱᖑᐊᓂᖅᓂ. ᖁᐊᓇ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᓐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 041-1(6): ᐊᑦᑕᓈᕿᑦᑕᐃᓕᓂᖅᓄ ᐅᑯᓄᖓ ᐅᐱᖅᖔᒥ ᓅᓯᒪᕙᑦᑐᓄ 
 
ᐳᑭᓐᓇᖅ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕐᓗᖓ ᓄᑖᑦ 
ᐊᐅᓪᓚᖅᓯᒪᔪᓐᓇᐅᑎᑦ ᐊᑑᑎᔭᕗ ᐅᓪᓗᒥᐅᓕᖅᑐ ᐊᑑᑎᕙᓚᐅᖅᓯᒪᖏᑕᕗ. ᐅᐱᑦᑐᒋᐊᓪᓚᐅᕗᒍᑦ ᓄᓇᕗᒥ ᐊᒻᒪ 
ᒫᓐᓇᐅᓕᖅᑐ ᑕᐃᓐᓇ 24ᓂ ᐃᑲᖅᕋᓂ ᐅᓪᓗᖅᑐᓯᓂᖅ ᐊᑑᑎᓕᕐᒥᒐᑦᑎᒍ ᖃᐅᔨᒪᓇᖅᓱᓂ ᓄᓇᓕᖕᒥᐅᑦ 
ᐊᐅᓪᓛᐸᓐᓂᐊᓕᖅᒥᒪᑕ ᓯᓚᑦᓯᐊᕙᐅᓂᖓᓂ. 
 
ᑭᓯᐊᓂ ᐃᓛᓐᓂᒃᑯᑦ ᓯᓚᒃᓴᐅᓐᖏᓯᕙᒻᒪᑦ ᐅᐱᕐᖔᒥ, ᖃᓐᓂᓚᐅᖅᐸᒃᑐᓂ ᐊᒻᒪ ᐃᓛᓐᓂᒃ ᑕᑯᒃᓴᐅᓐᖏᓯᐊᖅᑐᓂ 
ᓂᓪᓚᓱᓕᖅᐸᒃᑐᓂᓗ. ᑕᑦᓯᓕᖅᑐᒻᒪᕆᐊᓘᒍᓐᓇᕐᒥᔪᖅᑕᐅᖅ ᑕᑯᕕᒃᓴᐅᔪᓐᓃᑦᑎᐊᖅᑐᓂ. ᖃᐅᔨᒪᔪᖓ ᐊᐅᓪᓛᖅᑐᑦ 
ᓄᖅᑲᖓᓐᓇᐅᔪᒥ ᐊᐅᓪᓛᕐᓂᐊᕐᒪᑕ ᓯᑯ ᓵᒃᑐᑯᓘᓕᕋᓗᐊᖅᑎᓪᓗᒍ ᑭᓛᔪᐊᓘᓗᓂᓗ. ᑕᐃᒪᓐᓇᐃᒻᒪᑦ ᓯᓚ 
ᐅᖅᑰᓯᕙᓪᓕᐊᓂᖓᓂ ᐊᐅᓪᓛᖅᑐᓕᒫᖅ ᐅᔾᔨᖅᓱᑦᑎᐊᖁᕙᒃᑲ ᐊᒻᒪ ᐊᑦᑕᓇᖅᑐᒥᒃ ᖃᐅᔨᒪᓇᓱᖁᓪᓗᒋᑦ. 
 
ᓄᑖᓂᑦ ᐊᑐᖅᐸᓕᖅᑐᒍᑦ ᐊᑐᖅᐸᓚᐅᓐᖏᑕᑦᑎᓐᓂᑦ ᓲᕐᓗ ᑕᒻᒪᔭᐃᒃᑯᑏᑦ ᖁᒻᒧᐊᖅᑎᑕᐅᓯᒪᔪᑎᒍᑦ. ᑕᒪᒃᑯᐊ 
ᐊᑐᖅᐸᓚᐅᓐᖏᑕᕗᑦ ᓯᕗᓂᐊᓂ ᐅᐸᓐᓇᓱᒃᑕᑦᑎᓐᓄᑦ ᐱᓇᓱᒑᖓᑦᑕ. ᖃᐅᔨᒪᔪᖓ ᑕᒪᒃᑯᓂᓐᖓ ᑕᒻᒪᔭᐃᒃᑯᑎᓂᑦ 
ᐊᑐᕈᓐᓇᖅᓯᔪᒍᑦ ᐃᑲᔫᑎᒋᔪᓐᓇᕐᓂᐊᖅᑐᑎᒍᓗ ᑭᓯᐊᓂ ᐃᖅᑲᐃᑎᑦᑎᔪᒪᒐᒪ ᓯᑯᒥᒃ ᐅᔾᔨᖅᓱᑦᑎᐊᖁᓪᓗᒋᑦ ᐊᒻᒪ 
ᐃᖅᑲᐅᒪᓗᑎᑦ ᐊᑦᑕᓇᖅᑐᓂᑦ. 
 
ᓄᓇᕗᒥᐅᓕᒫᑦ ᖁᕕᐊᓱᑦᑎᐊᖁᕙᒃᑲ ᐊᐅᓪᓛᖅᓯᒪᓂᕐᒥᓂᑦ ᑭᓯᐊᓂ ᑕᒪᒃᑯᐊ ᓄᑖᑦ ᖃᐅᔨᔾᔪᑕᐅᔪᓐᓇᓐᖏᒻᒪᑕ 
ᓯᑯᒥ ᓵᑦᑐᖅᑕᖃᓕᕐᒪᖔᖅ. ᑕᐃᒪᓐᓇᐃᓐᓂᖓᓄᑦ ᓇᖏᖅᓯᖅᑲᐅᕗᖓ ᐃᖅᑲᐃᑎᑦᑎᔪᒪᓪᓗᖓ ᐊᑦᑕᓇᖅᑐᓂᑦ  

ᐅᔾᔨᕈᓱᖁᓪᓗᒋᑦ ᐊᐅᓪᓛᕐᓂᐊᖅᑐᑦ ᐅᐱᕐᖔᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 042-1(6): ᕿᒧᑦᑎᖃᑦᑕᐅᑎᔪᑦ ᑲᖏᖅᑐᒑᐱᒻᒥᒃ ᑎᑭᓐᓂᖏᑦ ᒥᑦᑎᒪᑕᓕᒻᒧᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔪᒃᓴᐅᕗᓯ ᕿᒧᑦᑎᖃᑦᑕᐅᑎᔪᖃᓚᐅᕐᒪᑦ ᑲᖏᖅᑐᒑᐱᒻᒥᒃ 
ᒥᑦᑎᒪᑕᓕᒻᒧᑦ ᐊᒻᒪ ᑎᑭᓐᓂᐊᖅᑰᖅᑐᑦ ᒥᑦᑎᒪᑕᓕᒻᒧᑦ ᐅᓐᓄᓴᕆᔭᑦᑎᓐᓂ 3:30ᐸᓗᒻᒥ 4:00ᒥᐸᓗᒻᒥ 
ᑐᓴᐅᒪᖁᓪᓗᒋᑦ ᑕᐃᒃᑯᐊ ᑕᑉᐹᓂ ᓈᓚᐅᑎᒥᒃ ᑐᓵᔪᓄᑦ. 
 
ᒥᑦᑎᒪᑕᓕᒻᒥᐅᑦ ᓂᕆᐅᒋᕙᒃᑲ ᐸᕐᕆᐊᕆᐊᖅᑐᓂᐊᖅᑐᑦ ᕿᒧᑦᑎᖃᑦᑕᐅᑎᔪᑦ. ᑕᓪᓕᒪᐅᓪᓗᑕ ᒪᓕᒐᓕᐅᖅᑎᐅᓪᓗᑕ 
ᒥᑦᑎᒪᑕᓕᒻᒧᐊᕐᓂᐊᕋᑦᑕ ᖁᕕᐊᓱᒃᑐᓂᑦ ᐃᓚᐅᖃᑕᐅᒋᐊᖅᑐᕐᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 043-1(6): ᓯᔾᔭᐅᑉ ᓄᖑᑉᐸᓪᓕᐊᓂᖓ ᕿᑭᖅᑕᖅᔪᐊᕐᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᐅᖃᐅᓯᒪᕈᒪᓪᓗᖓ 
ᕿᑭᖅᑕᖅᔪᐊᒥᒃ. ᐃᓄᓕᒫᓂᑦ ᑲᑎᒪᑎᑦᑎᔪᓐᓇᖅᓯᓚᐅᕋᒪ ᐄᐳᕈ 18ᒥ. 
 
ᑕᐅᕙᓂ 1998 – 1999 ᐊᑐᖅᑎᓪᓗᒍ ᑕᒪᓐᓇ ᓯᒡᔭᖓ ᓱᕋᓯᓚᐅᖅᓯᒪᒻᒪᑦ ᐊᒻᒪᓗ ᑖᒃᑯᐊ 
ᓴᐳᔾᕙᐅᑐᐃᓐᓇᓚᐅᖅᓯᒪᓪᓗᑎᒃ ᑕᒪᑐᒧᖓ ᖁᐊᖅᐸᔾᓕᐊᔪᒧᑦ ᓯᑯᒧᑦ ᐊᐳᑎᒧᓪᓗ. ᐃᒡᓗᖏᑦ 
ᑎᑭᑕᐅᓕᓚᐅᖅᓯᒪᒐᓗᐊᕐᒪᑕ ᓯᒡᔭᖅᓱᒧᑦ ᑕᒪᓐᓇ ᑕᐃᒪᐃᓕᖓᔪᕕᓂᐅᑎᓪᓗᒍ ᐅᓗᕆᐊᓇᖅᑑᒻᒪᑦ ᒫᓐᓇᒧᑦ ᑎᑭᑦᓱᒍ 
ᐊᕐᕌᒍᑕᒫᑦ ᑕᒫᓂ ᐊᒃᑑᕝᕙ, ᓅᕙᐃᕝᕙ ᐊᒃᓱᕐᔪᐊᒻᒪᕆᐊᓗ ᓯᒡᔭᖅᓱᖃᓲᖑᒻᒪᑦ ᑲᕝᕙᓂ ᕿᑭᖅᑕᖅᔪᐊᕐᒥᒃ. 
 
ᑕᒪᓐᓇ ᐅᓗᕆᐊᒋᔭᐅᑦᓯᐊᓕᕐᒪᑦ ᐅᓪᓗᒥ ᐃᓄᖏᓐᓄᑦ ᑖᒃᑯᓄᐊ ᐃᒡᔪᖃᖅᑎᐅᔪᓄᑦ ᑕᒫᓂ ᓯᒡᔭᒦᑦᑐᓄᑦ. ᑕᐃᑦᓱᒪᓂ 
ᓴᓇᔭᐅᕙᓪᓕᐊᓕᖅᑎᓪᓗᒍ ᑖᓐᓇ ᕿᑭᖅᑕᖅᔪᐊᖅ ᐊᖅᑯᑎᑕᖃᓚᐅᖅᒪᒐᓗᐊᕐᓂᕐᒪᑦ ᑕᐃᓐᓇᓘᓐᓃᑦ 
ᐱᑕᖃᕈᓐᓃᖅᑐᖅ ᑖᒃᑯᐊ ᐃᓪᓗᐃᑦ ᐊᒡᒍᖔᖓᒍᑦ. ᑕᒪᓐᓇ ᕿᒥᕐᕈᐊᑦᓯᐊᖅᑕᐅᖁᓕᖅᑕᕋ ᐊᒻᒪᓗ 
ᐱᓕᕆᐊᖑᖁᓕᖅᓱᒍ ᑕᒃᑯᓄᐊ ᐃᖏᕐᕋᔪᓕᕆᔨᒃᑯᓐᓄᑦ. 
 
ᑖᒃᑯᐊ ᓄᓇᓖᑦ ᕿᑭᖅᑕᖅᔪᐊᕐᒥ ᐊᑦᑕᕐᓇᖅᑐᒦᓕᕐᒪᑕ ᐅᓪᓗᒥ ᑕᒪᓐᓇ ᐅᓕᒡᔪᐊᖃᑦᑕᕐᓂᐅᔪᖅ ᓇᒥᑐᐃᓐᓇᖅ 
ᐃᒫᓄᑦ ᓱᕈᕈᑕᐅᕙᑦᑐᖅ ᑕᒫᓂᑦᑕᐅᖅ ᓄᓇᕘᑦᑎᓐᓂ  ᑖᒃᑯᓄᐊ ᓂᕆᐅᓇᓕᖅᑐᖅ ᐊᒃᑑᑎᓯᒪᔭᕆᐊᖓ ᐅᑭᐅᒃᑯᑦ 
ᐱᓗᐊᖅᑐᒥᒃ ᑕᒪᓐᓇ ᐊᓄᕆ ᓴᓐᖏᒨᓕᖅᑎᓪᓗᒍ. ᑕᒪᓐᓇ ᕿᒥᕐᕈᐊᖅᑕᐅᑦᓯᐊᕆᐊᖃᕐᓂᐊᖅᑐᖅ ᐊᒻᒪᓗ ᐃᓄᖏᑦ 
ᐅᓗᕆᐊᓇᓐᖏᑦᑐᒦᓐᓂᖅᓴᐅᔪᓐᓇᖁᓪᓗᒋᑦ ᖃᓄᐃᑦᑑᒻᒪᖔᖅ ᑖᓐᓇ ᒥᓂᔅᑕᐅᔪᖅ ᐊᐱᖅᓱᕈᓐᓇᖅᓯᒍᒃᑯ. 
 
ᐊᕐᕌᓂᐅᖅᑯᖅᑐᖅ ᐅᖓᓪᓕᕐᒥᓗᑭᐊᖅ ᑕᑯᔭᖅᑐᑲᖅᓯᒪᔪᖃᕐᓂᕐᒪᑦ ᑕᒪᓐᓇ ᐱᔾᔪᑎᒋᓪᓗᒍ 
ᖃᓄᐃᓕᐅᑐᖃᖅᓯᒪᒻᒪᖔᖅ ᐊᐱᖅᓲᑎᒋᒃᑲᓐᓂᕐᓂᕐᐊᖅᐸᕋ. ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐲᑯ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 044-1(6): ᓂᕿᔨᐅᕆᔾᔪᑎᓂᒃ ᑎᓪᓕᒐᖅᑏᑦ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑐᐊᕕᕐᓇᖅᑑᑎᒋᓪᓗᒍ ᐅᓪᓗᒥ ᓇᖏᖅᓯᔪᖓ 
ᑐᐊᕕᕐᓇᖅᑐᖅᑕᖃᕐᒪᑦ ᒪᓗᓐᓇᖅᑐᖅᑕᖃᖅᓱᓂ ᐃᓱᒫᓗᑎᒋᓪᓚᑦᑖᓕᕋᒃᑯ ᑖᓐᓇ. 
 
ᐅᖃᖅᑏ, ᐅᖃᕈᒪᔪᖓ ᑭᓇᒥᒃ ᑎᒃᑯᐊᖅᓯᓐᖏᑦᑐᖓ, ᖀᒥᒍᓲᑎᖃᓐᖏᑦᑐᖓᓗ ᑕᒪᑐᒥᖓ 
ᐱᕙᓕᐊᓂᕆᔭᐅᓚᐅᖅᓱᓂ ᒪᕐᕉᒃ ᐱᓇᓱᐊᕈᓯᐅᓕᖅᑐᓐ. 3:18ᖑᑎᓪᓗᒍ ᐅᓐᓄᓴᒃᑯᑦ ᐄᐳᕈ 10, 2002ᖑᑎᓪᓗᒍ 
ᑕᒫᓂ ᐃᖃᓄᓗᓐᓂ, ᐃᒡᓗ ᓈᓴᐅᑎᓕᒃ 2428, ᑕᐃᑲᓂ ᐱᕙᓪᓕᐊᔪᖅᑕᖃᓪᓚᕆᓚᐅᖅᓯᒪᒻᒪᑦ. 
 
ᐃᖅᑲᓇᐃᔮᓂᓐᓂᒃᓱᖓ ᐊᖏᕐᕋᐅᓂᓚᐅᖅᓯᒪᒐᒪ, 6ᓂᒃ ᐊᕐᕋᒍᓕ ᐃᕐᓂᕋ ᐱᖃᑎᐊᓗᖏᓪᓗ 
ᓂᕿᓕᐅᕆᑎᔪᓐᓇᕐᓂᐊᕋᒃᑭᑦ ᐊᒻᒪᓗ ᑕᐃᑲᓂ ᐃᓪᓗᑎᓐᓃᓕᖅᓱᖓ ᓯᓚᑖᓂ ᑕᐃᓐᓇ ᓂᕿᓕᐅᕆᔾᔪᑎᒐ 
ᑎᓪᓕᑦᑕᐅᓐᓂᕐᒪᑦ ᐱᑕᖃᓚᐅᖅᓯᒪᓐᖏᑦᑐᖅ. ᑕᐃᓐᓇ ᐃᓚᕙᒋᔭᖓ ᓯᖁᒥᑕᐅᓚᐅᕐᒪᑦ. 
 
ᐃᕐᓂᕈᓗᒐᓗ ᑕᐃᓐᓇ ᓄᒫᓱᓕᖅᑐᓂ ᐱᓚᐅᖅᑐᖅ, ᐅᖃᐅᑎᓕᖅᑕᕋ ᖃᐅᔨᓂᐊᕐᓇᕋᖅᑐᖓ ᑭᓈᓘᓐᓂᕐᒪᖔᖅ 
ᑕᐃᒪᓐᓇᐃᓕᑎᑦᑎᓚᐅᖅᑐᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓈ, ᑲᓐᖑᓈ. 
 
ᐅᖃᐅᑎᓚᐅᖅᓯᒪᔭᕋ ᑭᓇ ᑎᓪᓕᓚᐅᕐᒪᖔᑦ ᑐᑭᓯᓇᓱᓐᓂᐊᕋᒃᑯ ᖃᐅᔨᓇᓱᓐᓂᐊᕋᒃᑯᓗ. ᐅᖃᖅᑏ, ᑕᒪᓐᓇ 
ᖃᐅᔨᓵᒡᓚᓚᐅᖅᓱᒍ ᕿᓂᓚᐅᖅᓱᒍᓗ ᖃᐅᔨᕙᓪᓕᐊᓕᓚᐅᖅᑐᖓ ᑭᐊ ᐱᓚᐅᕐᒪᖔ, ᐊᒻᒪᓗ ᓴᓂᓕᕐᒥᐊᑕᕗᑦ 
ᑕᑯᓐᓇᕐᓂᕐᒪᑦ ᑎᒍᓯᒪᔪᒥᒃ ᒪᕐᕈᓐᓗᐊᑖᓐᓂᒃ  
 
ᐅᖃᖅᑏ. ᑕᐃᒃᑯᐊ ᑎᒃᑯᐊᕋᒃᓵᒃᑲ ᖃᐅᔨᓕᓚᐅᖅᓯᒪᔭᒃᑲ. ᒫᓂᒃᓱᑎᓪᓗ ᑕᐃᒃᑯᐊ. ᑖᒃᑯᐊ ᓇᓗᓇᕈᓐᓃᖅᑐ ᑭᒃᑰᒻᖔᑦ. 
ᐱᔾᔪᑎᒃᓴᖅᓯᐊᖁᓂᐊᖅᑕᒃᑲ ᕿᖓᖏᓪᓗ ᑕᑭᓪᓕᕙᓪᓕᐊᔾᓗᑎᓪᓗ ᓴᓪᓗᑐᓗᐊᒧᑦ. 
 
ᐅᖃᖅᑏ, ᑎᑎᕋᕐᕕᐊᓵᕐᒥᔪᖓ ᐃᒪᐃᓕᖓᔪᖅ. ᖃᐅᔨᓴᖅᑎ ᒑᑦᔭᑦᒎᖅ ᐅᓪᓗᒥ ᖃᐃᓂᐊᕐᒪᑦ ᐱᔭᕇᓚᐅᓐᖏᓂᑦᑎᓐᓂ 
ᑕᐃᓐᓇ ᑎᒍᔭᐅᓂᐊᕐᒪᑦ ᑎᓪᓕᑦᑐᒥᓂᖅ. ᖁᔭᓐᓇᒦ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓯᕗᓕᖅᑏ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 045-1(6): ᐱᖏᒍᓲᑕᐅᔪᑦ ᓴᓃᑦ ᒥᒃᓵᓄᑦ ᐃᖃᓗᓐᓂ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᓴᓕᐅᓚᖓᖃᖅᑲᐅᓐᖏᒃᑲᓗᐊᖅᑐᖓ 
ᖁᔭᓐᓇᒦᑐᐃᓐᓇᓕᖅᖃᒋᑦ ᐃᓕᑕᖅᓯᒪᕕᑦ ᐅᕙᓐᓂ. ᐅᖃᐅᓯᒃᓴᓕᐅᕈᓐᓇᖅᑐᒃᓴᐅᒐᓗᐊᖅᑐᖓ ᐅᓪᓗᒥ 
ᑕᓪᓕᕐᒥᐅᒻᒪᑦ. ᐃᓚᒋᐅᖃᑦᑕᓚᐅᕐᒥᒐᒪ ᑕᐃᑲᓐᓂ ᑐᓂᖅ ᑕᐃᒻ ᓯᑯᒥ ᒑᑉᖃᑕᐅᓪᓗᖓ. 
ᓵᓚᖃᓚᐅᓐᖏᒃᑲᓗᐊᖅᑐᐊᖓ ᑭᓯᐊᓂ ᓵᓚᐅᓚᐅᓐᖏᑦᑐᖓ. 

ᖁᕕᐊᕕᐊᓱᑐᐃᓐᓇᓚᐅᕐᒥᔪᖓ ᐃᓚᒋᔭᐅᑦᓯᐊᕈᓐᓇᓚᐅᕐᒥᒐᒪ. ᒑᓪᕝᑐᓂᑦ ᐃᓚᐅᓚᐅᕋᓗᐊᖅᑐᖓ ᐊᒻᒪ ᓯᑭᑑᓂᑦ 
ᓴᑲᓐᓂᒐᓴᐅᑎᔪᓂᑦ ᖁᓐᖏᐊᖃᑕᐅᓚᐅᖅᑐᑕᓗ ᐊᒻᒪ ᓂᕈᐊᖅᑎᖁᑎᒃᑲ ᐃᓚᖏᓐᓂᑦ ᐅᖃᖃᑎᖃᖅᑐᖓ 
ᐃᓱᒫᓗᓚᐅᖅᑐᓂᑦ ᓴᓂᖅᑕᖃᓗᐊᕐᓂᖓᓂᒃ ᑕᐅᓇᓂ ᓯᑯᒥ. 
 
ᐅᖃᖃᑎᒋᓚᐅᖅᐸᒃᑲ ᓄᓇᓖᑦ ᒐᕙᒪᖓᑦ ᐃᖃᓗᐃᑦ ᐊᒻᒪᓗ ᓴᓂᓕᒫᑦ ᓴᓂᖅᑕᐅᓕᓚᐅᖅᐳᑦ 
ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᓴᓂᖃᑕᐅᓚᐳᕆᓪᓗᑎᒃ ᐊᓄᓪᓚᑦᓰᕕᒻᒦᑦᑐᐃᑦ. ᐱᓐᖑᐊᖅᑐᖃᖃᑦᑕᕐᓂᐊᖅᐸᑦ 
ᓯᑯᒥᒃ ᓴᓗᒻᒪᖅᓴᐃᓯᖃᕆᐊᖃᖃᑦᑕᓚᖓᕗᖅ. 
 
ᐊᒻᒪᓗ ᖃᐅᔨᒃᑲᐃᒍᒪᑐᐃᓐᓇᖅᐳ ᐃᓕᑦᓯᓐᓂᓕᒫᖅ ᓵᓚᒃᓴᕈᒫᕐᓂᐊᕋᒪ ᐅᑭᐅᒃᑲᓐᓂᖅ ᒑᑉᓕᐅᑎᓕᕐᒥᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 046-1(6): ᒪᓕᒐᓕᐅᖅᑎᐅᑉ ᐊᖓᖓᑕ ᕿᒧᑦᓯᕈᑎᒥᓂᐊ 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑕᓪᓕᒥᐅᒻᒪᑦ ᐅᖃᐅᓯᒃᓴᓕᐅᑲᐃᓐᓇᕈᒪᖅᐳᖓ 
ᐊᖓᒻᒪ ᒥᒃᓵᓄᑦ. ᐅᕙᑦᓯᐊᕈ ᕿᒥᑦᓯᕐᓗᑕ ᑭᓯᐊᓂᐅᕙᓚᐅᖅᓯᒪᒻᒪᑦ. ᐅᐱᕐᖓᑦᓴᖑᑎᓪᓗᒍ ᐊᖓᒐ 
ᐱᕈᕐᐸᓪᓕᐊᑎᓪᓗᒍ ᐋᔪᕋᖃᓚᐳᖅᓯᒪᒻᒪᑦ ᓯᑯ ᖄᖓᓗ ᐃᒪᖃᖅᑐᓂ. ᐊᖓᒐ ᐊᒻᒪᓗ ᖃᖏᐊᖓ ᕿᒧᑦᓯᐅᓚᐅᖅᑐᖅ 
ᐅᑕᐅᓯᕐᒥᒃ ᐅᑭᐅᒥᒃ ᐃᖃᓪᓕᐊᓚᐳᖅᓯᒪᕗᑦ ᕿᒧᑦᓯᖅᑐᑎᒃ ᐊᒻᒪᓗ ᕿᔪᑦᓯᐅᕆᐊᖅᑐᖅᓱᑎᒃ. 
 
ᑕᐃᑦᓱᒪᓂᓕ ᐃᓛᓐᓂᒃᑯᑦ ᑐᓵᕙᓚᐅᖅᓯᒪᓐᖏᓇᑦᑎᒍ ᐅᖃᐅᓯᖏᑦ ᐊᖏᔪᖅᑳᑦᑕ ᑐᐹᑭᒥᒃ ᑎᒍᓯᓵᖅᐸᓚᐅᖅᓯᒪᕗᒍᑦ 
ᐊᒻᒪᓗ ᕿᒥᑦᓯᖅᑎᓗᒋ ᓯᕗᓂᐊᓂ ᐃᓄᓯᓕᓚᐅᖅᓯᒪᕗᖅ ᑐᐹᑭᒥᒃ ᓯᐴᖅᑐᕐᓂᐊᕋᒥᒃ ᕿᒥᑦᓯᕐᓂᖏᓐᓂᒃ. 
ᐅᖃᕈᓐᓇᓚᐅᕋᓂᓘᓐᓃᑦ ᐋᔪᕋᕐᒨᓚᐅᖅᓯᒪᕗᑦ ᐊᒻᒪᓗ ᐊᖓᒐ ᐃᒫᖅᑐᓂ ᑭᓯᐊᒥᓂ ᖃᖏᐊᒐ 
ᖃᐅᔨᓚᐅᖅᓯᒪᓐᖏᓚᖅ. ᑭᖑᒧᑦ ᖃᐅᔨᒋᐊᕋᒥ ᐃᓱᒪᓕᓚᐅᖅᑐᖅ ᓇᒧᓐᖓᖅᑐᒥᓂᐅᒋᐊᖓ. 
 
ᓯᑯᒦᓚᐅᖅᓯᒪᓐᖏᒻᒪᑦ ᑲᑕᑦᑐᒥᓂᕆᓚᐅᖅᓯᒪᔭᖓ. ᐊᖓᒐ ᓯᑰᑉ ᐊᑖᓂᓚᐅᖅᓯᒪᕗᖅ ᑭᓯᐊᓂᓕ ᐃᒻᒥᓂᒃ 
ᖃᑭᑎᒍᓐᓇᓚᐅᓐᖏᓚᖅ ᐊᒻᒪᓗ ᐅᑎᕋᒥᒃ ᐅᖃᕈᒪᓚᐅᓐᖏᓚ ᓱᓂᕐᒪᖔᑕ 
ᕿᒧᑦᓯᖁᔭᐅᒍᓐᓃᖁᔭᐅᑐᐃᓐᓇᕆᐊᖃᖅᑐᒋᔭᐅᒐᒥᒃ. ᖃᐅᔨᒃᑲᐃᒍᒪᓚᐅᓐᖏᓚᑦ ᓱᓐᓂᕐᒪᖔᑕ ᓯᑯᒥ 
ᐊᖓᔪᖅᑳᒥᓐᓄᑦ. ᐅᓐᓄᒻᒪᑦ ᐊᓐᓄᕌᒥᓂᒃ ᐸᓂᖅᓯᐊᖃᓯᓚᐅᖅᐳᑦ, ᑐᐱᕐᒦᓚᐅᕐᒪᖔᑕᓘᓐᓃᑦ ᖃᐅᔨᒪᓐᖏᑐᖓ 
ᑭᓯᐊᓂᓕ ᑐᐱᐅᓚᐳᖅᓱᒥᑦ ᐊᕐᕌᓂᓂᓴᕐᓂᒥᒃ ᐸᓂᖅᓰᕕᖃᓚᐅᖅᑐᑦ ᐊᒻᒪᓗ ᐅᓪᓛᕈᕐᒪᑦ ᐊᓐᓄᕌᖏᑦ 
ᖁᐊᖑᓚᐅᖅᑐᑦ ᐊᑐᖅᑕᐅᒍᓐᓇᕋᑎᒃ. ᖁᔭᓐᓇᒦᒃ ᐅᖃᖅᑏ%. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑖᒻᓴᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 047-1(6): ᖁᔭᓕᒋᔭᐅᓂᒃ ᐸᑲᓪᓚᓐᓇᕐᒥ ᐃᑲᔪᖅᑎᓄᑦ ᐊᑭᓕᖅᑐᖅᑕᐅᒐᑎᒃ 
ᑲᖏᕐᖠᓂᕐᒥᒃ 
 
ᒥᓂᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᑲᓪᓚᓐᓇᐅᓛᓕᕐᒥᒻᒪᑦ ᑲᖏᕐᖠᓂᕐᒥᒃ ᐄᐳᕈᒥᒃ. 
ᐊᒥᓱᑦ ᓄᓇᓕᖕᓂᓐᖔᖅᑐᑦ ᑲᖏᕐᖠᓂᕐᒧᐊᓲᖑᒻᒪᑕ. ᑐᓐᖓᓱᖁᔭᐃᓐᓇᕆᕙᒃᑲ. ᐊᒥᓲᒻᒪᑕ ᐃᑲᔪᕆᐊᖅᓯᒪᔪᑦ 
ᐊᐅᓚᑦᑎᖃᑦᑕᖅᑐᑦ ᐱᓐᖑᐊᕐᓂᐅᔪᓂᑦ ᖁᔭᓐᓇᒦᕈᒪᔭᐃᓐᓇᕆᕙᒃᑲ ᑲᖏᕐᖠᓂᐅᑉ ᕼᐋᒪᓚᒃᑯᖏᓐᓂᓐᖔᕐᓗᖓ.  
 
ᐸᑲᓪᓚᒃ ᑕᐃᓐ ᑲᑎᒪᔨᕋᓛᖏᓐᓄᑦ, ᖁᔭᓐᓇᒦᑦᑎᐊᖅᐳᖓ. (ᑐᓵᔨᑎᒎᕈᓐᓃᖅᑐᓂ) ᖁᔭᓐᓇᒦᖅᑕᐃᓐᓇᕆᕙᒃᑲ 
ᓴᖅᑭᑦᑎᔪᓐᓇᓚᐅᖅᑐᑦ ᐸᑲᓪᓚᒃ ᑕᐃᒻ ᖁᕕᐊᓲᑎᖃᕐᓂᐅᔪᓂᑦ  ᑲᖏᕐᖠᓂᕐᒥᑦ. ᐊᕐᕌᒍᑕᒫᑦ ᑕᐃᒪᐃᓕᐅᖃᑦᑕᕐᒪᑕ 
ᐊᒥᓱᒐᓚᐅᔪᓄᑦ ᐅᐸᒃᑕᐅᕙᒃᑐᑕ ᐱᓐᖑᐊᖃᑕᐅᔭᖅᑐᖅᑐᓄᑦ ᓄᓇᓕᖕᓂᓐᖔᖅᑐᓄᑦ.  
 
ᑕᐃᒪᐃᒻᒪᑦ, ᑲᑎᒪᔨᕋᓛᖏᓐᓂᓐᖔᕐᓗᖓ ᐸᑲᓪᓚᒃ ᑕᐃᒻ-ᑯᑦ ᖁᔭᓐᓇᒦᑦᑎᐊᖅᐸᒃᑲ ᐸᕐᓇᒃᓯᔪᓂᑦ 
ᑲᑎᒪᖃᑕᐅᖃᑦᑕᓚᐅᖅᑐᓕᒫᑦ ᐊᒻᒪ ᑕᐃᒃᑯᐊ ᐃᑲᔪᕐᓂᐊᖅᑐᑦ ᑮᓐᓇᐅᔾᔭᖏᓪᓗᑎᒃ ᑲᑎᒪᔨᕋᓛᓂᑦ 
ᖁᕕᐊᓲᑎᖃᖅᑎᓪᓗᒋᑦ ᑕᐃᒃᑯᐊ ᐃᑲᔪᖅᑐᑦ ᑲᑎᒪᔨᕋᓛᓄᑦ.  
 
(ᑐᓵᔨᓯᒍᑦ) ᐱᓕᕆᖃᑎᒌᑦᑎᐊᖃᑦᑕᕐᒪᑕ ᐅᐱᒋᑦᑎᐊᖅᐸᕗᑦ ᑲᖏᕐᖠᓂᕐᒥᐅᑕᐃᑦ. ᐃᖃᓗᖕᓅᖅᑐᓂ ᑕᑯᓇᖃᑦᑕᕐᒪᑦ 
ᐃᓄᖕᓂᑦ ᖃᓪᓗᓈᓂᓪᓗ ᐱᓕᕆᖃᑎᒌᒃᑐᓂᑦ ᑭᒃᑯᑐᐃᓐᓇᐃᓪᓗ ᑐᓐᖓᓱᒃᑎᑕᐅᕙᒃᑐᑎᒃ ᐊᒻᒪ ᐅᖃᖅᑏ, ᐃᒻᒪᖃ 
ᐱᓕᕆᖃᑎᒌᒃᑯᑦᑕ ᑭᓱᑐᐃᓐᓇᐃᑦ ᐃᖏᕐᕋᓂᖃᑦᑎᐊᕐᓂᐊᕐᒪᑕ ᑭᓯᐊᓂ. ᐅᖃᖅᑏ, ᐅᖃᕈᒻᒪᖕᒥᔪᖓ 
ᖁᕕᐊᓲᑎᖃᕐᓂᐅᔪᑦ ᐊᒻᒪ ᖃᓄᐃᓕᐅᕈᓘᔭᖅᑎᑦᑎᓂᐅᔪᑦ ᐊᓯᖏᓐᓂᑦᑕᐅᖑᖃᑦᑕᕐᒥᖕᒪᑕ ᓄᓇᓕᐅᔪᓂᑦ 
ᐊᔾᔨᒌᖏᑦᑐᓂᑦ ᑲᑎᑦᑎᔾᔪᑕᐅᓲᖑᒻᒪᑦ ᐃᓚᒌᓄᑦ ᐊᒻᒪ ᐊᖏᔪᖅᑳᕆᔭᐅᔪᓄᑦ ᓱᕈᓯᕐᓄᓪᓗ.  
 
ᑕᐃᒃᑯᓄᖓ ᑐᓂᓯᑐᐃᓐᓇᓚᐅᖅᑐᓄᑦ ᐸᑲᓪᓚᒃ ᑕᐃᒻᔅ-ᒧᑦ ᖁᔭᓐᓇᒦᑦᑎᐊᖅᐸᒃᑲ. (ᑐᓵᔨᑎᒎᕈᓐᓃᖅᑐᓂ) 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᑲᔪᕐᓂᖃᓚᐅᖅᑐᑦ ᑮᓇᐅᔭᑎᒍᑦ ᑕᕝᕗᖓ ᐸᑲᓪᓚᒃ ᑕᐃᒻᔅ-ᒧᓐ: ᐃᓕᐊᒃᑦᕈᓚᒃᔅ, 
ᐅᖄᓚᐅᓯᕆᔨᒃᑯᑦ, ᕈᐊᔭᓪ ᑲᓇᐃᑎᐊᓐ ᓖᔾᔭᓐ-ᑯᑦ, ᐆᒻᒪᖅᑯᓯᕆᔨᒃᑯᓪᓗ.  
 
ᖃᐅᔨᒪᒐᓗᐊᖅᑐᖓ ᓈᒻᒪᒃᓯᔾᔪᑎᓂᓐᓂ, ᐱᔭᕇᑦᑎᐊᓕᕋᓗᐊᖅᑐᖓ. ᑲᔪᓯᒋᐊᕐᓂᐊᖅᐳᖓ ᐅᖃᐅᓯᕆᔭᓐᓂᒃ 
ᑲᔪᓯᖁᔨᒍᔅᓯ ᐅᕝᕙᓘᓐᓃᑦ ᒪᓕᒐᓕᐅᖅᑎᓄᑦ ᐊᖏᖅᑕᐅᒍᒪ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᒥᓲᓛᓄᑦ ᐊᖏᖅᑕᐅᓇᓱᒍᒪᒻᒪᑦ ᑲᔪᓯᑎᑦᑎᔪᒪᓪᓗᓂ ᐅᖃᐅᓯᕆᔭᒥᓂᒃ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  
 
(ᑐᓵᔨᑎᒎᕈᓐᓃᖅᑐᓂ) ᐅᖃᖅᑏ, ᑐᓂᓯᑐᐃᓐᓇᖅᑐᖃᓚᐅᕐᒥᖕᒪᑦ ᓄᓇᓯ ᑯᐊᐳᕇᓴᒃᑯᑦ, ᐳᕆᐅᕆ 
ᐱᖁᑎᓕᕆᔨᒃᑯᓐᓂᑦ, ᑭᐊᓪᓱ ᓕᖕᑲᓐ ᕗᐊᑦ ᓄᓇᓯᐅᓯᕆᔨᒃᑯᓐᓂᑦ, ᕈᐊᔭ ᐸᐃᖕᒃ ᑲᓇᑕᒥ ᑮᓇᐅᔭᒃᑯᕕᓕᕆᔨᒃᑯᓐᓂᑦ, 
ᑲᑎᕕᒃ ᓂᐅᕕᕐᕕᖁᑎᐊᓂᑦ, ᐊᒻᒪ ᐊᒥᓱᓄᑦ ᑮᓐᓇᐅᔾᔭᒃᓴᒐᑎᒃ ᐃᑲᔪᖅᑎᐅᔪᓄᑦ, ᑕᐃᒃᑯᓄᖓ ᐃᑲᔪᖅᑐᓄᑦ 
ᐊᕐᕌᒍᑕᒫᑦ ᖃᓄᐃᓕᐅᕐᓂᐅᖃᑦᑕᕐᑐᖅ ᑲᖏᕐᖠᓂᕐᒥᑦ. ᖁᔭᓐᓇᒦᖅᑕᐃᓐᓇᑦᑎᐊᕆᕙᕗᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 048-1(6): ᐸᓐᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᐅᔾᔨᕈᓱᑦᑎᐊᕆᐊᕐᓂᐊᖅᑐᑦ 
ᐅᐱᕐᖔᖅ ᓯᓚᐅᑉ ᖃᓄᐃᓕᖓᓂᕆᓂᐊᖅᑕᖓᓂ 
 
ᒥᓂᔅᑕ ᐱᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ ᐃᖅᑲᐃᒪᓇᓱᖁᔨᓪᓗᖓ 
ᑕᐃᒃᑯᓂᖓ ᐋᓐᓂᖅᐸᒃᑐᓂᑦ ᑕᒪᓐᓇ ᑐᕌᖓᖅᑲᐅᔪᖅ ᑕᐃᒃᑯᓄᖓ ᐋᓐᓂᖅᐸᒃᑐᓄᑦ ᐅᕝᕙᓘᓐᓃᑦ 
ᐃᓅᔪᓐᓃᖅᓯᒪᔪᓄᑦ ᐃᖅᑲᓇᐃᔮᒥᓄᑦ.  
 
ᐃᓕᓐᓂᐊᖅᑏᑦ ᐸᓐᓂᖅᑑᕐᒥᓐᖔᖅᑐᑦ ᐊᐅᓪᓚᑲᐃᓐᓇᓛᕐᒪᑕ ᐅᓪᓗᓄᑦ ᖃᔅᓰᓐᓇᓅᒐᓗᐊᖅ 
ᐃᓕᓐᓂᐊᖅᑎᑕᐅᔭᖅᑐᕐᓗᑎᒃ ᐱᐅᓯᑐᖃᕐᒥᑦ. ᖃᓄᐃᓕᓂᕐᓗᖁᓐᖏᑐᐃᓐᓇᖅᑕᒃᑲ ᐅᖃᐅᑎᒋᐊᕈᒪᕙᒃᑲᓗ 
ᐊᑦᑕᕐᓇᖅᑐᖃᓲᖑᓂᖓᓂᒃ ᐅᖃᐅᑎᒋᐊᕈᒪᓪᓗᒋᑦᑕᐅᖅ ᐃᖃᓪᓕᐊᕐᓂᐊᖅᑐᑦ ᐅᔾᔨᕈᓱᑦᑎᐊᖁᕙᒃᑲ 
ᐊᑦᑕᕐᓇᑐᐃᓐᓇᕆᐊᖃᖅᑐᓅᖁᓇᒋᑦ.  
 
ᐃᑉᐸᒃᓴᖅ ᑐᓴᓚᐅᕋᑦᑕ ᖁᕕᐊᓱᑦᑎᐊᓚᐅᖅᑐᑕᓗ ᕿᓰᑦ ᐊᑭᖏᑦ ᖁᕝᕙᕆᐊᕐᓂᐊᓕᕐᒪᑕ ᐊᒻᒪ ᐸᓐᓂᖅᑑᕐᒥᑦ 
ᕿᓯᓐᓂᑦ ᓂᐅᕐᕈᑎᖃᖃᑦᑕᕐᒥᖕᒪᑕ ᐅᖃᐅᑎᔪᒪᑐᐃᓐᓇᖅᑕᒃᑲ ᐊᑦᑕᕐᓇᖅᑐᖃᑐᐃᓐᓇᕆᐊᖃᕐᓂᖓᓂᒃ 
ᐅᔾᔨᕈᓱᑦᑎᐊᖁᓪᓗᒋᑦ ᐊᖑᓇᓱᒋᐊᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕿᓚᕝᕚᖅ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᓱᓕ ᒪᓕᒐᓕᐅᖅᑎᓂᑦ ᐅᓂᒃᑳᒃᓴᖃᖅᑐᖃᖅᐹ? 
ᐱᑕᖃᓐᖏᑉᐸᑦ ᑲᔪᓯᓂᐊᖅᐳᒍᑦ ᑲᑎᒪᔾᔪᑎᔅᓴᖅ 4-ᒧᑦ.  ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑏᑦ.  ᑲᑎᒪᔾᔪᑎᔅᓇᖅ 5.  
ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᑲᑦᑐᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᓪᓛᖅ ᒫᓐᓇ ᐃᓕᑕᖅᓯᔪᒪᕗᖓ ᓴᓂᑭᓗᐊᕐᒥᐅᒥᑦ.  
ᖃᐅᔨᒪᔪᐃᓐᓇᐸᓘᕗᓯ ᑖᔅᓱᒥᖓ ᐱᓕᕆᖃᑕᐅᓚᐅᕐᒪᑦ ᓄᓇᕗᑖᕋᓱᐊᕐᓂᕐᒧᑦ ᐋᔩᖅᑎᓪᓗᒋᑦ.  ᕚᓪᑐ ᐊᐅᓪᓚ.  
ᑐᓐᖓᓱᒋ5. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ.  ᑲᑎᒪᔾᔪᑎᔅᓇᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  
ᑲᑎᒪᔾᔪᔅᓴᖅ 6.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐊᕐᕚᕐᓗᒃ. 
 

ᑲᑎᒪᐅᑎᑦᓴ 6: ᐊᐱᖁᑎᑦᓴᐃᑦ 
 
ᐊᐱᖅᑯᑦ 031-1(6):  ᓇᓪᓕᐅᒃᑯᒫᑦ ᐳᓚᕋᖅᑎᓂᒃ ᐊᐅᓪᓚᖃᑦᑕᑎᑦᑎᓂᕐᒧᑦ 
 
ᐊᕐᕚᕐᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ ᓯᕗᓪᓕᖅᐸᐅᑎᒃᑲᕕᓐᖓ ᐊᐱᖅᓱᕆᐊᖓ.  ᐊᐱᕆᔪᒪᕙᕋ ᒥᓂᔅᑕ 
ᐃᑯᐱᕝᕕᓕᕆᔨᒃᑯᓐᓄᑦ ᐱᔾᔪᑎᒋᓪᓗᒋᑦ ᐳᓚᕋᖅᑎᓄᑦ ᐊᐅᓪᓚᖃᑦᑕᖅᑎᒋᔭᕗᑦ ᐊᑐᖃᑦᑕᕆᐊᓕᓐᓂᒃ ᐱᖃᓲ 
ᐊᐅᓪᓚᖃᑦᑕᖅᑎᑦᑎᓂᕐᒧᑦ ᐳᓚᕋᖅᑎᓂᒃ. 
 
ᐱᔾᔪᑎᒋᓪᓗᒍ ᓇᓪᓕᐅᒃᑯᒫᑦ, ᓇᓪᓕᐅᒃᑯᒫᖃᕐᒪᑕ ᐊᑭᑐᔪᒻᒪᕆᐅᔪᓂᒃ.  ᑕᐃᒪᓐᓇᓂᒃ ᑮᓇᐅᔭᓕᐅᖅᐸᓐᖏᒻᒪᑕ.  
ᐊᑭᑐᔪᒻᒪᕆᐅᕗᖅ ᐊᐅᓚᑦᑎᒋᐊᖓ ᐊᖏᓂᖅᓴᓂᒃ ᐅᒥᐊᕐᓂᒃ.   

ᓇᓪᓕᐅᒃᑯᒫᖅᑖᕋᐃᒻᒪᑕ ᐊᐅᓪᓚᖃᑦᑕᖅᑎᑦᑎᓂᕐᒧᑦ ᐊᑭᓖᖃᑦᑕᕆᐊᖃᕐᒪᑕ 12-ᓄᑦ ᑕᖅᑭᓄᑦ 
ᐱᓕᕆᑐᐃᓐᓇᖅᐸᑦᑎᓪᓗᒋᑦ ᒪᕐᕌᓐᓂᒃ ᑕᖅᑮᓐᓂᒃ.  ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᖃᐅᔨᒋᐊᕈᓐᓇᕐᒪᖔᖅ 
ᐊᑭᓖᔪᓐᓇᕐᒪᖔᒻ ᐊᑭᓕᕆᐊᖃᖅᐸᑦᑕᖏᓐᓂᑦ ᐊᑭᑭᓪᓕᒋᐊᖅᑕᐅᓗᑎᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒎᖅᑐᖅ):  ᐅᓪᓛᒃᑯᑦ.  ᖁᔭᓐᓇᒦᒃ, ᐅᖃᖅᑏ, ᐊᒻᒪ ᐅᓪᓛᒃᑯᑦ.  ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ. 
 
ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ ᑐᑭᓯᕙᕋ.  ᐳᓚᕋᕋᒪ ᓴᓪᓗᓄᑦ ᑕᒪᒃᑯᐊ ᐊᐱᖅᑯᑕᐅᓚᐅᕐᒥᒻᒪᑕ ᐅᕙᓐᓄᑦ.  
ᖃᐅᔨᒋᐊᕐᓂᐊᖅᐳᖓ ᓇᓪᓕᐅᒃᑯᒫᑦ ᒥᔅᓵᓄᑦ.  ᖃᐅᔨᒋᐊᓛᖅᐳᖓ ᓇᓪᓕᐅᒃᑯᒫᑦ ᒥᔅᓵᓄᑦ ᑕᐃᒃᑯᓄᖓ 
ᐊᐅᓚᑦᑎᔪᓄᑦ ᐳᓚᕋᖅᑎᓄᑦ ᐅᒥᐊᒃᑯᑦ ᐊᐅᓪᓚᐅᔾᔨᖃᑦᑕᖅᑐᓂᒃ ᐳᓚᕋᕐᓇᐅᑎᓪᓗᒍ. 
 
ᐱᓕᕆᖃᑎᒋᓛᖅᐸᕋ ᒪᓕᒐᓕᐅᖅᑎ ᖃᓄᖅ ᐱᐅᓂᒃᐹᒃᑯᑦ ᓇᓪᓕᐅᒃᑯᒫᖃᖅᑎᑦᑎᔪᓐᓇᖅᒪᖔᑕ ᐊᑭᑭᓐᓂᖅᓴᐅᓗᑎᒃ 
ᑕᐃᒃᑯᓄᖓ ᐅᒥᐊᓕᓐᓄᑦ, ᐱᓪᓗᒍ ᑮᓇᐅᔭᓕᐅᓗᐊᓐᖏᒻᒪᑕ.  ᕿᒥᕐᕈᓛᖅᐸᕋ ᐱᓕᕆᖃᑎᒋᓗᒍᓗ ᒪᓕᒐᓕᐅᖅᑎ 
ᖃᐅᔨᒋᐊᕐᓗᑕ ᖃᓄᖅ ᐱᐅᓂᖅᐹᒃᑯᑦ ᓇᓪᓕᐅᒃᑯᒫᓂᒃ ᑐᓂᓯᔪᓐᓇᖅᒪᖔᖅᑕ ᑕᐃᒃᑯᓄᖓ ᐅᒥᐊᕐᓂᒃ 
ᐊᐅᓚᑦᑎᔪᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᕋᑖᕐᒪᑦ ᕿᒥᕐᕈᓂᐊᕐᓂᕋᖅᑐᓂᐅᒃ, ᐊᑭᓕᖅᓱᖅᑕᐅᕙᑦᑐᑦ 
ᓇᓪᓕᐅᒃᑯᒫᑦ ᑕᐃᒃᑯᓄᖓ.  ᑕᒪᓐᓇ ᐱᔭᕇᖅᓯᒪᓛᖅᐹ ᐅᐱᕐᖔᒃᑯᑦ ᐳᓚᕋᖃᑦᑕᕐᓂᖅ ᐊᓂᒍᓚᐅᖅᑎᓐᓇᒍ?  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ:  (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᑕᒪᓐᓇ ᐅᖃᓪᓚᑦᑖᕈᓐᓇᓐᖏᓚᕋ ᒫᓐᓇᐅᔪᖅ 
ᑭᓯᐊᓂ ᐊᔅᓱᕈᕋᓱᑦᑎᐊᕐᓂᐊᖅᐳᒍᑦ ᐱᓕᕆᐊᕆᓇᓱᐊᕆᐊᖓ ᐅᐱᕐᖔᕈᓚᐅᓐᖏᓐᓂᖓᓂ, ᖃᐅᔨᒪᓪᓗᖓ 
ᑐᐊᕕᕐᓇᖅᑑᒻᒪᑦ.  ᖁᔭᓐᓇᒦᒃ, ᐅᖃᖅᑏ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑭᑐᔪᐊᓘᓂᐊᕐᒥᔪᖅ ᐊᐅᔭᖅ ᑕᐃᒃᑯᓄᖓ 
ᐊᐅᓪᓚᐅᔾᔨᖃᑦᑕᕐᓂᐊᖅᑐᓄᑦ ᐳᓚᕋᑎᓂᑦ ᐊᑭᓖᓇᓱᒡᓗᑎᒃ ᓇᓪᓕᐅᒃᑯᒫᖅᓯᐅᑎᖏᓐᓂᑦ. ᐊᑭᓖᖃᑦᑕᕋᑦᑕ 
ᖃᓂᒋᔮᓃᑦᑐᓂᑦ $600.00 ᐊᕐᕌᒍᑕᒫᑦ ᓄᓇᓯᐅᑎᐅᑉ ᓇᓪᓕᐅᒃᑯᒫᒃᓴᖓᓄᑦ ᑕᐃᒃᑯᐊᓗ ᐅᒥᐊᕐᒥᓂᒃ 
ᐊᐅᓪᓚᐅᔾᔨᔾᔪᑎᖃᖃᑦᑕᖅᑐᑦ 1,200.00-ᐸᓗᖕᓂᑦ ᐊᑭᓖᔭᕆᐊᖃᖃᑦᑕᕐᒪᑕ ᑕᖅᑭᓄᑦ ᐱᖓᓱᐃᓐᓇᕐᓄᑦ 
ᐊᑐᕐᓂᐊᖅᑐᓂ. ᐃᓐᓇᑐᖃᐃᓐᓇᐸᓘᕗᑦ ᐅᒥᐊᕐᒥᓂᒃ ᐊᓯᐅᔨᓯᒪᔪᐃᑦ.  
 
ᐅᖃᖅᑏ, ᒥᓂᔅᑕ ᐊᐱᕆᔪᒪᔭᕋ, ᐊᐅᔭᐅᓂᐊᕐᑐᖅ ᑕᐃᒪ ᐊᐅᓪᓚᐅᔾᔭᐅᔪᖃᖃᑦᑕᕐᓂᐊᕐᒥᖕᒪᑦ ᐳᓚᕋᑎᓂᑦ ᐅᒥᐊᒃᑯᑦ, 
ᒥᓂᔅᑕᐅᑉ ᐋᖅᑭᒋᐊᔾᔮᖏᑉᐸᒋᑦ ᓇᓪᓕᐅᒃᑯᒫᖅᑖᕈᑎᒃᓴᐃᑦ ᖃᓄᐃᓕᖓᔪᒥᑦ ᒫᓐᓇ ᐊᑐᖅᑎᑦᑎᕙᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐊᑭᓱᒃ.  

ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐱᓕᕆᖃᑎᒋᓂᐊᖅᐸᕋ ᒪᓕᒐᓕᐅᖅᑎ 
ᐸᕐᓇᒃᓯᓯᒪᓇᓱᖕᓂᐊᕋᑦᑕ ᐊᑭᑭᓐᓂᖅᓴᓂᑦ ᓇᓪᓕᐅᒃᑯᒫᖅᑖᕈᑎᒃᓴᖅᑖᖅᑎᑦᑎᔪᓐᓇᓐᖏᑳᓪᓚᒃᑯᑦᑕ ᒫᓐᓇᐅᔪᒃᑯᑦ. 
ᒪᓕᒐᓕᐅᖅᑎ ᐱᓕᕆᖃᑎᒋᓂᐊᖅᐸᕋ ᑕᒪᑐᒥᖓ ᐊᒻᒪ ᖃᐅᔨᓇᓱᒍᓐᓇᕆᓪᓗᖓ ᐊᓯᖏᓐᓄᑦ ᓄᓇᓕᐅᔪᓄᑦ 
ᓄᓇᕘᒦᑦᑐᓄᑦ ᖃᓄᕐᓕ ᐊᑭᓖᖃᑦᑕᕐᒪᖔᑕ ᓇᓪᓕᐅᒃᑯᒫᖅᑖᕈᑎᒃᓴᖏᓐᓂᑦ ᐊᐅᓪᓚᐅᔾᔨᓂᐊᕌᖓᒥᒃ ᐳᓚᕋᑎᓂᑦ 
ᐊᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓛᓐᓂᒃᑯᑦ ᓄᓇᓕᖕᓂ ᐆᒪᔪᕐᓂᐊᖅᑏᑦ ᐃᑲᔫᓯᐊᖅᑎᑕᐅᓲᖑᒻᒪᑕ 
ᓂᐅᕕᐅᑎᒋᓂᐊᖅᑕᖏᓐᓂ ᐳᑦᑕᖅᑯᑎᓂᑦ ᐊᐅᔭᒃᑯᑦ ᐊᒻᒪ ᐊᓯᖏᑦ ᐃᑲᔫᓯᐊᓲᖑᓪᓗᑎᒃ ᑕᐃᒪᐃᑦᑐᕈᔪᖕᓂᑦ 
ᐊᑐᐃᓐᓇᖃᖅᑎᑦᑎᔨᐅᑎᑕᐅᓪᓗᑎᒃ. ᖃᐅᔨᔪᒪᔪᖓ ᒥᓂᔅᑕ ᑕᐃᒃᑯᓂᖓ ᐊᐅᓪᓚᐅᔾᔨᔨᐅᕙᒃᑐᓂᑦ ᐅᒥᐊᖃᖅᑐᓂᑦ 
ᐱᖁᑎᓂᓪᓘᓐᓃᑦ ᑕᐃᒫᒃᑕᐅᖅ ᐱᔪᓐᓇᕐᒪᖔᑦ ᐊᔾᔨᖓᓂᒃ ᐊᓯᖏᑐᑦ ᐃᖅᑲᓇᐃᔭᕐᕕᒃᑐᑦ ᐃᑲᔪᖅᑕᐅᕙᒃᑐᑐᑦ 
ᒐᕙᒪᒃᑯᓐᓄᑦ ᒫᓐᓇᐅᔪᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒫᓐᓇᐅᔪᒃᑯᑦ ᐅᖃᕈᓐᓇᓐᖏᑲᐃᓐᓇᖅᑐᖓ 
ᑕᐃᒪᐃᑦᑐᓐᓇᕐᓂᕋᕐᓗᖓ ᑭᓯᐊᓂ ᑕᑯᓇᑦᑎᐊᕆᐊᖃᕋᔭᕋᒪ ᑭᐅᑦᑎᐊᓚᐅᖏᓐᓂᓐᓂᑦ ᒪᓕᒐᓕᐅᖅᑎᒧᑦ. ᑭᓯᐊᓂ 
ᐃᑲᔪᕋᓱᑦᑎᐊᕖᓐᖓᕐᓂᐊᖅᑕᕗᑦ ᑕᐃᒃᑯᐊ ᐊᐅᓪᓚᐅᔾᔨᔨᐅᖃᑦᑕᖅᑐᑦ. ᓯᕗᓪᓕᖅᐹᒥᑦ ᖃᐅᔨᓇᓱᒍᓐᓇᖅᑐᑕ 
ᖃᔅᓯᐅᖃᑦᑕᕐᒪᖔᑕ ᐊᐅᓪᓚᐅᔾᔨᔩᑦ ᐊᐅᓚᑎᑦᑎᖃᑦᑕᕐᒪᖔᑕ ᐅᒥᐊᕐᒥᓂᒃ ᐊᐅᔭᒃᑯᑦ ᐊᓱᐃᓪᓛᒃ ᖃᐅᔨᓇᓱᓕᕐᒥᓗᑕ 
ᖃᔅᓯᓂᑦ ᓇᓪᓕᐅᒃᑯᒫᖅᑖᕋᓲᑎᖃᕆᐊᖃᕐᒪᖔᑕ ᐊᐅᔭᐅᓃᓐᓇᖓᓂ ᐃᖏᕐᕋᑎᑦᑎᖃᑦᑕᕐᓃᓐᓇᖓᓂ.  
 
ᒫᓐᓇᐅᔪᒃᑯᑦ ᒪᓕᒐᓕᐅᖅᑎᒧᑦ ᑲᔪᓯᑎᑦᑎᒋᐊᕐᓂᐊᕐᓂᕋᕐᓗᖓ ᐅᖃᕈᓐᓇᓐᖏᑲᐃᓐᓇᖅᑐᖓ ᑭᓯᐊᓂ ᑕᒪᓐᓇ 
ᑕᑯᓇᓐᓂᐊᖅᑕᕗᑦ ᖃᓄᐃᓕᐅᕆᐊᕈᓐᓇᕐᒪᖔᑦᑕ ᐃᑲᔪᕋᓱᓐᓂᒃᑯᑦ ᑖᒃᑯᓄᖓ ᓄᓇᕘᒥᐅᓄᑦ 
ᐊᐅᓚᑎᑦᑎᖃᑦᑕᖅᑐᓄᑦ ᐳᓚᕋᑦᑐᓕᕆᓂᕐᒥᑦ ᐊᐅᔭᐅᓃᓐᓇᖓᒍᑦ ᓄᓇᓕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᑐᑐᓂᐊᓕᕐᑐᖅ. 
ᑕᖅᓴᐅᑦᑎᐊᖅᑐᓂ ᐅᓪᓗᒥ.  
 
ᐊᐱᖅᑯᑦ 032-1(6):  ᑲᒪᒋᔭᖃᕐᓂᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᑮᓇᐅᔭᖁᑎᖏᓐᓂᑦ 
ᓅᑎᖅᑕᐅᔪᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᑉᐳᖓ ᐅᔾᔨᕆᑦᑎᐊᕋᕕᐅᒃ ᐱᐅᔪᖅ ᑕᖅᓴᐅᑦᑎᐊᖅᑐᓂ ᐅᕕᓂᕈᕋ 
ᕕᕝᕗᐊᕆᐅᒻᒪᑦ ᐅᐱᕐᖔᖑᓕᖅᑐᓂᓗ.  
 
ᐅᖃᖅᑏ ᐊᐱᖅᑯᓯᕋ ᐅᓪᓗᒥ ᑐᕌᖓᔪᖅ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ. ᖃᐅᔨᒪᒐᒪ ᐊᕐᕋᓂᓂ 
ᐅᖓᑖᓂᓪᓗ, ᑲᑎᒪᔾᔪᑎᒃᓴᐅᔪᑦ ᒪᓕᒐᓕᐅᕐᕕᒻᒥ ᐅᖃᐅᓯᕆᓯᒪᔭᒃᑲ ᐊᓯᓐᓄᓪᓗ ᒪᓕᒐᓕᐅᖅᑎᓄᑦ ᐱᔾᔪᑎᒋᓪᓗᒋᑦ 
ᓅᑎᖅᑕᐅᓂᑰᔪᓄᑦ ᐃᓱᒫᓘᑕᐅᔪᑦ ᓄᓇᓕᐅᔪᓂᑦ ᐃᓕᓐᓂᐊᕐᕕᐅᔪᓂᑦ ᐱᔾᔪᑎᒋᓪᓗᒋᑦ ᖃᔅᓰᓐᓇᐅᓗᐊᕈᑎᔪᑦ 
ᐱᖁᑎᑦ ᐅᕝᕙᓘᓐᓃᑦ ᑭᓱᑐᐃᓐᓇᐃᑦ ᐃᓕᓐᓂᐊᕐᕕᓐᓄᐊᖓᔪᑦ. 
 
ᒥᓂᔅᑕ ᓇᓗᓇᐃᕆᖃᑦᑕᖅᓯᒪᐃᓐᓇᕐᒪᑦ ᒪᑯᐊ ᐃᓕᓐᓂᐊᕐᓗᕆᕖᑦ ᑲᒪᒋᔭᖃᕐᒪᑕ ᐊᑐᖅᑐᒃᓴᒫᓕᐅᕐᓂᕐᒥᒃ 
ᓱᓇᒃᑯᑎᓂᒃ ᓄᓇᓕᓐᓂ. 

ᐃᒪᐃᑉᐸᑉᐳᑦ, ᐅᖃᓚᐳᕐᒪᑦ ᐱᖓᑦᓯᕐᒥᒃ, ᓄᓇᓖᑦ ᑮᓇᐅᔭᖃᖅᑎᑕᐅᕙᑉᐳᑦ ᒪᓕᑦᑐᒋᑦ ᐅᓄᕐᓂᖏᑦ 
ᐃᓕᓐᓂᐊᖅᑎᖏᑕ. ᐊᐱᕆᒍᒪᕙᕋᓕ ᒥᓂᔅᑕ ᐱᔨᕆᕝᕕᐊ ᐅᖃᐅᔨᔪᖅᑕᐅᒋᐊᕈᒪᓯᒪᒻᒪᖔᑕ 
ᑮᓇᐅᔭᖃᖅᑎᑦᓯᓂᐅᓲᓂᒃ ᐃᖃᓗᓐᓄᑦ ᖃᓄᖅ ᑐᓂᐅᖅᑲᖅᑕᐅᒪᓚᖓᒋᐊᒥᒃ ᐃᓕᓐᓂᐊᕐᕕᓕᒫᓄᑦ ᑕᒫᓂ ᐃᖃᓗᓐᓂ 
ᐃᖃᐃᓗᐃᑦ ᐃᓕᓐᓂᐊᖅᑐᓕᕆᕕᖓᓐᓂ ᑮᓇᐅᔭᐅᑦ ᐊᕐᕌᒍᕆᓂᐊᖅᑖᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑲᒪᒋᔭᖃᖅᑐᖅ ᐃᓕᓐᓂᐊᖅᑐᓕᕆᓂᕐᒥᒃ. ᒥᓂᔅᑕ ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖃᐅᔨᒪᒻᒪᑦ, ᐊᒻᒪᓗ ᒪᓕᒐᓕᐅᖅᕕᒃ, ᒪᑯᐊ 
ᑮᓇᐅᔭᐅᑉ ᐊᑐᖅᑐᒃᓴᖏᑦ ᓴᖅᑭᑦᑎᔪᓐᓇᖏᓐᓇᒃᑭᑦ ᐅᖃᓕᒪᐅᑕᐅᓚᐅᖅᑎᓐᓇᒍ ᒪᓕᒐᓕᐅᕐᕕᒻᒥ. ᑭᓯᐊᓂᓕ, 
ᐅᖃᕆᐊᒃᑲᓐᓂᐅᑎᒋᒍᒪᕙᒃᑲ ᐅᖃᐅᓯᕆᖅᑲᐅᔭᖏᑦ ᒪᓕᒐᓕᐅᖅᑎᐅᑉ ᑕᒪᓐᓇ ᐄ, ᐱᓕᕆᕝᕕᒃ 
ᑮᓇᐅᔭᖃᖅᑎᑦᓯᕙᑉᐳᑦ ᐃᓕᓐᓂᐊᕕᓄᑦ ᓱᓇᒃᑯᑎᖏᓐᓄᑦ ᐃᓕᓐᓂᐊᕈᑎᒃᓴᓄᓪᓗ. 
 
ᐊᒻᒪᓗ ᑮᓇᐅᔭᖃᖅᑎᑕᐅᓂᕆᔭᖓ ᓇᓗᓇᐃᖅᑕᐅᕙᑉᐳᖅ ᓇᓚᐅᒍᑎᒃᓴᓕᐊᖑᓯᒪᔪᓄᑦ ᑮᓇᐅᔭᖃᖅᑎᑦᓯᓂᕐᒧᑦ 
ᑕᒪᓐᓇᓗ ᐊᑐᖅᑕᐅᕙᑦᓱᓂ ᐃᓕᓐᓂᐊᕐᕕᓕᒫᓄᑦ ᓄᓇᕘᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᐊᐱᕆᒍᓐᓇᓐᖏᒋᐊᖅ ᒥᓂᔅᓴᒥᒃ ᑮᓇᐅᔭᐃᑦ ᐊᑐᖅᑐᒃᓴᖏᑕ 
ᓇᓗᓇᐃᖅᓯᒪᓂᖏᓐᓂᒃ. ᐊᐱᕆᑐᐃᓐᓇᖅᑲᐅᕙᕋᓪᓕ ᒥᓂᔅᑕ ᐱᓕᕆᕝᕕᐊ ᐅᖃᐅᔾᔭᐅᒋᐊᕈᒪᓯᒪᒻᒪᖔᑕ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑐᓂᐅᖅᑲᑦᑕᐅᕙᓐᓂᖏᓐᓂᒃ ᑮᓇᐅᔭᐃᑦ ᐊᑐᖅᑐᒃᓴᖏᓐᓄᑦ ᐃᑉᐱᒋᐊᔭᕆᐊᓕᖏᓐᓄᑦ 
ᖃᓄᖅ ᑐᓂᐅᖅᑲᖅᑕᐅᒋᐸᖃᕐᒪᖔᑕ ᐃᓕᓐᓂᐊᕕᓕᒫᓄᑦ ᐃᖃᓗᓐᓂ ᑮᓇᐅᔭᐅᑉ ᐊᕐᕌᒍᕆᓂᐊᖅᑖᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᑦᓯᐊᕈᒃᑯ, ᑮᓇᐅᔭᐅᑉ ᐊᑐᖅᑐᒃᓴᖏᑦ ᐊᕐᕌᒍᕆᔭᑦᑎᓐᓂ 
ᒥᑦᓯᖃᖅᑐᖅ ᑮᓇᐅᔭᐃᖅ ᐊᑐᖅᑐᒃᓴᕆᔭᕗᒃ ᒫᓐᓇᐅᔪᖅ, ᓇᓗᓇᐃᕆᖅᑲᐅᒐᒪ ᒪᓕᒐᓕᐅᕐᕕᒻᒧᑦ ᐃᑉᐸᒃᓴᐅᓚᐅᖅᑐᖅ, 
ᐃᓕᓐᓂᐊᖅᑐᓕᕆᔩᑦ ᑐᓂᐅᖅᖃᖅᑕᐅᒐᐃᒻᒪᑕ ᑮᓇᐅᔭᓂ ᐊᑐᖅᑐᒃᓴᒫᖏᓐᓂᒃ ᐃᓕᓐᓂᐊᖅᑐᓕᕆᔩᑦ 
ᐱᕕᒃᓴᖃᖅᐸᑉᐳᑦ ᓅᑎᕆᓂᕐᒥᒃ ᑮᓇᐅᔭᓂᒃ ᓇᓗᓇᐃᕆᓯᒪᔭᖏᓐᓄᑦ ᐱᒻᒪᕆᐅᒋᐊᖅ. 
 
ᑮᓇᐅᔭᖃᕐᓂᖅᓴᐅᔪᕆᒋᐊᖃᖅᐸᑕ ᒪᑯᓄᖓ ᓱᓇᒃᑯᑎᓄᑦ ᐊᓱᐃᓪᓛᓕᒃ ᐱᕕᒃᓴᖃᖅᐳᑦ ᓅᑎᕆᓂᕐᒥᒃ 
ᑮᓇᐅᔭᖏᓐᓂᒃ ᓂᐅᕕᐅᑎᐅᒍᓐᓇᖅᑐᓂᒃ ᓱᓇᒃᑯᑎᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ, ᐅᓇᖃᐃ ᒥᓂᔅᑕ ᑭᐅᓐᖏᑦᑐᓂ ᒪᕐᕈᐊᖅᑎᖅᓱᓂ ᐊᐱᖅᑯᑎᒥᒃ ᐅᖃᖅᐳᖅ ᑖᓐᓇ 
ᐱᓕᕆᕝᕕᒃ ᐅᖃᓕᒪᐅᐅᑎᖃᖅᐸᖏᓪᓚᖅ ᐃᖃᐃᓗᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐱᕙᓪᓕᐊᑎᑕᐅᓂᖏᓐᓂᒃ 
ᐊᒻᒪᓗ ᑐᓂᐊᖅᑲᖅᑕᐅᓂᐅᕙᑦᑐᓂᒃ ᓄᓇᓕᓐᓄᑦ ᐃᓕᓐᓂᐊᕐᕕᓄᑦ ᐊᒻᒪᓗ ᓇᓗᓇᐃᕆᕗᖃᐃ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᖏᑦ ᓴᓐᖏᓂᑐᐊᕆᔮ ᓅᑎᕆᒍᓐᓇᓂᕐᒥᒃ ᑮᓇᐅᔭᖏᓐᓂᒃ ᒪᑯᓄᖓ ᓱᓇᒃᑯᑎᒃᓴᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕆᐊᕈᒪᕙᕋ, ᒪᓕᒐᓕᐅᖅᑎᒧᑦ ᒪᓕᒐᓕᐅᕐᕕᒻᒥ ᑮᓇᐅᔭᐃᑦ 
ᐊᑐᖅᑐᒃᓴᒫᖏᑦ ᐃᓕᓐᓂᐊᖅᑐᓕᕆᔩᑦ ᐱᕙᑦᓴᖏᑦ ᓄᓇᕘᒥᒃ ᓇᓗᓇᐃᖅᑕᐅᕙᑉᐳᑦ ᓇᓚᐅᑕᐅᒪᓂᖏᓐᓄᑦ 
ᑮᓇᐅᔭᖃᖅᑎᑦᓯᓂᒃᑯᑦ ᐊᒻᒪᓗ ᑕᐃᒪᐃᒻᒪᑦ ᑕᐃᒪᐃᓕᖓᑦᓴᐃᓐᓇᕆᕗᑦ ᐃᓕᓐᓂᐊᖅᑐᓂᕆᔨᓕᒫᓄᑦ ᑕᒫᓂ 
ᓄᓇᕘᒥᒃ. ᑕᐃᒪᐃᑦᓴᐃᓐᓇᖅᐳᖅ ᑕᐃᒃᑯᓄᖓᓕᒫᖅ. 
 
ᒫᓐᓇᓕ, ᓇᓗᓇᐱᕆᖅᑲᐅᒐᒪ ᒪᓕᒐᓕᐅᕐᕕᒻᒧᑦ, ᓇᓚᐅᑕᐅᒪᓂᖏᑦ ᑮᓇᐅᔭᖃᖅᑎᑦᓯᓂᐅᔪᐃᑦ ᕿᒥᕐᕈᔭᐅᓯᒪᓕᕐᒪᑦ 
ᐊᒻᒪᓗ ᓈᒻᒪᑦᓯᑉᐸᑦ ᒪᓕᒐᓕᐅᕐᕕᒻᒥ ᓴᖅᑭᑦᑎᓐᓂᐊᖅᐸᒃᑲ ᓇᓂᔭᐅᒪᓂᖏᑦ ᓇᓚᐅᑕᐅᒋᐊᖅᓯᒪᓂᐅᒨᓲᑦ 
ᑮᓇᐅᔭᖃᖅᑎᑦᓯᓂᐅᔪᐃᑦ ᕿᒥᕐᕈᔭᐅᓂᖏᑦ ᐱᓕᕆᐊᕆᓕᖅᑕᕗᑦ. ᖁᔭᓐᓇᒦᒃ, ᐅᖃᑦᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ%. ᐃᓚᒋᐊᕈᑦ. ᐃᓚᒋᐊᕈᑎᓱᖓᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᒥᓂᔅᑕ ᑕᐃᒪ ᐅᖃᖅᑲᐅᒻᒪᑦ, ᐊᒻᒪ ᖃᐅᔨᒪᔪᐃᓐᓇᐅᖅᑰᖅᑐᑕ ᑕᒪᑐᒪ 
ᒥᒃᓵᓄᑦ, ᑕᐃᒫᒃ ᐊᐱᕆᖏᑦᑐᖓ, ᑮᓇᐅᔭᐃᑦ ᓅᑎᖅᑕᐅᔪᑦ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ 
ᖃᐅᔨᒪᔪᐃᓐᓇᐅᓪᓗᑕᓗ ᖃᓄᖅ ᑕᒪᓐᓇ ᐋᖅᑭᒃᑕᐅᖃᑦᑕᕐᒪᖔᑦ.  
 
ᑭᓯᐊᓂ ᓲᕐᓗ ᓅᑎᕆᓂᕐᒥᑦ ᑖᒃᑯᓂᖓ ᑮᓇᐅᔭᓂᑦ ᐃᓗᐊᓂ ᓄᓇᓖᑦ, ᓲᕐᓗ ᑕᒫᓂ ᐃᖃᓗᖕᓂ ᑕᓪᓕᒪᓂᑦ 
ᐃᓕᓐᓂᐊᕐᕕᖃᕋᑦᑕ. ᖃᓄᕐᓕ ᑮᓇᐃᔭᐃᑦ ᐊᕕᒃᑐᖅᑕᐅᖃᑦᑕᕐᒪᑕ ᐃᓕᓐᓂᐊᕐᕕᖕᓄᑦ ᐊᒻᒪ ᖃᓄᖅ ᐊᒥᓲᑎᒋᔪᑦ 
ᐃᓕᓴᐃᔩᑦ ᓅᑎᖅᑕᐅᖃᑦᑕᖅᐸᑦ ᓄᓇᓕᐅᔪᓄᑦ ᒪᓕᒃᑐᑎᒃ ᐸᕐᓇᒃᑕᐅᓯᒪᔪᒥᑦ, ᐅᕝᕙᓘᓐᓃᑦ ᐊᕕᒃᑐᖅᑕᐅᖃᑦᑕᖅᐸᑦ 
ᑖᒃᑯᓄᖓ ᐃᓕᓐᓂᐊᕐᕕᖕᓄᑦ, ᖁᑦᑎᓐᓂᖏᑦ ᓲᕐᓗ ᐊᑭᒋᑎᑕᐅᔪᑦ, ᐊᕕᒃᑐᖅᑕᐅᓯᒪᓂᖏᑦ ᐊᑭᓕᐅᑕᐅᕙᒃᑐᑦ 
ᐃᓕᓴᐃᔨᓄᑦ. ᐃᒻᒪᒃᑲᓐᓂᖅ ᐱᓕᕆᕝᕕᖕᒧᑦ ᐊᐱᖅᓲᑕᐅᖃᑦᑕᓚᐅᖅᑐᑦ ᖃᐅᔨᓇᓱᒃᑐᑎᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓂᑦ ᑕᒫᓂ ᐃᖃᓗᖕᓂ.  
 
ᐊᐱᕆᔪᒪᔭᕋ ᒥᓂᔅᑕ ᖃᓄᐃᒻᒪᑦ ᑕᐃᒪᓐᖓᓂ ᐄᐳᕈᓪ 1, 1999-ᖑᓚᐅᖅᑎᓪᓗᒍ, ᐱᓗᐊᖅᑐᒥ ᓴᖅᑭᓚᐅᖅᑎᓪᓗᒍ 
ᓄᓇᕗᑦ ᑭᓱᑐᐃᓐᓇᐃᑦ ᐊᔾᔨᐅᖏᑦᑕᕆᐊᖃᓪᓗᐊᖅᑎᓪᓗᒋᑦ, ᐅᔾᔨᕈᓱᓚᐅᖏᓐᓇᑦᑕ 
ᑐᓴᖅᑎᑕᐅᓚᐅᖅᓯᒪᖏᓐᓂᑦᑎᓐᓂ ᑲᑎᒪᔨᓄᑦ. ᐊᐱᕆᔪᒪᔭᕋ ᒥᓂᔅᑕ ᖃᓄᐃᒻᒪᑦ ᐱᓕᕆᕝᐊᓂ 
ᑐᓴᕐᕕᖃᕋᓱᓚᐅᖅᓯᒪᖏᒻᒪᖔᑕ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑑ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᖃᐅᔨᒋᐊᕐᕕᐅᖃᑦᑕᐃᓐᓇᓲᖑᕗᑦ. ᑕᐃᒫᒃ ᑲᔪᓯᒋᐊᖅᑎᓚᐅᖅᐸᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓂ ᕿᒥᕐᕈᓂᖅ 
ᐊᓯᖏᓪᓗ ᕿᒥᕐᕈᓂᐅᔪᑦ ᓲᕐᓗ ᑮᓇᐅᔭᖅᑖᖅᑎᑕᐅᓪᓚᑦᑖᕐᓂᕆᓚᐅᖅᑕᖏᑦ ᑕᐃᒪ ᐅᖃᐅᓯᕆᖅᑲᐅᒻᒥᔭᕋ 
ᖃᐅᔨᒋᐊᕈᑕᐅᓚᐅᕐᓂᕋᖅᑐᒍ.  
 
ᐊᓱᐃᓪᓛᒃ ᐅᖃᖅᑏ, ᑲᔪᓯᑎᒋᐊᕈᒪᕙᕋ ᐅᖃᐅᓯᕆᔭᕋ ᒪᓕᒐᓕᐅᖅᑎᒧᑦ. ᐊᒃᓱᕈᕈᑎᒋᖃᑦᑕᕋᑦᑎᒍᑦ ᐱᔾᔪᑎᒋᓪᓗᒍ 
ᐱᓕᕆᐊᖃᓪᓚᕆᒋᐊᖃᖃᑦᑕᕋᑦᑕ ᖃᐅᔨᓇᓱᕝᕕᒋᓪᓗᑎᒍᑦ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᓪᓗᒋᑦ 
ᐱᔭᕆᐊᖃᖅᑕᖏᑦ, ᐊᒃᓱᕈᕈᑎᖃᓕᕌᖓᑕ ᑮᓇᐅᔭᓕᕆᓂᕐᒧᐊᖓᔪᓂᑦ. ᐅᔾᔨᕈᓱᖁᔨᒋᕗᖓ ᐃᓕᓴᐃᔩᑦ 
ᐃᖅᑲᓇᐃᔭᖅᑎᖁᑎᒋᔭᐅᒻᒪᑕ ᐅᑯᓄᖓ ᒐᕙᒪᒃᑯᓐᓄᑦ ᐊᒻᒪ ᐱᓕᕆᕝᕕᒻᒧᑦ. ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔩᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ ᐃᓛᒃᑰᖓᔪᒥᑦ ᑐᑭᓯᑦᑎᐊᖁᔨᕗᖓ ᐊᔾᔨᒋᖏᒻᒪᒍᓕ ᑮᓇᐅᔭᐃᑦ 
ᓅᑎᖅᑕᐅᖃᑦᑕᕐᓂᕆᔭᖏᓐ ᐃᓕᓴᐃᔨᓄᑦ ᑐᕌᖓᔪᑦ, ᑮᓇᐅᔭᖁᑎᑖᕆᔭᐅᔪᑦ ᐋᖅᑭᒃᑕᐅᖃᑦᑕᖅᑐᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖁᑎᖏᓐᓄᑦ, ᖃᓄᕐᓗ ᑮᓇᐅᔭᖃᖅᑎᑦᑎᓂᕆᖃᑦᑕᖅᑕᕗᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔩᑦ. ᖁᔭᓐᓴᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᑎᒋᐊᕈᒪᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ ᒥᓂᔅᑕᒥᒃ ᑭᐅᔪᖃᖅᑎᓪᓗᒍ 
ᐊᐱᖅᑐᓯᐅᔪᒧᑦ ᑭᐅᔭᕆᐊᖃᖅᑎᖃᑦᑕᕆᐊᖃᕋᔅᓯᐅᒃ ᐅᓚᕕᓴᖅᑕᐅᖏᓪᓗᓂ ᐅᕝᕙᓘᓐᓃᑦ ᐊᕝᕕᐊᖅᑕᐅᖏᓪᓗᓂ.  

ᐃᖅᑲᐅᒪᓂᐊᖅᐳᓯ ᒥᓂᔅᑕ ᐱᖓᓱᓂᑦ ᓂᕈᐊᕈᓐᓇᕐᓂᖓᓂᒃ. ᓯᕗᓪᓕᖅᐹᖅ ᑭᐅᔪᓐᓇᖅᑐᓂ ᐊᐱᖅᑯᓯᐅᔪᒧᑦ, 
ᐊᐃᑉᐸᖓ ᑭᐅᖏᑦᑐᓐᓇᖅᑐᓂ ᐊᐱᖅᑯᓯᐅᔪᒥᒃ, ᐱᖓᔪᐊᑦ ᐅᔾᔨᕈᓱᑐᐃᓐᓇᕈᓐᓇᖅᑐᓂ. ᒥᓂᔅᑕ ᐊᐱᖅᑯᓯᐅᔪᒧᑦ 
ᑭᐅᓇᓱᒃᑎᓪᓗᒍ ᑭᐅᔪᓐᓇᖅᑎᑕᐅᔭᕆᐊᖃᖅᑰᔨᒐᓗᐊᕐᒪᑦ ᐅᓚᕕᓴᖅᑕᐅᖏᓪᓗᓂ. ᖁᔭᓐᓇᒦᒃ.  
 
ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐊᓚᑲᓐᓄᐊᖅ.  
 
ᐊᐱᖅᑯᑦ 033-1(6):  ᐃᑲᔪᖅᑐᐃᓂᖅ ᓄᓇᓕᓐᓂ ᐃᒻᒥᓃᖅᑎᑦᑎᑦᑕᐃᓕᖃᑦᑕᕐᓂᕐᒧᑦ  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑦᑐᒪᔭᕋ ᐊᐱᖅᑯᓯᕆᓂᐊᖅᑕᕋ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᓄᓇᓕᐅᔪᑦ ᖃᓄᕐᓕ 
ᐃᑲᔪᖅᑐᖅᑕᐅᑦᑎᐊᒃᑲᓐᓂᕈᓐᓇᕐᒪᑕ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᐊᖓᔪᓂᑦ ᐊᒻᒪ ᖃᓄᖅ ᑐᕌᒐᖃᕈᓐᓇᖅᐸᑦ 
ᐊᑕᐅᓯᕐᒥᒃ ᑕᒪᑐᒧᖔᖓᔪᒥᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᕐᕌᒍᓕᒫᐸᓘᓕᕐᑐᖅ ᐊᓂᒍᕐᑐᖅ ᐱᓕᕆᕝᕕᒃ 
ᓴᖅᑭᑦᑎᓚᐅᖅᓯᒪᓂᕆᔭᖓ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑐᕌᒐᐅᔪᒥᒃ ᑖᒃᑯᐊ ᐱᓕᕆᕝᕕᐅᖃᑎᒌᖑᓪᓗᑎᒃ 
ᐱᓕᕆᖃᑎᒌᖑᔪᑦ ᐊᔾᔨᒌᖏᑦᑐᓂᑦ ᐱᓕᕆᕝᕕᐅᔪᓂᓐᖔᖅᑐᑦ ᒐᕙᒪᒃᑯᓐᓂᑦ ᐱᓕᕆᕝᕕᐊᓂᐅᖅᑰᕐᑐᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐅᖃᖅᑏ ᑕᕝᕙᓂᑦᑕᐃᓐᓇᖅ ᐅᓚᕕᓴᐃᔨᐅᖃᑦᑕᖅᐳᒍᑦ, 
ᑭᖑᓂᐊᒍᓪᓗ ᐅᓚᕕᓴᐃᓂᐅᑉ ᐊᒻᒪ ᐊᕐᕌᓂᖃᑖᖅ ᐃᖃᓗᒃᑑᑦᑎᐊᕐᒦᑎᓪᓗᑕ ᓴᖅᑭᑦᑎᓚᐅᕆᓪᓗᑕ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓂᐊᒐᒃᓴᐅᔪᒥᑦ ᑐᕌᒐᖃᓪᓗᐊᑕᖅᑐᓂ ᐱᖅᑯᓯᕐᒧᐊᖓᔪᒥᒃ ᓴᓐᖏᓕᖅᑎᑦᑎᒋᐊᕐᓂᕐᒥᒡᓗ 
ᓄᓇᓕᐅᔪᓂᑦ ᓴᓐᖏᓕᖅᑎᑦᑎᕆᐊᕐᓂᕐᒥᒡᓗ ᐃᓚᒌᖑᔪᓂᑦ.  
 
ᐅᖃᖅᑏ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᑮᓇᐅᔭᖁᑎᑖᖑᓂᐊᖅᑐᑦ ᓴᖅᑭᒃᑯᑦᑎᒍᑦ, ᐊᖏᖅᑕᐅᒃᐸᑕ ᒪᓕᒐᓕᐅᕐᕕᒻᒥ, 
ᐊᖏᔪᒥᑦ ᐃᓱᒪᒥᒍᑦ ᐊᒃᓱᕈᕈᑎᖃᖃᑦᑕᖅᑐᓄᑦ ᐸᕐᓇᐅᑕᐅᓯᒪᔪᒥᒃ ᓂᐊᖁᓕᕆᔾᔪᑕᐅᔭᕆᐊᖃᖅᑐᓄᐊᖓᓂᐊᖅᑐᒥᒃ, 
ᐃᓱᒪᓕᕆᓂᕐᒧᑦ ᐊᒻᒪ ᖃᑕᓐᖑᑎᒌᓂᑦ ᓂᓐᖓᐅᒪᓂᓕᕆᓂᕐᒧᑦ. 
 
ᐃᓚᖓᑦ ᐃᓕᖅᑯᓯᐅᑉ ᐃᓗᓕᓪᓗᐊᑕᕆᕙᐅᒃ, ᐅᖃᖅᑏ, ᑐᕌᖓᓂᖃᒃᑲᓐᓂᕋᓱᓐᓂᖅ ᐊᒃᓱᕈᕆᐊᕐᓂᕐᓗ 
ᐃᒻᒥᓃᖅᑐᓕᕆᓂᕐᒧᐊᖓᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᑯᕐᒦᒻᒪᕆᐊᓗᒃ ᑭᐅᔾᔪᑎᒋᔭᕐᓄᑦ. ᖃᓄᐃᓘᕐᓂᐊᖅᐱᑦ 
ᐃᑲᔪᕋᓱᓐᓂᐊᕐᓗᒋᑦ, ᑮᓇᐅᔭᖃᖅᑎᑦᑎᓂᒃᑰᑦ ᐊᓯᐊᒍᓪᓘᓐᓃᑦ ᐱᔨᑦᑎᕋᐅᑎᑎᒍᑦ? ᖃᓄᖅ 
ᐱᔨᑦᑎᕋᐅᑎᖃᖅᑎᑦᑎᒃᑲᓐᓂᕐᓂᐊᖅᐱᑦ ᑕᐃᒃᑯᓄᓐᖓ ᐃᓗᐊᓐᖏᓕᐅᖅᑐᓄᑦ, ᓇᒻᒥᓂᕐᒥᓂ 
ᐃᓗᐊᓐᖏᓕᐅᕈᑎᖃᖅᑐᓄᑦ ᓄᓇᓕᓐᓂ? ᐋᖅᑮᓯᒪᕙᒌᖅᐲᑦ ᐃᑲᔪᖅᑕᐅᖁᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓱᒪᓕᕆᓂᕐᒧᑦ ᐃᓕᖅᑯᓯᐅᑉ ᐃᓚᒋᔭᖓ ᓄᐃᑎᑕᐅᓂᐊᖅᑐᖅ 
ᑮᓇᐅᔭᓕᕆᓂᕐᒧᑦ ᑲᑎᒪᓂᐅᓂᐊᖅᑐᒥ ᐱᖃᓯᐅᔾᔨᕗᖅ ᐃᖅᑲᓇᐃᔭᖅᑎᒃᑲᓐᓃᑦ ᓂᐊᖁᓕᕆᔨᓂᑦ ᓄᓇᓕᓐᓂ, 
ᓲᖃᐃᒻᒪ ᐱᓕᕆᐊᒃᓴᐅᔪᑦ ᑕᑯᓐᓇᖅᑕᕗᑦ ᒪᓕᓪᓗᒋᑦ. ᐃᖅᑲᓇᐃᔮᒃᑲᓐᓂᕐᓂᑦ ᐱᖃᓯᐅᑎᕗᒍᑦ ᐃᓱᒪᓕᕆᓂᕐᒧᑦ  

ᐊᒻᒪᓗ ᓄᓇᓕᓐᓂ ᐋᓐᓂᐊᖅᑐᓕᕆᔨᓂᑦ ᐃᒻᒥᓃᖅᑕᐃᓕᓂᕐᒧᑦ. 
 
ᐊᒻᒪᓗ ᐅᖃᖅᑏ, ᓄᒫᓱᓗᐊᕐᓂᐅᔪᑎᒍᑦ ᐅᖃᖅᑏ ᒫᓐᓇᐅᔪᖅ ᐊᒥᓱᓂ ᓄᓇᓕᓐᓂ ᖃᓄᐃᓐᖏᓯᐊᖅᑐᓕᕆᔨᒃᑯᑦ, 
ᐃᓅᓯᓕᕆᔨᒃᑯᑦ, ᐃᒥᐊᓗᓕᕆᔨᒃᑯᑦ ᐊᒻᒪ ᐃᓱᒪᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᐋᓐᓂᐊᕐᕕᓐᓂ. 
 
ᑖᒃᑯᐊ ᐅᖃᖅᑏ, ᑲᑐᔾᔨᖃᑎᖃᕐᓗᑎᑦ ᐃᓕᓐᓂᐊᕐᕕᓐᓂ ᐆᑦᑑᑎᒋᓪᓗᒍ ᐅᖃᖃᑎᖃᑎᒌᑦᑎᖁᑎᖏᓐᓂᑦ ᐱᓕᕆᕗᑦ 
ᐃᒻᒥᓃᖅᑐᓕᕆᓂᕐᒥᒃ. 
 
ᑭᓯᐊᓂᓕ, ᐅᖃᖅᑏ, ᐃᒻᒥᓃᖅᑐᖃᕌᖓᑦ ᐃᓛᒃᑯᖓᓂᖃᓗᐊᖅᐸᓐᖏᒻᒪᑦ. ᐊᒥᓱᑎᒍᑦ 90%ᖏᓐᓂ ᑕᐃᓐᓇ 
ᑐᓴᐅᒪᑎᑦᑎᕙᒻᒪᑦ ᐃᑲᔪᖅᑕᐅᔪᒪᓂᕐᒥᓂ. ᐅᖃᖅᑏ ᑕᒪᑐᒨᓇ ᑕᕝᕙ ᓄᓇᓕᓐᓂ ᑎᒥᑦᑕᖃᕆᐊᖃᖅᐳᖅ ᐊᒻᒪ 
ᐃᓚᒌᓂᑦ ᐱᖃᑎᒃᓴᕆᓂᐊᖅᑕᑦᑎᓐᓂ ᐅᑕᖅᑭᑐᐃᓐᓇᕈᓐᓃᖁᓪᓗᑕ ᑕᒪᑐᒥᖓ ᐱᓕᕆᓂᕐᒥᒃ. 
 
ᒪᓕᒐᓕᐅᖅᑎ ᓱᓕᕗᖅ, ᐅᖃᖅᑏ, ᐊᒃᓱᕈᒃᑲᓐᓂᑐᐃᓐᓇᔾᔮᓐᖏᑦᑐᒍᑦ ᑭᓯᐊᓂ ᐊᑐᖅᑐᒃᓴᓂᑦ 
ᓄᐃᑎᑦᑎᒃᑲᓐᓂᕆᐊᕐᓂᐊᖅᑐᒍᑦ ᓄᓇᓕᓐᓂ ᑕᐃᒪᓐᓇᒃ ᒪᓕᒐᓕᐅᖅᑎ ᐅᖃᖃᑖᕐᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎ, ᐃᒃᑲᕐᕆᐊᓗᒃ. 
 
ᐊᐱᖅᑯᑦ 034-1(6): ᑐᓴᒐᒃᓴᖅ ᓯᔾᔭᐅᑉ ᓄᖑᑉᐸᓪᓕᐊᓂᖓᓂᒃ ᕿᑭᖅᑕᖅᔪᐊᕐᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑲᑲ ᐅᖃᖅᑏ. ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ ᑲᒪᒋᔭᓕᒻᒧᑦ ᐃᖏᕐᕋᔪᓕᕆᓂᕐᒥᒃ. 
 
ᐅᖃᐅᓯᓕᐊᕆᖅᑲᐅᔭᖅᑎᒍᑦ ᐅᑭᐅᖑᓚᐅᖅᑰᖅᑐᓂ ᐃᖅᑲᐅᒪᓪᓚᑦᑖᓐᖏᑦᑐᖓ ᐊᕐᕌᒍᓪᓗᐊᖓᓂᒃ, ᑭᓯᐊᓂ 
ᕿᑭᖅᑕᖅᔪᐊᕐᒥᐅᑦ ᑐᒃᓯᕋᓚᐅᖅᓯᒪᒻᒪᑕ ᖃᐅᔨᒋᐊᖁᓪᓗᒋᑦ ᐊᑦᑕᓇᖅᑕᐃᓕᓂᐅᔪᒥᒃ ᓯᔾᔭᐅᑉ ᓄᖑᑉᐸᓪᓕᐊᓂᖓᓂᒃ. 
 
ᑕᐃᓐᓇ ᖃᐅᔨᓴᕆᐊᖅᑎᑕᐅᓚᐅᖅᑐᒥᒃ ᕼᐋᒻᓚᒃᑯᑦ ᑲᑎᒪᔨᖏᑦ ᑲᑎᒪᖃᑎᖃᕈᒪᓚᐅᖅᓯᒪᔪᑦ ᑭᓯᐊᓂᓕ 
ᑲᑎᖃᑕᐅᓚᐅᓐᖏᓚᑦ. ᑕᐃᓐᓇ ᑕᑉᐱᑯᓐᖓᐅᓚᐅᖅᓯᒪᔪᖅ ᐃᓄᑑᓪᓗᓂ ᐊᒻᒪ ᑕᒪᓐᓇ 
ᐃᓗᐊᓐᖏᓕᐅᕈᑕᐅᓚᐅᖅᑐᖅ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕ ᐅᓂᒃᑳᒥᒃ ᐱᑎᑕᐅᓚᐅᕐᓂᕐᒪᖔᖅ 
ᐳᓚᕋᕐᓂᕆᓚᐅᖅᑕᖓᓂᒃ. ᓯᕗᓪᓕᖅᐹᒥᒃ ᑐᓴᕈᒪᔪᖓ ᐸᕐᓇᐅᑎᓕᐅᖅᑕᐅᔪᖃᓚᐅᕐᒪᖔᖅ ᑕᒪᑐᒪᓐᖓᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᖅᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑐᓴᕆᐅᑦᑎᐊᖅᑕᕋ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖓ ᕿᑭᖅᑕᖅᔪᐊᑉ ᒥᒃᓵᓄᑦ ᐊᒻᒪ ᖃᐅᔨᓴᕆᐊᓚᐅᖅᑑᑉ ᒥᒃᓵᓄᑦ. ᖃᐅᔨᒪᓐᖏᓚᖓ ᖃᓄᐃᒻᒪᑦ 
ᑕᑉᐱᑯᓐᖓᓚᐅᕐᓂᕐᒪᖔᖅ ᐃᓄᑑᓪᓗᓂ. ᑕᐃᒪᓐᓇᐃᒐᔭᖅᑰᔨᓐᖏᑦᑐᖅ ᐱᓕᕆᖃᑎᒌᑦᑕᕆᐊᖃᕋᑦᑕ, ᓄᓇᓖᖅ 
ᐱᓕᕆᖃᑎᒋᔭᕆᐊᖃᖅᐸᒃᑲᑦᑎᒍ. 
 
ᖃᐅᔨᒪᓐᖏᑦᑐᖓᓘᓐᓃᒻ ᓇᓪᓕᐊᑦ ᓄᓇᓕᓐᓄᐊᖅᑐᒥᓂᐅᒻᒪᖔᖅ ᓇᒻᒥᓂᖅ ᑐᓴᐅᒪᑎᑦᑎᓇᑎᑦ ᓄᓇᓕᓐᓂᑦ. 
ᐅᖃᖅᑏ ᒪᓕᒐᓕᐅᖅᑎᒧᑦ ᐱᖁᔭᐅᒍᒪ ᐱᓕᕆᐊᕆᔪᓐᓇᖅᑕᕋ, ᖃᐅᔨᑎᑦᑎᒍᑎᒋᓗᒍ ᓲᖃᐃᒻᒪ ᑕᒪᓐᓇ  

ᑐᓴᕆᐅᑦᑎᐊᕋᒃᑯ ᐊᒻᒪ ᖃᓄᖅ ᑭᐅᓇᓱᒋᐊᒃᓴᖓᓂᒃ ᓇᓗᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᖃᐅᔨᒃᑲᐃᒍᑕᐅᑎᑕᖓ. ᐅᖃᐅᓯᒃᑯᑦ ᐊᐱᖅᑯᑎᑦ, ᓄᑕᕋᒃ. 
 
ᐊᐱᖅᑯᑦ 035-1(6): ᑐᑭᓯᒋᐊᕈᑎ ᐅᑯᓇᓂ ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎᓂ ᐊᑐᐊᒐᖓ/ᐅᖅᓱᐊᓗᖕᒧ 
ᑳᓐᑐᕌᒃᓯᓃᑦ 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᐃᑯᐱᕕᓕᕆᔨᑯ 
ᐃᓕᖓᓂᖃᕐᑐ ᐅᑯᓄᖓ ᓇᒻᒥᓂᖃᖅᑐ ᐸᖅᓇᔾᔪᑎᖏᓄ ᖃᓄᐃᓕᖓᓂᖏᓄ ᐅᕗᖓ ᐃᓚᒋᓕᐅᑎᓗᑎ ᐃᓚᖓ 
24ᒧ ᐅᑯᓇᓂ ᓄᓇᑖᕋᓱᐊᓂᖅᓄ ᐅᑯᓄᖓ ᒥᑭᓂᖅᓴᓄ ᓇᒻᒥᓂᖃᖅᑐᓄ ᐊᑐᐊᒐᖅ ᖃᐅᔨᓴᖅᑕᐅᓗᓂ. 
 
ᐃᓱᒪᓪᓗᖓ ᐃᒻᒪᖃ ᒥᓂᔅᑕ ᑐᑭᓯᑎᑦᓯᒋᐊᑲᓐᓂᖃ ᐅᕙᓐᓂ ᑕᒪᑐᒧᖓᖓᔪᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᔭᕋ ᐃᒻᒪᖃ ᒪᓕᒐᓕᐅᖅᑎ ᐅᖃᕆᐊᑲᓐᓂᖃᑦ 
ᐊᐱᖁᑎᖓᓂ ᐃᓕᖓᓂᖃᕐᑐᒥ ᐅᑯᓄᖓ ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎᓂ ᐊᑐᐊᒐᖓᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᖅᑐᖓ ᐅᑯᓂᖓ ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎᓂ 
ᐊᑐᐊᒐᖅᒥ ᐅᑯᓄᖓ ᒥᑭᓂᖅᓴᓄ ᓇᒻᒥᓂᖃᖅᑑᔪᓄ. ᑕᒪᓐᓇ ᐊᐱᖁᑎᓪᓚᕆᒋᔭᕋ ᐱᓪᓗᒍ ᐃᓕᖓᓂᖃᕐᒪ 
ᑐᕌᖓᓪᓗᓂ ᑎᑎᕋᖅᓯᒪᔪ 24ᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎᓂ ᐊᑐᐊᒐᖅᒥ, ᐊᓯᖓ 
ᐱᓕᕆᕝᕕᐅᑉ ᐱᓕᕆᔪ ᐅᑯᓄᖓ ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎ ᐊᑐᐊᒐᖅᓂ, ᑕᐃᒪ ᖁᔭᒋᒐᔭᑕᕋ ᐃᒻᒪᖃ 
ᒪᓕᒐᓕᐅᖅᑎ ᐊᐱᕆᔪᓐᓇᖃ ᐱᓕᕆᕝᕕᒥ ᐱᓕᕆᔪᓂ ᐅᑯᓄᖓ ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎ ᐊᑐᐊᒐᖅᒥ 
ᑕᒧᑕ ᐱᓕᕆᕝᕕᐊ ᓴᓇᔪᓕᕆᔨᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᑐ, ᑭᐅᒋᐊᕈᓐᓇᕿᐅᒃ ᐊᐱᖁᑎᐅᔪᖅ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐅᖃᕆᐊᑲᓐᓂᕈᓐᓇᖃᑦ ᐊᐱᖁᑎᐊᓂ 
ᑭᐅᒍᓐᓇᖅᓂᖃᕋᒃᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᐃᒻᒪᖃᖃᐃ ᐅᖃᐅᓯᕆᑦᓯᐊᖏᑦᑕᕋ. ᑐᕌᖓᑎᓐᓂᐊᕋᒃᑯ ᐊᐱᖁᑎᒐ ᒥᓂᔅᑖᓄ ᓴᓇᔪᓕᕆᔨᑯ 
ᐊᒻᒪ ᐱᔨᑦᓯᕋᐅᑎᖏᓄ ᐊᐱᕆᒋᐊᑦᓯᐊᑲᓐᓂᖅᓗᖓ. ᐃᓱᒪᒋᒐᒃᑯ ᐃᒻᒪᖃ ᑳᓐᑐᕌᒃᓯᓂᐊᖅᐸᑕ ᑕᐃᒪᐃᑦᑐᓴᐃᓐᓇᒥ 
ᐅᖅᓱᐊᓗᖕᒥ ᐱᔨᑦᓯᖅᑕᐅᓂᖏᓄ ᐱᓕᑦᓯᕙᑦᑐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑐ. 

ᒥᓂᔅᑕ  ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᕙᓪᓕᐊᔪᒍ ᖃᐅᔨᓴᖅᓂᖅᒥ ᑕᒪᑐᒧᖓ ᐃᓱᒫᓘᑎᒧ. 
ᖃᐅᔨᓂᐊᕋᑦᑕ ᖃᓄᒋᐊᒃᑲᓐᓂᖅ ᐱᓕᕆᑦᓯᐊᓂᖅᒥ ᐅᑯᓇᓂ ᐅᖅᓱᐊᓗᖕᒥ ᐱᓕᑦᓯᕙᑦᑐᓂ ᐃᓱᒪᒋᔭᐅᔪᒥ. ᑕᐃᒪ 
ᑕᐃᒪᐃᒧᑦ ᑭᐅᒍᓐᓇᖏᑦᑐᖓ ᐊᐱᖁᑎᓅᕕᑦ ᐱᓪᓗᒍ ᐱᓕᕆᕙᓪᓕᐊᒐᑦᑎᒍ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ); ᐅᖃᕋᕕᑦ ᖃᐅᔨᓴᖅᓂᖃᕐᓂᓯᓐᓂ ᒫᓐᓇᐅᔪ, ᐃᓱᒪᒋᓪᓗᒍ ᖃᖓᒃᑯᑦ ᐱᔭᕇᓛᓐᓂᓯᓐᓂ, 
ᓯᕗᖓᒎᑦ ᐊᐅᔭᐅᑉ ᐅᕝᕙᓗ ᐊᖅᕌᒎᓛᖅᑐ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᑐ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐅᔭᕈᖏᓐᓂᖓᓂ ᐱᔭᕇᕈᒪᔭᕗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᖅᑲᐅᒍᓂ, ᖃᐅᔨᒪᕗᖃᐃ ᐊᖏᓂᖏᑦ ᐊᔾᔨᒌᖏᑦᑐᓂᑦ ᐅᖅᓱᓂᑦ 
ᓄᓇᓕᐅᔪᓄᐊᖅᑲᐃᓂᐊᕐᒪᖔᑕ ᐊᑭᖓᖃᐃ ᐊᑭᑦᑐᕆᐊᕋᔭᕐᐳᖅ ᐊᓯᔾᔨᕈᑦᑎᒍᑦ ᐅᖅᓱᖅᑖᕐᕕᒋᖃᑦᑕᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᑐᒃ.  
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ ᓇᓗᑲᐃᓐᓇᕋᑦᑕ ᒫᓐᓇᐅᔪᒃᑯᑦ 
ᑕᐃᒃᑯᐊᑦᑕᐃᓐᓇᐅᓂᐊᕐᒪᖔᑕ ᐅᖅᓱᖅᑖᕐᕕᒋᖃᑦᑕᕐᓂᐊᖅᑕᕗᑦ ᑕᐃᒃᑯᐊᑦᑕᐃᓐᓇᐅᔾᔮᖏᒻᒪᖔᑕᓘᓐᓃᑦ ᓄᓇᓕᖕᓄᑦ 
ᐅᖅᓱᐊᓗᒃᑕᖃᑦᑕᕐᓂᐊᖅᑐᑦ.  
 
ᑕᐃᒪᐃᒻᒪᑦ, ᑭᐅᔪᓐᓇᓐᖏᑲᐃᓐᓇᖅᑐᖓ ᐃᕝᕕᑦ ᐊᐱᖅᑯᓯᕆᔭᖓᓄᑦ ᐅᓪᓗᒥᐅᔪᖅ ᐱᔾᔪᑎᒋᓪᓗᒍ ᕿᒥᕐᕈᒃᑲᑦᑎᒍᑦ 
ᒫᓐᓇᐅᔪᒃᑯᑦ. ᑕᐃᒪᐃᒻᒪᑦ, ᐅᖃᕈᓐᓇᓐᖏᑲᐃᓐᓇᖅᑐᒍᑦ ᐃᓕᓐᓄᑦ ᑕᐃᒃᑯᐊᑦᑕᐃᓐᓇᐅᖃᑦᑕᕐᓂᐊᕐᒪᖔᑕ 
ᐅᔾᕙᓘᓐᓃᑦ ᑕᐃᒃᑯᐊᑦᑕᐃᓐᓇᐅᖃᑦᑕᔾᔮᖏᒻᒪᖔᑕ ᐅᖅᓱᐊᓗᖕᓂᑦ ᐅᓯᑲᑦᑕᖃᑦᑕᕐᓂᐊᖅᑐᑦ ᐊᐅᔭᐅᓂᐊᕐᑐᖅ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᐃᓕᐊᒻᔅ.  
 
ᐊᐱᖅᑯᑦ 036-1(6): ᐊᒥᓲᓂᖏᑦ ᐱᕋᔭᒃᑕᐃᓕᔪᓕᕆᔩᑦ ᖁᑦᑎᒃᑐᕐᒥᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 
ᐃᖅᑲᖅᑐᐃᕕᓂᓕᕆᓂᕐᒧᑦ. ᑭᒡᒐᖅᑐᐃᒐᒪ ᐱᖓᓱᓂᑦ ᓄᓇᓕᖕᓂᑦ ᐃᓚᓕᐅᑎᓪᓗᒍ ᓇᓂᓯᕕᒃ ᑎᓴᒪᐅᓪᓗᑎᒃ, 
ᑕᐃᒪᐃᒻᒪᑦ ᐊᐱᕆᔪᒪᔭᕋ ᒥᓂᔅᑕ ᐱᕋᔭᒃᑕᐃᓕᔪᓕᕆᔩᑦ ᒥᒃᓵᓄᑦ. ᖃᔅᓯᐅᖕᒪᑕ ᐱᕋᔭᒃᑕᐃᓕᔪᓕᕆᔩᑦ ᑎᓴᒪᐅᔪᓂᑦ 
ᓄᓇᓕᖁᑎᒋᔭᓐᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᐅᐃᓕᐊᒻᔅ. ᒥᓂᔅᑕ ᑲᒪᒋᔭᖃᕐᑐᖅ ᐃᖅᑲᖅᑐᐃᕕᓂᓕᕆᓂᕐᒧᑦ. ᓯᕗᓕᖅᑎ ᐅᑲᓕᖅ.  

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᒃᑯᑦ ᑖᓐᓇ ᑭᐅᔪᓐᓇᓐᖏᑲᐃᓐᓇᖅᑐᒍ 
ᖃᐅᔨᒪᖏᓐᓇᒪ ᐱᕋᔭᒃᑕᐃᓕᔪᓕᕆᔨᖃᐅᕐᒪᖔᑕ ᑖᒃᑯᐊ ᓄᓇᓕᐅᔪᑦ. ᑮᓇᐅᔭᑭᒃᓴᕐᓂᕐᒧᑦ ᖃᔅᓰᓐᓇᕐᓂᑦ 
ᐱᕋᔭᒃᑕᐃᓕᔪᓕᕆᔨᑖᖅᑐᓚᐅᕐᒪᑕ ᓄᓇᓕᐅᔪᑦ ᐱᔭᕆᐊᖃᓪᓗᐊᑕᕐᓂᖏᑦ ᓯᕗᓪᓕᖅᐸᐅᑦᑎᐅᑎᓚᐅᕋᑦᑎᒍᑦ 
ᐱᖃᕆᐊᖃᕐᓂᖏᑦ ᒪᓕᒃᑐᒋᑦ ᓄᓇᓕᓕᒫᓂᑦ ᐱᕋᔭᒃᑕᐃᓕᔪᓕᕆᔨᖃᐅᖁᔨᒐᓗᐊᖅᑐᑕ, ᐱᓗᐊᖅᑐᒥ ᒪᓕᒐᓱᒃᑐᑕ 
ᒐᕙᒪᑐᖃᒃᑯᑦ ᒪᓕᒐᖓᓐᓂᒃ ᐊᑐᓕᖅᑎᑕᐅᖃᑖᓚᐅᖅᑐᒥᒃ.  
 
ᐱᕋᔭᒃᑕᐃᓕᔪᓕᕆᔨᖃᐅᖁᔨᒐᓗᐊᖅᑐᒍᑦ ᓄᓇᓕᓕᒫᓂᑦ ᐊᕐᕌᒍᓗ ᐱᕋᔭᒃᑕᐃᓕᔪᓕᕆᔩᑦ ᐊᒥᓱᕈᕆᐊᓛᖅᑐᒃᓴᐅᕗᑦ 
ᑮᓇᐅᔭᓕᕆᓚᐅᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒐᖅᑐᖅᑕᓐᓂᑦ ᖃᔅᓯᒐᓚᐅᒻᒪᑕ ᐱᕋᔭᒃᑕᐃᓕᑎᑕᐅᔪᑦ 
ᐃᖅᑲᖅᑐᐃᕕᒃᑎᒍᑦ ᐱᕋᔭᒃᑕᐃᓕᔪᓕᕆᔨᖃᐅᕆᐊᖃᖅᑐᑎᒡᓗ.  
 
ᒥᓂᔅᑕᖃᐃ ᐅᓪᓗᒥ ᐅᖃᕈᓐᓇᖅᐸ ᓄᓇᓕᐅᔪᑦ ᐱᕋᔭᒃᑕᐃᓕᔪᓕᕆᔨᑖᓛᕐᓂᖏᓐᓂ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 
ᒥᓂᔅᑕᐅᖅᑲᐃ ᓱᓕᓂᕋᕈᓐᓇᕐᐳᖅ ᐱᕋᔭᒃᑕᐃᓕᔪᓕᕆᔨᑖᕐᓂᐊᕐᓂᕋᕐᓗᓂᒋᑦ ᑖᒃᑯᐊ ᓄᓇᓕᐅᔪᑦ ᓲᖃᐃᒻᒪ 
ᐃᑲᔪᖅᑕᐅᕕᒃ ᑕᑕᐃᓐᓇᐅᔭᖅᑐᐊᓘᖕᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕋᔭᒃᑕᐃᓕᔪᓕᕆᔨᖃᐅᖁᔭᕋᓗᐊᒃᑲ ᓄᓇᓕᓕᒫᑦ 
ᑭᓯᐊᓂ ᑮᓇᐅᔭᑭᒃᓴᕋᑦᑕ ᒫᓐᓇᐅᔪᒃᑯᑦ. ᐊᒥᓱᕈᕆᐊᖁᔭᕋᓗᐊᕗᑦ ᐱᕋᔭᒃᑕᐃᓕᔪᓕᕆᔩᑦ ᓄᓇᓕᓕᒫᑦ ᓄᓇᕘᒦᑦᑐᑦ 
ᐱᕋᔭᒃᑕᐃᓕᔪᓕᕆᔨᖃᕐᓂᐊᕐᒪᑕ.  
 
ᑮᓇᐅᔭᓕᕆᓕᕈᑦᑕ, ᑕᒪᓐᓇ ᑕᑯᓇᓛᖅᐸᕗᑦ ᑭᓯᐊᓂ ᒫᓐᓇᐅᔪᒃᑯᑦ ᑭᐅᔪᓐᓇᓐᖏᑲᐃᓐᓇᖅᑕᕋ ᐊᐱᖅᑯᓯᖓ. 
ᑮᓇᐅᔭᓕᕆᓇᐅᓚᐅᖅᑎᓪᓗᒍ ᐊᖏᖅᑕᐅᔭᕇᖅᓯᒪᓕᖅᐸᑦ ᖃᐅᔨᑦᑎᐊᒃᑲᓐᓂᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᑲᐃᓐᓇᖏᓐᓇᖏᓐᓇᒃᑯ ᑭᒡᒍᓯᐊ ᑭᓯᐊᓂ 
ᐱᕋᔭᒃᑕᐃᓕᔪᓕᕆᔨᑖᖅᑐᕆᐊᖃᓪᓚᕆᑦᑐᒍᑦ ᓄᓇᓕᓕᒫᓂᑦ ᐊᒻᒪ ᐱᑕᖃᕆᐊᖃᒻᒪᕆᒃᑐᓂ ᓄᓇᓕᖕᓂᑦ. 
ᐃᑲᔪᖅᑎᑕᖃᐅᕋᓗᐊᖅᑐᓂ ᓄᓇᓕᖕᓂ ᐃᑲᔪᖅᑐᕆᐊᖃᕋᓗᐊᖅᑐᑎᒍᑦ. ᖃᐅᔨᒪᓪᓗᖓ ᖃᔅᓰᓐᓇᒍᓗᖕᓂᑦ 
ᐱᕋᔭᒃᑕᐃᓕᔪᓕᕆᔨᑕᖃᕐᓂᖓᓂᒃ ᑭᓯᐊᓂ ᐊᒥᓱᕈᕆᐊᖅᑕᐅᔭᕆᐊᖃᕋᓗᐊᕐᒪᑕ. ᓄᓇᓖᑦ ᑭᒡᒐᖅᑐᖅᑕᒃᑲ 
ᐱᕋᔭᒃᑕᐃᓕᔪᓕᕆᔨᑖᖅᑐᕈᒪᒐᓗᐊᕐᒪᑕ ᐊᒥᓲᓪᓗᑎᒡᓗ ᐱᕋᔭᒃᑕᐃᓕᔪᑦ ᑕᐃᒪᐃᒻᒪᑦ 
ᐱᕋᔭᒃᑕᐃᓕᔪᓕᕆᔨᖃᐅᕆᐊᖃᖅᑐᒍᑦ ᐃᑲᔪᕐᓂᐊᖅᑐᓂᑦ ᓄᓇᓕᖕᓂᑦ.  

ᐊᐱᕆᔪᒪᔭᕋ ᒥᓂᔅᑕ ᑲᒪᒋᔭᖃᕐᑐᖅ, ᐱᖓᓲᖕᒪᑕᑲ ᖁᑦᑎᒃᑐᒥᑦ ᓄᓇᓕᐅᔪᑦ ᖃᐅᔨᔪᒪᔪᖓ ᐊᑕᐅᓯᕐᒥᖑᓐᓃᑦ 
ᐱᕋᔭᒃᑕᐃᓕᔪᓕᕆᔨᒥᒃ ᐃᓚᖓᓐᓄᐊᖅᓯᔪᓐᓇᕐᒪᖔᑦ ᐊᕐᕌᒎᓂᐊᕐᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᔪᒪᒐᓗᐊᖅᑐᖓ ᐱᕋᔭᒃᑕᐃᓕᔪᓕᕆᔨᖃᐅᕐᓗᑎᒃ 
ᓄᓇᓖᑦ ᑭᓯᐊᓂ ᐊᔪᕐᓇᕐᒪᑦ. ᑕᒪᓐᓇ ᐱᓕᕆᐊᕆᕙᓪᓕᐊᓇᓱᒃᑕᕋᓗᐊᕗᑦ ᐃᑲᔪᖅᑐᖅᑐᐅᒍᒪ ᒪᓕᒐᓕᐅᕐᕕᒻᒥ 
ᑮᓇᐅᔭᓕᕆᓐᓇᐅᓕᖅᑎᓪᓗᒍ ᑕᒪᑐᒧᖔᖓᔪᒥᑦ ᐃᓕᓯᓐᓄᑦ ᐃᑲᔪᖅᑐᖅᑕᐅᔪᒪᒐᔭᖅᑐᖓ. ᒫᓐᓇᐅᔪᒃᑯᑦ ᖁᓖᓐᓇᕐᓂᑦ 
ᓄᓇᓕᖕᓂᑦ ᑲᒪᒋᔭᖃᑲᐃᓐᓇᕈᓐᓇᕋᑦᑕ ᑕᒪᓐᓇ ᐱᓪᓗᒍ. ᓄᓇᓖᑦ ᐱᖃᕆᐊᖃᓪᓚᕆᓐᓂᖏᑦ ᑕᑯᓐᓈᖃᑦᑕᕋᑦᑎᒍᑦ 
ᐊᒻᒪ ᐊᒥᓲᓛᓂᑦ ᐃᖅᑲᖅᑐᐃᕕᒃᑰᖃᑦᑕᖅᑐᓂᑦ. ᑕᒪᓐᓇ ᐱᓕᕆᐊᕆᒋᐊᕈᒪᔭᕋ ᓯᕗᓂᑦᑎᓐᓂ ᐃᑲᔪᖅᑐᖅᑕᐅᓗᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᓯᕗᓕᖅᑎ ᐅᖃᖅᑲᐅᓂᖓᓂᒃ ᑕᑯᔪᒪᓂᕋᖅᑐᓂ 
ᐱᕋᔭᒃᑕᐃᓕᔪᓕᕆᔨᓂᑦ ᓄᓇᓕᓕᒫᓂᑦ. ᐅᖃᐅᓯᖃᑐᐃᓐᓇᖅᑐᖓᓕ ᓄᓇᓕᐅᔪᓄᑦ ᑭᒡᒐᖅᑐᖅᑕᓐᓄᑦ. 
ᓱᓕᓂᕋᕐᕕᐅᔪᒪᔪᖓ ᓯᕗᓕᖅᑎᒧᑦ ᓯᕗᓪᓕᖅᐸᐅᑦᑎᐅᔾᔭᐅᖁᓪᓗᒋᑦ ᖁᑎᒃᑐᕐᒥᐅᑕᐃᑦ ᓄᓇᓖᑦ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᐸᑦ ᐱᕋᔭᒃᑕᐃᓕᔪᓕᕆᔨᑖᖅᑎᑦᑎᓂᕐᒥᑦ ᓄᓇᓕᖕᓂᑦ ᐊᕐᕌᒎᓂᐊᕐᑐᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᖅᑖᖅᑎᑕᐅᒃᑲᓐᓂᕈᒪ ᑭᓯᐊᓂ 
ᑕᐃᒪᐃᑦᑐᓐᓇᕐᓂᐊᖅᑐᖓ. ᑮᓇᐅᔭᓕᕆᓛᓕᕐᒥᒐᑦᑕ ᑕᖅᑭᕆᓛᖅᑕᑦᑎᓐᓂ ᑕᒪᓐᓇ ᐱᔭᕇᖅᑕᐅᑐᐊᖅᐸᑦ 
ᖃᐅᔨᓇᓱᒍᓐᓇᕐᓂᐊᖅᑐᖓ ᑕᒪᑐᒥᖓ. ᑮᓇᐅᔭᓕᕆᓚᐅᖏᓐᓂᑦᑎᓐᓂ ᓱᓕᓂᕋᕈᑎᒋᔪᓐᓇᖏᓐᓇᑦᑎᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᖅᑭᑦᑐᖅ.  
 
ᐊᐱᖅᑯᑦ 037-1(6): ᐋᓐᓂᐊᖅᑕᐃᓕᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔮᒃᓴᖁᑎᖏᑦ 
ᐊᑐᐃᓐᓇᕈᖅᑕᐅᓯᒪᔪᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑐᕌᖅᑎᑦᑐᒪᔭᕋ ᐊᐱᖅᑯᓯᕆᓂᐊᖅᑕᕋ ᐱᓕᕆᕝᕕᖓᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᐱᖅᑯᓯᕋ ᑐᕌᖓᔪᖅ ᓯᕗᓪᓕᖅᐹᒥᑦ ᐱᓕᕆᕝᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᑐᑭᓯᓇᑦᑎᐊᖁᑐᐃᓐᓇᖅᑕᕋ ᐅᖃᐅᓯᕆᑦᑎᐊᓚᐅᕐᓗᒍ ᐊᐱᕆᓕᑕᐃᓐᓇᕐᓗᖓ.  
 
ᐃᓅᒐᒪ ᖃᓪᓗᓇᐅᔭᕈᓐᓇᑦᑎᐊᕐᓇᖓᓗ. ᖃᓪᓗᓇᐅᔭᕈᓐᓇᑦᑎᐊᖏᓐᓇᒪ ᐃᖅᑲᓇᐃᔮᖅᑖᕋᓱᖕᓂᕐᓗᖓ ᖃᓪᓗᓈᑦ 
ᓄᓇᖓᓐᓂ ᐃᓄᓕᕆᔨᐅᑉ ᐃᓂᖓᓂᒃ ᐊᑲᐅᓐᖏᓕᐅᕈᑎᖃᐅᖅᑐᐊᓘᒐᔭᖅᑐᖓ. ᖃᐅᔨᒪᒐᓗᐊᕐᓗᒋᑦ 
ᐃᓅᖃᑎᒌᓐᓂᕐᒧᑦ ᐊᑲᐅᓐᖏᓕᐅᕈᑎᔪᑦ ᖃᓪᓗᓇᐅᔭᕈᓐᓇᖏᓐᓇᒪ ᑭᓯᐊᓂ. ᖃᓪᓗᓈᑦ ᑭᒡᒐᖅᑐᖅᑕᓐᓃᑦᑐᑦ, 
ᖃᓄᐃᒋᖏᓐᓇᑦᑎᒍᑦ ᐃᓄᓕᕆᔨᖃᕆᐊᒃᓴᖅ, ᑭᓯᐊᓂ ᐃᓄᒃᑎᑑᕈᓐᓇᕋᓂᓗ ᑕᒪᓐᓇ ᐊᑲᐅᓐᖏᓕᐅᕈᑎᖃᑦᑕᕐᒪᑦ.  

ᑕᒪᓐᓇ ᐊᐱᖅᑯᑎᒋᓯᒪᒐᓗᐊᕐᒥᒐᒃᑯ ᒥᓂᔅᑕᒧᑦ ᑭᖑᓂᑦᑎᓐᓂᑦ ᐊᑲᐅᓐᖏᓕᐅᕈᑎᑕᖃᕋᑦᑕ ᑕᐃᔅᓱᒧᖓ.  
ᐊᐱᕆᓯᒪᕙᕋ ᒥᓂᔅᑕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  ᐃᖅᑲᓇᐃᔮᔅᓴᕐᒥᑦ ᒪᑐᐃᖓᔪᖃᓕᕋᐃᒻᒪᑦ ᐃᓄᓕᕆᔨᒧᑦ 
ᐊᑲᐅᓐᖏᓕᐅᕈᑎᑕᖃᖅᐸᒻᒪᑦ.  ᒥᓂᔅᑕᐅᑉ ᐅᖃᐅᑎᓚᐅᖅᐹᖓ ᑕᐃᔅᓱᒪᓂ ᐅᖃᖃᑎᖃᖁᔨᓪᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑕ ᐅᖃᐅᑎᓚᐅᖅᐹᖓ ᐅᖃᖃᑎᖃᖁᔨᓪᓗᓂ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓂᒃ. 
 
ᖃᖓᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐋᖅᑮᓛᖅᐸᑦ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᖏᓐᓂᑦ ᐃᓄᓕᕆᔨᓄᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ, 
ᐅᖃᖃᑦᑕᖅᓯᒪᒐᒪ ᐊᒥᓱᐊᖅᑎᑲᓪᓚᒃ, ᐊᐅᓚᑦᑎᖃᑦᑕᖅᐳᑦ ᐱᓕᕆᔨᐅᓪᓗᑎᓪᓗ ᐃᖅᑲᓇᐃᔭᓕᖅᑎᑦᑎᓂᕐᒥᒃ 
ᐋᓐᓂᐊᓯᐅᖅᑎᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᕙᑦᑐᑎᒃ ᐃᓕᓴᐃᔨᓂᒃ. 
 
ᐊᓯᖏᑦ ᐃᖅᑲᓇᐃᔭᓕᖅᑎᑕᐃᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐱᓕᕆᐊᖑᕙᑉᐳᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  ᐱᕙᑉᐳᑦ ᑐᔅᓯᕋᐅᑎᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓂᒃ, ᑕᒪᑐᒧᖓᓕ 
ᐅᖃᐅᓯᕆᔭᑦᑎᓐᓄᑦ ᐃᓄᓕᕆᔨᒨᖓᕗᖅ. 
 
ᐅᖃᖅᑏ, ᖃᐅᔨᒪᒐᕕᑦ ᐊᒻᒪ ᖃᐅᔨᒪᔪᐃᓐᓇᐅᒐᔅᓯ ᐃᖅᑲᓇᐃᔭᖅᑎᓄᑦ ᐊᑐᐊᒐᓕᒫᑦ ᐱᓕᕆᐊᖑᓯᒪᒻᒪᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᖃᐅᔨᓴᖅᑕᐅᕙᑦᑐᑎᒃ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᑕᒪᑐᒧᖓᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᖅᐳᑦ ᑖᒃᑯᓂᖓ 
ᐃᖅᑲᓇᐃᔭᖅᑎᓂᒃ.   
 
ᐅᖃᖅᑏ, ᓴᖅᑮᓯᒪᕗᒍᑦ ᐃᖅᑲᓇᐃᔮᔅᓴᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐱᒋᐊᕋᑖᓄᑦ 
ᐃᖅᑲᓇᐃᔮᓄᑦ, ᐃᓕᓐᓂᐊᖅᑎᑦᑎᓂᕐᒧᑦ ᐃᖅᑲᓇᐃᔮᓂᒃ, ᐱᓕᕆᐊᕆᓪᓗᒋᑦ ᐃᓚᖏᑦ ᐊᑲᐅᓐᖏᓕᐅᕈᑎᐅᔪᑦ 
ᒪᓕᒐᓕᐅᖅᑎᐅᑉ ᓴᖅᑭᕋᑖᖅᑕᖏᑦ.  ᐅᖃᖅᑏ, ᐱᓕᕆᐊᖃᖅᐸᓪᓕᐊᕗᒍᑦ ᐱᔭᕇᔭᐃᓪᓗᑕ ᐃᖅᑲᓇᐃᔭᖅᑎᓄᑦ 
ᐊᑐᐊᒐᕐᓂᒃ ᑕᒪᒃᑯᐊᓗ ᓴᖅᑭᓂᐊᖅᑐᑎᒍ ᑮᓇᐅᔭᓕᕆᓂᕐᒧᑦ ᑲᑎᒪᓂᖃᖅᑎᓪᓗᑕ ᑮᓇᐅᔭᖅᑕᖃᓕᕈᑦᑕ ᑕᒪᒃᑯᓄᖓ 
ᐃᖅᑲᓇᐃᔮᔅᓴᐅᒐᔭᖅᑐᓄᑦ.  ᑕᒪᓐᓇ ᑭᐅᔭᔅᓴᕆᒐᓗᐊᖅᐸᕋ ᐊᐱᖅᑯᑎᖓ.  ᖁᔭᓐᓇᒦᒃ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐃᖅᑭᑦᑐᖅ. 
 
ᐃᖅᑭᖅᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᓇᐃᓈᕋᓱᐊᕐᓂᐊᖅᐸᕋ.  ᓇᓗᓇᐃᖅᓯᕕᐅᔪᒪᕗᖓ 
ᖃᓄᐃᓕᐅᖅᐸᓪᓕᐊᒻᒪᖔᑕ.  ᒪᓕᒐᖅᑕᖃᒃᑲᔪᒻᒪᑦ ᐃᖅᑲᓇᐃᔭᖅᑎᓄᑦ ᐊᑐᐊᒐᕐᓄᑦ ᐊᒻᒪ ᓴᖅᑭᔮᖅᑎᑦᑎᓂᕐᒧᑦ 
ᐊᓯᖏᓐᓄᓪᓗ.  ᐱᔪᓐᓇᖅᑐᖅᑕᖃᐅᕐᒪᑦ ᐃᖅᑲᓇᐃᔭᕈᓐᓇᖅᑐᓂᒃ ᐃᓄᓕᕆᔨᐅᓗᑎᒃ ᐃᓄᓐᓄᑦ.  
ᐃᓕᓐᓂᐊᖅᐸᒃᑲᑦᑕ ᖃᐅᔾᔨᑎᑖᖅᑐᑕ ᖃᐅᑕᒫᑦ.  ᐃᓕᓐᓂᐊᖃᑦᑕᖅᐳᒍᑦ ᐃᓅᓂᑦᑎᓐᓂᑦ ᐊᒻᒪ 
ᖃᐅᔾᔨᑎᑖᕐᓂᑎᓐᓂᑦ.  ᐅᑉᐱᕈᓱᓪᓚᕆᑉᐳᖓ ᐃᓄᓕᕆᔨᑖᕈᓐᓇᕋᑦᑕ ᓄᓇᑦᑎᓐᓂᒥᐅᒥᒃ. 
 
ᐊᐱᖅᑯᑎᒐᓕ ᐱᔾᔪᑎᒋᓪᓗᒍ ᓴᖅᑭᔮᖅᑎᑕᐅᔪᑦ ᐃᖅᑲᓇᐃᔮᔅᓴᐃᑦ ᒥᔅᓵᓄᑦ.  ᐊᔪᕐᓇᓐᖏᓛᖅ ᒪᑐᐃᖅᑕᐅᔪᓐᓇᕐᐹ 
ᐃᖅᑲᓇᐃᔮᔅᓇᖅ ᓄᓇᑦᑎᓐᓂᓗ ᐃᖅᑲᓇᐃᔮᖅᑖᕈᒪᔾᔪᑎᓂᒃ ᐱᓗᑕ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:   ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑐᑭᓯᕙᕋ ᖃᓄᖅ ᐅᖃᐅᓯᖃᕋᓱᐊᕐᒪᖔᖅ.  
ᐅᖃᐅᓯᑦᑎᐊᕙᐅᕗᖅ.  ᐃᓛᓐᓂᒃᑯᑦ ᐅᓂᒍᑎᑕᖃᖅᑰᔨᕙᒻᒪᑦ ᐃᖅᑲᓇᐃᔭᖅᑎᑦᑎᒐᓱᐊᕐᓂᕐᒧᑦ ᐃᓄᓐᓂᒃ ᐃᓚᖏᓐᓂᑦ 
ᓄᓇᓕᕋᓛᖑᓂᖅᓴᓂᒃ ᐃᖅᑲᓇᐃᔮᔅᓴᐃᑦ ᐃᓕᑕᕆᔭᐅᔾᔪᑎᖃᕆᐊᖃᖅᑎᓪᓗᒋᑦ. 
 
ᐃᓚᖓᑦ ᐱᓕᕆᐊᕆᓯᒪᔭᖅᑕ ᐅᖃᖅᑏ, ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑮᓚᐅᕋᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᑐᑭᒧᐊᒃᑎᑦᑎᔨ ᑎᒃᑯᐊᖅᑕᐅᖃᑦᑕᕐᑐᖅ ᐱᓕᕆᕝᕕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᖏᑦ ᒪᓕᒡᓗᓂᒋᑦ ᕿᒥᕐᕈᒋᐊᖃᖅᐸᒃᑐᓂ ᐃᖅᑲᓇᐃᔮᕆᔭᐅᔪᑦ ᓇᓗᓇᐃᔭᖅᓯᒪᓂᖏᓐᓂᑦ 
ᖃᐅᔨᓇᓱᒋᐊᖃᓲᑦᑎᓐᓂ ᒪᑐᐃᖓᔪᖃᕋᓗᐊᕐᒪᖔᑦ, ᑕᐃᒪ ᒪᓕᒐᓕᐅᖅᑎ ᓇᓗᓇᐃᖅᓯᑲᐃᓐᓇᕐᒪᑦ, ᐃᓗᐊᓂ 
ᐃᖅᑲᓇᐃᔮᖑᔪᑦ ᐊᕝᕕᐊᓗᖅᑯᔪᖃᖏᒃᑲᓗᐊᕐᒪᖔᑦ, ᐊᔪᖅᑎᑦᑎᔾᔪᑕᐅᔪᓂᑦ ᑭᒃᑯᑐᐃᓐᓇᕐᓂᑦ 
ᐃᖅᑲᓇᐃᔮᖅᑖᕋᓱᓐᓂᕐᒧᑦ, ᐲᖅᑕᐃᖃᑦᑕᕐᓂᖅ ᐊᐱᖅᓱᖅᑕᐅᔪᒃᓴᐅᑕᐅᔪᓂᑦ.  
 
ᐅᖃᖅᑏ, ᖃᐅᔨᒪᔪᖓ ᒥᓂᔅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᒃᓴᕆᔭᒥᓂᒃ ᐱᓕᕆᐊᖃᑦᑎᐊᕐᓂᖓᓂᒃ ᐊᒻᒪ 
ᓯᕗᓕᖅᑎ ᐅᖃᖃᑦᑕᖅᓯᒪᖕᒪᑦ ᐊᒥᓱᐊᖅᑎᖅᑐᓂ ᐃᓄᐃᑦ ᐃᖅᑲᓇᐃᔮᖅᑖᒃᓴᖏᓐᓄᑦ ᐸᕐᓇᒃᑕᐅᓯᒪᔪᑦ ᑕᕝᕙᓂ 
ᒐᕙᒪᐅᔪᓂᑦ ᓯᕗᓪᓕᖅᐸᐅᑦᑎᐅᔾᔭᐅᓯᒪᔭᕆᐊᖃᕐᓂᖓᓂᒃ. ᐱᓕᕆᕝᕕᖓᑦᑎᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᑭᒧᐊᒃᑎᑦᑎᔨᖓᑦᑎᒍᑦ, ᖃᐅᔨᓇᓱᑦᑎᐊᕐᓂᐊᖅᑐᒍᑦ 
ᑕᒻᒪᖅᓯᒪᔪᖃᖏᒃᑲᓗᐊᕐᒪᖔᑦ ᐃᖅᑲᓇᐃᔮᖑᔫᑉ ᐃᓗᐊᓂ ᓴᖅᑭᑦᑕᐅᔪᓐᓇᖃᑦᑕᕐᓂᖏᓐᓂ ᐊᒻᒪ ᑭᒃᑯᑐᐃᓐᓇᐃᑦ 
ᐃᖅᑲᓇᐃᔮᖅᑖᕈᓐᓇᖃᑦᑕᕐᓂᖏᓐᓂ.  
 
ᑕᕝᕙᓂᑦᑕᐃᓐᓇᖅ, ᐊᐱᖅᑯᓯᕆᑲᐃᓐᓇᖅᑕᖓ ᒪᓕᒐᓕᐅᖅᑎᐅᑉ ᐱᓪᓗᒍ, ᓴᖅᑭᑦᑐᓐᓇᖅᐸᕗᑦ ᐃᖅᑲᓇᐃᔮᒃᓴᖅ 
ᓄᓇᓕᐅᔪᓃᑦ? ᑭᒃᑯᑐᐃᓐᓇᕐᓄᑦ ᐱᔨᑦᓯᖅᑏᑦ ᒪᓕᒐᖓᓐᓃᑦᑐᖃᕐᒪᑦ, ᐅᖃᖅᑏ, ᐃᖅᑲᓇᐃᔮᑦ ᓴᖅᑭᑕᐅᔭᕌᖓᑕ , 
ᓴᖅᑭᑕᐅᖃᑦᑕᕐᒪᑕ ᐊᕕᒃᑐᖅᓯᒪᓃᓐᓇᑐᐊᕐᒥᑦ ᓯᕗᓪᓕᖅᐹᒥᑦ ᐊᓱᐃᓪᓛᒃ ᓄᓇᕘᓕᒫᒥᑦ ᐱᓕᒪᔪᒥᒃ 
ᐱᓇᓱᒃᑐᖃᖅᓯᒪᖏᑦᑕᕌᖓᑦ, ᑕᐃᒫᒃ ᑭᓯᐊᓂ ᓄᓇᕘᑉ ᓯᓚᑖᓄᑦ ᕿᓂᕈᓐᓇᖅᓯᑕᐃᓐᓇᓲᖑᔪᒍᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᒋᖅᓱᕈᑎᖃᓗᐊᖅᑐᖓ ᐅᑯᓂᖓ ᐱᔾᔪᑎᒋᓪᓗᒍ ᐊᒥᓲᖃᑦᑕᕐᒪᑕ 
ᐊᒃᓱᕈᕐᓇᕈᑕᐅᖃᑦᑕᖅᑐᑦ ᑭᒃᑯᑐᐃᓐᓇᕐᓄᑦ ᐊᒻᒪ ᐅᖃᐅᓯᖃᖅᑲᐅᒋᓪᓗᑎᑦ ᒪᓕᒋᐊᖃᖅᑐᖃᐅᕐᓂᕋᐃᓪᓗᑎᑦ. 
ᐊᔭᐅᖅᑐᐃᓇᓱᐃᓐᓇᕋᒪ ᐃᓄᖕᓄᑦ ᐃᓄᓕᕆᔨᓄᑦ ᐃᖅᑲᓇᐃᔮᖅᑖᕆᔭᐅᖁᓪᓗᒋᑦ ᑕᐃᒫᒃ ᑭᓯᐊᓂᐅᖅᑰᔨᔪᖅ ᑕᒪᓐᓇ 
ᑲᔪᓯᑎᒍᓐᓇᕋᑦᑎᒍᑦ ᒪᓕᖏᒃᑯᑦᑎᒍᑦ ᐊᑐᐊᖁᔭᐅᓯᒪᔪᑦ ᐅᖃᐅᓯᕆᖅᑲᐅᔭᑎᑦ.  
 
ᐊᔪᖏᑦᑐᐊᓗᖕᓂᑦ ᐃᓄᖕᓂᑦ ᐱᑕᖃᐅᕐᑐᖅ ᑕᖅᑳᓂ. ᒪᓕᒐᖅᑕᖃᕐᒪᑦ ᐃᖅᑲᓇᐃᔮᖅᑖᖅᑎᑕᐅᔭᕆᐊᖃᓐᖏᑎᑦᑎᔪᓃᑦ 
ᑖᒃᑯᓇᓐᖓᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᒪᒋᔭᖃᕐᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕝᕙᐸᓗᒻᒪᕆᖏᑦ ᐃᖅᑲᓇᐃᔮᑦ ᒫᓐᓇᐅᔪᒃᑯᑦ ᓄᓇᕘᒥᑦ 
ᐃᓄᖕᓄᑦ ᐱᔭᐅᖃᑦᑕᖅᑐᑎᒃ.  
 
ᑲᔪᓯᑎᑦᑎᔪᒪᒐᓗᐊᖅᑐᒍ, ᐅᖃᖅᑏ, ᑖᒃᑯᓂᖓ ᐊᒥᓱᕈᕆᐊᖅᑎᑦᑎᓗᑕ ᒐᕙᒪᒃᑯᑦ ᑕᐃᒪᐃᖃᑦᑕᕐᒪᑕᑦᑕᐅᖅ 
ᐊᓯᖏᓐᓄᑦ ᐃᖅᑲᓇᐃᔮᓄᑦ.  

ᐅᖃᖅᑏ, ᐅᖃᖃᑦᑕᖅᓯᒪᒐᒪ ᑕᐃᒪ ᐃᑲᔪᖅᑕᐅᓪᓗᑕ ᓄᑖᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑐᑭᒧᐊᒃᑎᑦᑎᔨᒧᑦ 
ᕿᒥᕐᕈᓂᐊᖅᑐᒍᑦ ᐃᖅᑲᓇᐃᔮᑦ ᖃᓄᐃᓕᐅᖅᑕᐅᖃᑦᑕᕆᐊᖃᕐᓂᖏᓐᓂᑦ ᓇᓗᓇᐃᔭᖅᓯᒪᔪᓂᑦ ᐊᒻᒪ 
ᖃᓄᐃᓕᖓᔭᕆᐊᖃᕐᒪᖔᑕ ᐃᖅᑲᓇᐃᔮᖅᑖᕋᓱᒃᑐᑦ ᖃᐅᔨᓇᓱᒡᓗᑕ ᖃᓄᖅ ᐃᓄᖕᓂᑦ 
ᐃᖅᑲᓇᐃᔭᖅᑎᑖᖅᑐᒃᑲᓐᓂᕈᓐᓇᕐᒪᖔᑦᑕ ᐱᓗᐊᖅᑐᒥ ᐃᓄᓕᕆᔨᐅᓂᕐᒧᑦ. ᐊᖏᖃᑎᒋᑦᑎᐊᖅᐸᕋ ᒪᓕᒐᓕᐅᖅᑎ 
ᐊᑲᐅᓐᓂᖅᓴᐅᒐᔭᕐᓂᖓᓂᒃ ᓄᓇᓕᐅᔪᓂᑦ ᐃᓄᒃᑎᑐᑦ ᐅᖃᕈᓐᓇᖅᑐᓂᑦ ᐃᖅᑲᓇᐃᔭᖅᑎᑕᖃᐅᕈᓂ.  
 
ᑕᕝᕙᓂᑦᑕᐃᓐᓇᖅ, ᐅᖃᖅᑏ, ᐊᓯᖏᓐᓂᑦᑕᐅᖅ ᒪᓕᒋᐊᖃᖅᑐᖃᐅᕐᒥᖕᒪᑦ ᐃᖅᑲᓇᐃᔮᖅᑖᕋᓱᒡᓗᓂ. ᑕᒪᓐᓇ 
ᖃᐅᔨᒪᒐᒃᑯ ᐅᖃᓗᐊᖅᐳᖓ, ᐅᖃᖅᑏ, ᐊᑲᐅᓐᖏᓕᐅᕈᑎᑕᖃᑐᐃᓐᓇᕆᐊᖃᕐᓂᖓᓂᑦ ᐃᖅᑲᓇᐃᔮᑉ ᐃᓗᐊᓂ 
ᐃᖅᑲᓇᐃᔮᖅᑖᖅᑎᑦᑎᓐᖏᓪᓗᐊᕈᑎᒋᔭᑦᑎᓂ ᐃᓄᖕᓂᑦ. ᑲᔪᓯᑎᑦᑏᓐᓇᕋᓗᐊᖅᑐᑕ ᐃᓄᓕᕆᔨᐅᓂᕐᒧᑦ 
ᐃᓕᓐᓂᐊᖃᑦᑕᖅᑎᑦᑎᓂᕐᒥᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᑦᑎᒍᑦ. ᐃᓱᓕᑦᑎᔪᖃᑦᑎᐊᓚᐅᕐᒥᔪᖅ ᐊᕐᕌᓂ. 
ᐅᐸᒍᑎᓚᐅᕋᒪ ᐃᓕᓐᓂᐊᖅᑕᒥᖕᓂᒃ ᐃᓱᓕᑦᑎᓂᖃᖅᑎᓪᓗᒋᑦ ᐃᒡᓗᓕᖕᒥᐅᑕᓄᑦ ᑭᒡᒐᖅᑐᐃᔪᖅ ᐃᓚᒋᓪᓗᒍ.  
 
ᑭᓯᐊᓂ ᐊᑲᐅᓐᖏᓕᐅᕈᑎᓚᐅᕐᒪᑦ ᐊᒥᓱᑦ ᐃᒡᓗᓕᖕᒧᑦ ᓅᑦᑐᒪᓚᐅᖏᒻᒪᑕ ᐊᓯᖏᓐᓂᓐᖔᖅᑐᑦ ᓄᓇᓕᖕᓂᑦ 
ᐃᓱᓕᑦᑎᔪᑦ ᐃᓕᓐᓂᐊᖅᑕᒥᖕᓂᒃ. ᑕᐃᒫᒃ ᐊᒃᓱᕈᒃᑲᓐᓂᕋᓱᒋᐊᖃᓕᖅᐳᒍᑦ ᐅᑉᐱᕈᓱᒃᐳᖓᓗ ᐅᖃᖅᑏ 
ᑕᐃᒪᐃᑉᐸᓪᓕᐊᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐸᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᖃᑎᒋᓪᓗᑎᑦ ᐊᓪᓚᒡᕕᖕᓂᑦ ᐅᖃᐅᑎᓚᐅᕋᒃᑭᑦ 
ᖃᓄᐃᑦᑑᒻᒪᖔᑦ ᐃᓅᓪᓗᓂ ᖃᓄᕐᓗ ᐊᑐᖃᑦᑕᖁᓐᓇᕐᒪᖔᑦᑎᒍᑦ ᐱᓕᒪᓂᖅᐳᑦ ᑐᑭᓯᑦᑎᐊᓚᐅᖅᑐᑎᓪᓗ ᐅᕙᓐᓂᒃ 
ᕿᐊᓯᑲᓴᒻᒪᕆᓚᐅᖅᑐᓂ. ᐅᖃᕋᓱᒃᑐᖓ ᐅᖃᖅᑏ, ᐅᖃᐅᓯᖃᖏᑦᑐᖓ ᐃᓕᓐᓂᐊᕐᓂᖏᑕ ᖁᕝᕙᓯᖕᓂᖏᓐᓂ, 
ᐅᖃᐅᓯᖃᖅᑐᖓ ᑭᓇᑐᐃᓐᓇᕐᒥᑦ ᐃᓅᓯᓕᕆᔪᓐᓇᖅᑐᒥᒃ ᐃᓐᓇᑐᖃᐅᒐᔪᒃᑐᑎᒃ ᓄᓇᓕᐅᔪᓂᑦ.  
 
ᐃᓕᓐᓂᐊᕐᓂᖃᖏᒃᑯᑎᒃ ᐊᔪᓐᓇᕐᒫᑦ ᐃᖅᑲᓇᐃᔮᖅᑖᕋᓱᒋᐊᒃᓴᖅ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒥᓂᔅᑕᐅᓐᖏᓐᓇᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒧ  
ᑭᐅᓇᓱᐊᖅᐸᕋᓕ ᐱᔾᔪᑎᖃᖅᑐᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ.  ᐅᖃᕈᓐᓇᖅᐳᖓ 
ᒥᓂᔅᑕᐅᓪᓗᖓ ᐊᒻᒪ ᒪᓕᒐᓕᐅᖅᑎᐅᓪᓗᑕ ᑕᕝᕗᖓ ᒐᕙᒪᒃᑯᓐᓄᑦ ᐊᒻᒪ ᒐᕙᒪᒃᑯᑦ ᐱᓇᓱᐊᕐᒪᑕ 
ᐊᔅᓱᕈᕈᓐᓇᕐᓂᒫᖏᒍᑦ ᐃᖅᑲᓇᐃᔭᓕᖅᑎᑦᑎᓇᓱᐊᖅᑐᑎᒃ ᐃᓄᓐᓂᒃ. 
 
ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐊᒻᒪ ᒪᓕᒐᓕᐅᖅᑎ ᓱᓕᕗᖅ.  ᑐᑭᓯᕗᖓ ᐅᖃᕈᓐᓇᕐᓂᖅ 
ᐊᒻᒪ ᐃᑲᔪᕈᓐᓇᕐᓂᖅ ᑭᓇᑐᐃᓐᓇᕐᒥᑦ ᓇᒻᒥᓂᖅ ᐅᖃᐅᓯᖏᓐᓂᑦ ᐊᑐᕐᓗᑎᒃ ᐱᒻᒪᕆᐅᒻᒪᑦ, ᐱᒻᒪᕆᐅᕗᖅ 
ᐱᓗᐊᖅᑐᒥ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ. 
 
ᐅᑉᐱᕈᓱᑉᐳᖓ ᐅᖃᖅᑏ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᐅᓚᑦᑎᔨᖃᕆᐊᖃᕋᑦᑕ ᐱᕙᓪᓕᐊᑎᑦᑎᒍᓐᓇᕋᔭᖅᐳᖅ 
ᐱᐅᓂᖅᓴᓂᒃ ᐱᓕᕆᐊᓂᒃ ᐃᖅᑲᓇᐃᔭᓕᖅᑎᑦᑎᒐᓱᐊᕐᓗᓂ ᐅᖃᐅᔾᔨᒋᐊᖅᑎᓂᒃ ᐱᔾᔪᑎᒋᓗᐊᓐᖏᑕᖓ 
ᒪᓕᒐᓕᐅᖅᑎᐅᑉ ᐅᖃᐅᓯᕋᑖᖅᑕᖓᑕ ᖃᓄᐃᓕᖓᓂᕆᔭᖏᑕ ᐃᓄᓕᕆᔩᑦ ᐊᓯᖏᓪᓗ.  ᐱᔪᓐᓇᕐᓂᖃᖅᑐᒥᑦ 
ᓇᒻᒥᓂᖅ ᑕᒪᑐᒪ ᐋᖅᑭᔅᓯᒪᓂᖓ ᐱᔾᔪᑎᒋᓪᓗᒍ ᐅᓂᒍᑎᑕᖃᖅᐸᒻᒪᑦ ᒫᓐᓇᐅᔪᖅ  

ᐃᓕᑕᕆᔭᐅᔾᔪᑎᖃᕆᐊᖃᕐᓂᖏᓐᓄᑦ, ᐱᔪᓐᓇᖅᑎᑕᐅᔪᓐᓇᕆᕗᑦ ᐃᓅᓯᕐᒥᓂᒃ ᖃᐅᔾᔨᑎᑖᖅᓯᒪᔪᑦ ᐊᖏᓯᓐᓂᓪᓗ.  
ᐅᑉᐱᕈᓱᑉᐳᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᔨ ᐃᑲᔪᕋᔭᕐᒪᑦ ᑕᒪᑐᒥᖓ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ ᐲᑯ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᕼᐊᕕᐅᔭᖅ. 
 
ᐊᐱᖅᑯᑦ 038-1(6): ᑐᓴᒐᒃᓴᖅ ᓯᒡᒐᓕᐊᖅᑐᖅᑕᐃᓕᑎᑦᑎᒍᑎᒥᒃ 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᐊᐱᕆᓂᐊᕋᒃᑯ ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ.  
ᐱᓕᕆᕝᕕᐅᑉ ᓯᒡᒐᓕᐊᖅᑐᖅᑕᐃᓕᑎᑦᑎᓂᕐᒧᑦ ᐱᓕᕆᐊᖓᑦ ᐊᑯᓂᑲᓪᓚᐅᓕᖅᑐᖅ ᐱᑕᖃᖅᓯᒪᓕᕐᒪᑦ.  
ᑕᑯᖃᑦᑕᖅᓯᒪᓪᓗᒍᓗ ᐅᕙᖓ ᓄᓇᓕᖓᓐᓂᑦ ᒪᒃᑯᑦᑐᐃᑦ ᐃᓐᓇᐃᓪᓗ ᑕᑯᖃᑦᑕᕐᒪᑕ ᓴᖅᑭᔮᖅᑎᑕᐅᔪᓂᒃ.  
ᐅᕙᓐᓄᑦ ᐃᓄᐃᑦ ᐃᓱᒪᖅᑰᔨᒻᒪᑕ ᖃᓄᐃᑉᐸᒻᒪᖔᑕ ᓯᒡᒐᓕᐊᖅᑐᕋᐃᒻᒪᑕ.   
 
ᐊᐱᕆᔪᒪᕗᖓ ᖃᓄᑎᒋ ᐊᐅᓚᑦᑎᐊᕐᓂᖃᖅᓯᒪᒻᒪᖔᖅ ᓯᒡᒐᓕᐊᖅᑐᖅᑕᐃᓕᑎᑦᑎᓇᓱᐊᕐᓂᖅ ᒫᓐᓇᒧᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ.   
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᓪᓗᒥ ᑕᑯᔪᓐᓇᖅᐳᒍᑦ ᐅᕙᓂ ᒪᓕᒐᓕᐅᕐᕕᒻᒥᑦ 
ᖃᐅᔨᔭᔅᓴᐅᓪᓗᓂ ᖃᓄᑎᒋ ᐊᐅᓚᓂᖃᑦᑎᐊᖅᓯᒪᒻᒪᖔᖅ ᓯᒡᒐᓕᐊᖅᑐᖅᑕᐃᓕᑎᑦᑎᓂᖅ ᐊᒥᓱᑲᓪᓚᐃᑦ 
ᒪᓕᒐᓕᐅᖅᑏᑦ 14 ᑕᖅᑮᑦ ᐃᓗᐊᓂ ᓯᒡᒐᓕᐊᖅᑐᕈᓐᓇᐃᓕᓯᒪᒻᒪᑕ.  ᑕᒪᓐᓇ ᓇᒻᒥᓂᖅ ᓇᓗᓇᐃᖅᑐᒋᕙᕋ 
ᓯᕗᓕᐅᕆᔪᓐᓇᕐᓂᖏᓐᓂᑦ ᓂᕈᐊᖅᑕᐅᓯᒪᔪᑦ ᑭᒡᒐᖅᑐᐃᔩᑦ. 
 
ᐅᖃᖅᑏ, ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓂᑦ ᐊᒥᓱᑲᓪᓚᓐᓄᑦ ᐅᐸᒍᓐᓇᖅᓯᓚᐅᕋᒪ 
ᖃᓄᐃᓕᐅᕈᓘᔭᖅᑐᓄᑦ ᐱᐅᓐᖏᑦᑐᒻᒪᕆᐅᕗᖅ ᑕᑯᒋᐊᖓ ᐊᒥᓱᓂᒃ ᒪᒃᑯᑦᑐᓂᑦ ᐱᓐᖑᐊᖅᑎᓂᒃ 12, 13, 14-ᓂᒃ 
ᐅᑭᐅᓖᑦ ᓄᖅᑲᖓᑲᐃᓐᓇᖅᑎᓪᓗᒋᑦ ᓇᒥᑐᐃᓐᓇᕐᓗ.  ᖃᐅᔨᒪᕗᖓ ᑐᓴᖅᓯᒪᒐᒪ ᑕᐃᒫᔅᓴᐃᓐᓇᖅ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ ᐅᖃᐅᓯᖃᖅᑐᑎᒃ ᓱᕈᓰᑦ ᓯᒡᒐᓕᐊᖅᑐᐸᒻᒪᑕ ᐃᓕᓐᓂᐊᕐᕕᖃᕐᕕᒻᒥᑦ 
ᓇᒥᑐᐃᓐᓇᕐᓗ. 
 
ᐱᔭᖏᖅᓴᐅᑎᕗᑦ ᓴᖅᑭᔮᖅᑎᖃᑦᑕᓚᐅᖅᑕᕗᑦ ᑐᕌᖓᓚᐅᖅᐳᑦ ᒪᒃᑯᑦᑐᓄᑦ.  ᐱᓕᕆᖃᑎᖃᖅᑐᑕ 
ᐃᓕᓐᓂᐊᖅᑐᓕᕆᒃᑯᓐᓂᑦ ᓴᓇᓚᐅᖅᐳᒍᑦ ᐅᓪᓗᖅᓯᐅᒻᒥᑦ.  ᐅᓐᓄᐊᖏᓐᓇᖅ ᓴᖅᑭᕈᓐᓇᖏᒻᒪᑦ.  ᐃᓱᒪᒃᑯᑦ 
ᐋᖅᑮᒋᐊᖃᕐᓇᕐᒪᑦ.  ᑲᔪᓰᓐᓇᖅᑎᑕᐅᒋᐊᖃᖅᐳᖅ, 6-12 ᑕᖅᑮᓐᓇᐅᓐᖏᑦᑐᓂᒃ, ᑭᓯᐊᓂ ᑲᔪᓯᑎᑕᐅᓗᓂ ᖃᐅᑕᒫᑦ 
ᖃᐅᑕᒫᑦ, ᐊᕐᕌᒍᑕᒫᑦ ᐊᕐᕌᒍᑕᒫᑦ. 
 
ᐅᖃᖅᑏ, ᐊᒥᓲᓂᖏᑦ ᑳᓐᓱᑖᖃᑦᑕᖅᑐᑦ ᐊᒥᓱᕈᒃᑲᓂᖅᓯᒪᒻᒪᑕ ᑭᓯᐊᓂ 40% ᑳᓐᓱᓖᑦ ᓄᓇᕗᒻᒥ 
ᓄᖅᑲᖅᑎᑕᐅᔪᓐᓇᖅᐳᑦ, ᓯᒡᒐᓕᐊᖅᑐᕐᓂᕐᒨᖓᕗᑦ.  ᐅᖃᖅᑏ, ᑕᒪᓐᓇ ᖁᐊᖅᓵᕐᓇᖅᑐᒻᒪᕆᐅᕗᖅ 
ᐱᓕᕆᐊᕆᒋᐊᖃᖅᐸᕗᓪᓗ.  ᐅᖃᕈᒪᕗᖓᓕ ᒪᓕᒐᓕᐅᖅᑎᒧᑦ ᐱᓕᕆᐊᖅ ᐊᒻᒪ ᓴᖅᑭᔮᖅᑎᑦᑎᒐᓱᐊᕐᓂᖅ 
ᐊᐅᓚᓂᖃᑦᑎᐊᖅᓯᒪᒻᒪᑦ ᑲᔪᓯᑎᒍᒪᕙᕗᓪᓕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᕼᐊᕕᐅᔭᖅ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ ᑭᐅᔾᔪᑎᓐᓄᑦ.  ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑲᐅᕙᕋ 
ᓴᖅᑭᔮᖅᑎᒐᓱᐊᖅᑕᓯ, ᖃᐅᔨᒪᕗᖓ ᒥᓂᔅᑕ ᖃᐅᔨᒪᒻᒪᑦ ᑕᕝᕚᑲ ᑕᒪᓐᓇᑑᓐᖏᒻᒪᑦ ᐊᑲᐅᓐᖏᓕᐅᕈᑎᐅᔪᓄᑦ  

ᒪᒃᑯᑦᑐᓄᑦ ᐊᒻᒪ ᐃᓐᓇᕐᓄᑦ.  ᐊᓯᖏᓐᓂᑦ ᓱᕐᕋᓇᖅᑐᑕᖃᕐᒪᑦ ᓲᕐᓗ ᐃᒥᐊᓗᒃ, ᐋᓐᖓᔮᕐᓇᖅᑐᑦ ᐱᕈᖅᓯᒪᔪᑦ 
ᐊᓯᖏᓪᓗ.  ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍᑦ ᑕᒪᓐᓇ ᓴᖅᑭᔮᖅᑎᑦᑎᒐᓱᐊᕐᒪᖔᖅ ᑕᒪᒃᑯᓄᖓ ᓱᕐᕋᓇᖅᑐᓄᑦ 
ᑕᐃᒫᑦᑕᐅᖅ ᓄᖅᑲᖓᑎᑦᑎᑎᓇᓱᐊᕐᒪᑦ ᓯᒡᒐᓕᐊᖅᑐᖅᑕᐃᓕᑎᑦᑎᓇᓱᐊᕐᓂᕐᒥᒃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑎ, ᐃᓚᐅᖃᑕᐅᓚᐅᖅᐳᖓ ᐸᐅᖅᑑᑎᒃᑯᓐᓄᑦ ᐅᑭᐅᖅᑕᖅᑐᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓂᑦ ᐊᑐᓚᐅᕋᒪ ᐅᓱᒻᒧᑦ ᐴᕐᒥᑦ ᓴᖅᑭᔮᖅᑎᑦᑎᒐᓱᐊᖅᑎᓪᓗᑕ ᐅᓱᒻᒧᑦ ᐴᕐᒥᑦ 
ᐊᑐᖃᑦᑕᖁᔨᓪᓗᑕ ᐊᑲᕆᔭᐅᓚᐅᓐᖏᓚᖓᓗ.  ᑭᓯᐊᓂ ᐅᑉᐱᕈᓱᑉᐳᖓ ᐅᖃᖅᑏ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ ᒪᕐᕉᒃ ᐊᕐᕌᒎᒃ ᐊᒻᒪ ᐊᕝᕙᖓᓂᑦ ᑲᔪᓯᒋᐊᖅᓯᒪᕗᑦ ᓄᖅᑲᖓᑎᑦᑎᓇᓱᐊᕐᓂᕐᒥᒃ 
ᐋᓐᓂᐊᖅᑐᓕᕆᓂᕐᒧᑦ. 
 
ᐃᖅᑲᐅᒪᕖᑦ, ᐅᖃᖅᑏ, ᐅᖃᐅᓯᖃᖅᑎᓪᓗᖓ ᐊᒻᒨᖔᓚᐅᕐᒪᑕ ᐅᕙᖓ ᖁᒻᒨᖔᕆᐊᕈᒪᓚᐅᕋᒪ.  ᖁᒻᒧᖔᖅ, 
ᐅᖃᖅᑏ, ᐃᓚᓕᐅᑎᓪᓗᒋᑦ ᐱᔭᖏᖅᓴᐃᓂᖅ ᑕᒪᒃᑯᓄᖓ ᐊᓐᖓᔮᕐᓇᖅᑐᓄᑦ ᓱᐴᖅᑐᖅᑕᐅᕙᑦᑐᓄᑦ, ᐃᒥᐊᓗᒻᒧᑦ 
ᐊᓯᖏᓐᓄᓪᓗ.  ᐅᖃᖅᑏ, ᑕᒪᒃᑯᐊ ᐊᔪᓕᕐᓇᖅᑐᑦ ᓱᕐᕋᓇᖅᑐᑦ ᓴᖅᑭᑕᐅᓯᒪᒻᒪᑕ ᐊᒻᒪ ᐅᖃᐅᓯᐅᕙᑦᑐᑎᒃ 
ᐱᔭᖏᖅᓴᖅᑕᐅᕙᑦᑐᑎᒃ ᑕᒪᒃᑯᓂᖓ ᓱᕐᕋᓇᖅᑐᓂᒃ ᓄᖅᑲᖁᓪᓗᒋᑦ ᐱᔭᖏᖅᓴᐃᓂᒃᑯᑦ 
ᐃᓅᓯᓯᖃᑦᑎᐊᕐᓂᕐᓴᐅᓂᕐᒧᑦ ᓄᓇᓕᓐᓂᑦ ᖃᓄᐃᓐᖏᑦᑎᐊᖅᑐᓕᕆᔨᓄᑦ ᓄᓇᓕᒻᒥᐅᑎᒍᑦ ᑲᔪᓰᓐᓇᕐᓂᐊᕐᓗᑎᒃ. 
 
ᐅᖃᖅᑏ, ᐅᖃᖃᑎᖃᖅᓯᒪᒋᕗᖓ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪ ᓯᕗᓕᐅᖅᑎᒥᒃ ᐸᓖᓯᒃᑯᑦ 
ᐱᓕᕆᔪᒻᒪᕆᐅᓂᖏᓐᓂᑦ ᑕᕝᕚᑲᒧᑦ ᑕᒪᒃᑯᐊᖑᓪᓗᑎᓪᓗ ᐅᑭᐅᓖᑦ ᑐᖔᓂᑦ 18.  ᓴᖅᑭᓛᑦᑐᑦ ᓄᑖᑦ 
ᓇᓗᓇᐃᒃᑯᑏᑦ ᑭᓇᐅᒻᒪᖔᖅ ᓴᖅᑭᓛᓕᖅᐳᑦ ᒐᕙᒪᒃᑯᓐᓄᑦ ᐱᓇᓱᐊᕈᓯᐊᓂᐊᖅᑐᒥᑦ ᐅᕝᕙᓘᓐᓃᑦ 
ᑕᖅᑭᐅᓛᖅᑐᒥᓂᕆᐅᒃᑲᔭᖅᐳᒍᑦ ᑕᒪᓐᓇ ᓴᖅᑭᑕᐅᓛᕆᐊᖓ ᐃᑲᔪᖅᑕᐅᓗᑕ ᐸᓖᓯᒃᑯᓐᓄᑦ, ᑭᒃᑯᑐᐃᓐᓇᐃᑦ 
ᓂᐅᕕᕐᕕᐅᔪᑦ ᓂᐅᕕᐊᔅᓴᖃᖃᑦᑕᖅᑐᑦ ᓯᒡᒐᓕᐊᓂᒃ ᖃᐅᔨᔭᐅᑉᐸᑕ ᒐᕙᒪᑐᖃᒃᑯᑦ ᒪᓕᒐᖏᓐᓂᑦ ᓯᖁᒥᑦᑎᒐᔭᖅᐳᑦ.   
 
ᑕᐃᒪᐃᒻᒪᑦ ᐅᖃᖅᑏ, ᑭᐅᔾᔪᑎᒐ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ ᐄᓪᓚᕆᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑏᑦ.  ᕼᐊᕕᐅᔭᖅ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᑕᐃᒫᔅᓴᐃᓐᓇᖅ ᐱᔭᖏᖅᓴᐃᒋᐊᖃᕆᕗᒍᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ.  
ᓱᓕ ᐊᓯᖏᓐᓂᑦ ᐊᑐᕐᓗᖓ ᐅᖃᐅᓯᕐᓂᒃ ᐊᐱᕆᔪᓐᓇᖅᐸᕋ ᒥᓂᔅᑕ ᐸᕐᓇᐅᑎᖃᕐᒪᖔᖅ ᖃᖓᒃᑯᑦ 
ᓂᕆᐅᒃᑲᔭᕐᒪᖔᖅ ᑕᒪᑐᒧᖓ ᓴᖅᑭᔮᖅᑎᑦᑎᒐᓱᐊᕐᓂᕐᒧᑦ.   ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.   ᐅᖃᖅᑏ, ᓂᕆᐅᒃᑲᔭᖅᐳᖓ ᑭᖑᕐᖓᒍᑦ ᓄᑖᖅ ᑮᓇᐅᔭᑎᒍᑦ 
ᐸᕐᓇᐅᑦ ᓴᖅᑭᖅᐸᑦ ᐱᓇᓱᐊᕈᓯᐅᓛᖅᑐᒥᑦ ᐊᔅᓱᕈᒃᑲᓐᓂᕈᓐᓇᓛᕋᑦᑕ ᐱᓕᕆᐊᑦᑎᓐᓂᑦ ᐊᑐᕈᓐᓇᖅᑕᕗᑦ ᐊᑐᖅᑐᒋᑦ 
ᑲᔪᓯᑎᑦᑎᒋᐊᖃᕐᓂᑎᓐᓄᑦ ᓴᖅᑭᔮᖅᑎᑦᑎᓂᕐᒥᒃ ᐊᒻᒪ ᓱᓕᒃᑲᓐᓂᖅ ᓴᖅᑭᔮᖅᑎᒃᑲᓐᓂᕆᐊᓕᑦᑎᓐᓂᑦ ᑐᐊᕕᐅᑎᓗᒋᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᒪᒃᓚᐃᓐ. 

 



ᐅᓪᓗᑐᐃᓐᓇᖅ , ᐄᐳᕈ 26, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐊᐱᖅᑯᑦ 039-1(6): ᐋᔩᖃᑎᖃᕐᓂᖅ ᖃᖓᑕᓲᓖᕆᔨᓂᒃ ᓄᓇᕗᒻᒥᑦ ᒐᕙᒪᒃᑯᑦ ᖃᖓᑦᑕᐅᑎᓄᑦ 
ᐊᑭᑭᓪᓕᒋᐊᖅᑎᑦᑎᖁᔨᓪᓗᑎᒃ 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᖅᑯᑎᒋᓂᐊᖅᑕᕋᓕ ᐅᓪᓗᒥ ᒥᓂᔅᑕᖓᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ.  ᐊᒻᓂᒪ ᐊᐱᕆᔪᒪᓪᓗᒍ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐊᒻᒪ 
ᒥᓂᔅᑕᖓᓐᓄᑦ ᐃᖏᕐᕋᔪᓕᕆᔨᒃᑯᑦ ᐊᒻᒪᓗᖃᐃ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ. 
 
ᑭᓯᐊᓂ ᐅᓪᓗᒥ ᐊᐱᕆᓇᓱᐊᕐᓂᐊᖅᐸᕋ ᒥᓂᔅᑕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  ᐅᖃᐅᓯᐅᖃᑦᑕᖅᑐᒻᒪᕆᐅᒻᒪᑦ 
ᖃᐅᔨᒪᒐᑦᑕᓗ ᖃᖓᑦᑕᐅᑏᑦ ᐊᑭᑦᑐᕆᐊᖅᓯᒪᒻᒪᑕ ᓄᓇᕗᓕᒫᒥ.  ᐊᑭᑐᓂᖓ ᖃᖓᑦᑕᐅᑏᑦ ᐊᔅᓱᕈᕈᑕᐅᒻᒪᑦ 
ᒐᕙᒪᒃᑯᓐᓄᑦ ᐊᒻᒪ ᒐᕙᒪᒃᑯᑦ ᐊᐅᓪᓚᖃᑦᑕᕐᓂᕐᒧᑦ ᐊᕐᕌᓂ ᐊᑭᓖᓚᐅᖅᐳᑦ ᐊᕐᕌᒍᐃᓐᓇᕐᒥᑦ $55-ᒥᓕᐊᓐ.  ᑕᒪᓐᓇ 
ᐃᓚᓕᐅᑎᓐᓇᓂ ᐃᖅᑲᓇᐃᔭᖅᑎᓂᒃ ᑎᑭᑎᑦᑎᖃᑦᑕᕐᓂᕐᒧᑦ-ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᕿᑲᕆᐊᖅᐸᒻᒪᑕ 
ᐊᓯᖏᓐᓄᓪᓗ. 
 
ᐊᐱᖅᑯᑎᒐᓕ ᐅᓪᓗᒥ ᒥᓂᔅᑕᖓᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᓱᒪᔅᓴᖅᓯᐅᖅᓯᒪᕚ ᑳᓐᑐᕌᖃᖅᑎᑦᑎᒋᐊᖓ ᖃᖓᑕᓲᓕᕆᔨᓂᒃ ᐊᒻᒪ ᐃᖅᑲᓇᐃᔭᖅᑎᖏᓐᓂᑦ ᐋᔩᕐᓂᕐᒧᑦ 
ᖃᓄᑐᐃᓐᓇᖅ ᐊᑭᑭᓪᓕᒋᐊᕈᑕᐅᒐᔭᖅᑐᓂᒃ ᖃᖓᑦᑕᐅᑎᓄᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ?  
ᐅᖓᑖᓃᖅᑰᕐᒪᑕ 2700.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᖁᔭᓐᓇᒦᒃ, ᐅᖃᖅᑏ.  ᑕᒪᓐᓇ ᐃᑲᔪᖅᓱᖅᑕᐅᒋᐊᖃᕋᔭᖅᐳᖅ ᒐᕙᒪᒃᑯᓐᓄᓕᒫᖅ 
ᖃᐅᔨᒋᐊᕐᓗᑎᒃ ᖃᓄᖅ ᐊᓯᖏᑦ ᐱᓕᕆᕝᕖᑦ ᐊᑕᐅᑦᑎᒃᑯᑦ ᐱᓕᕆᐊᒃᑰᖁᓪᓗᒋᑦ ᐊᑭᑭᓪᓕᒋᐊᖅᑕᐅᖁᓪᓗᒋᑦ 
ᖃᖓᑦᑕᐅᑏᑦ ᐃᖅᑲᓇᐃᔭᖅᑎᒥᓄᑦ.  ᑭᓯᐊᓂ ᖃᐅᔨᒪᕗᖓ ᐃᓂᔅᓴᓕᐅᖅᓯᒪᔮᕐᓂᒃᑯᑦ ᐃᓚᖏᑦ ᐃᖅᑲᓇᐃᔭᖅᑎᕗᑦ 
ᐊᑭᑭᓪᓕᒋᐊᕐᓂᖅᓴᒃᑰᖅᐸᑉᐳᑦ. 
 
ᑭᓯᐊᓂ ᐱᔾᔪᑎᒋᓪᓗᒋᑦ ᖃᖓᑕᓲᓖᕆᔩᑦ ᐊᒻᒪ ᐊᑭᑭᓪᓕᒋᐊᕐᓃᑦ ᖃᖓᑦᑕᐅᑎᓂᒃ ᐅᖃᖃᑎᒋᖅᑳᕆᐊᖃᕋᔭᖅᐸᒃᑲ 
ᒥᓂᔅᑕᐅᖃᑎᒃᑲ ᖃᓄᖅ ᑕᒪᓐᓇ ᐱᐅᓂᖅᐹᒃᑯᑦ ᐱᓕᕆᐊᕆᔪᓐᓇᕐᒪᖔᖅᑎᒍ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᖃᐅᔨᒪᔪᐃᓐᓇᐅᒐᑦᑕ ᐃᖅᑲᓇᐃᔭᖅᑎᓄᑦ ᕿᑲᕈᑏᑦ ᓄᖒᒥᓯᒪᔪᒻᒪᕆᐅᒻᒪᑕ.  
ᐊᔅᓱᕈᕐᓇᖅᑐᒻᒪᕆᐅᓂᐊᖅᐳᖅ ᐅᑎᖅᑎᒐᓱᐊᕆᐊᖓ.  ᖃᐅᔨᒪᕗᒍᑦ ᑕᐃᒃᑯᐊ ᐊᐅᓪᓚᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᑎᒃ ᑮᓇᐅᔭᑎᒍᑦ ᐸᕐᓇᐅᑎᖏᑦ ᐊᑭᑭᓪᓕᒋᐊᖅᑕᐅᓯᒪᓕᕐᒪᑕ, ᐋᖅᑭᑦᑕᐅᓯᒪᓪᓗᑎᒃ ᖃᑦᑎᐅᒻᒪᖔᑕ 
ᑮᓇᐅᔭᐃᑦ. ᒥᓂᔅᑕᐅᑉ ᑭᐅᑲᐃᓐᓇᕐᒪᒍ ᐊᐱᖅᑯᓯᕆᔭᕋ, ᐸᕐᓇᒃᓯᒪᑦᑎᐊᕐᓗᓂ ᑭᓯᐊᓂ ᒐᕙᒪᒃᑯᓐᓄᑦ 
ᐋᔩᕈᑕᐅᔪᓐᓇᕋᔭᕐᓂᖓᓂᒃ ᐊᑭᑭᓪᓕᒋᐊᖅᑕᐅᒃᑲᓐᓂᕋᓱᒡᓗᑎᒃ ᖃᖓᑦᑕᐅᑎᑦ ᐊᐅᓱᐃᑦᑐᕐᒥᐅᑕᕐᓄᑦ ᒥᑦᑎᑕᒪᓕᖕᒥ 
ᓇᐅᔮᓂᓪᓗ ᐊᒻᒪ ᒥᑭᓐᓂᖅᓴᐅᔪᓂᑦ ᓄᓇᓕᐅᔪᓂᑦ ᐊᒻᒪ ᐅᖅᓱᖅᑑᑐᑦ ᐅᖓᓯᒋᔭᖃᐅᖅᑐᓄᑦ.  
 
ᐱᕙᓪᓕᐊᔪᓂᑦ ᐅᖃᓕᒫᖅᑐᖓ, $499, $699, ᐃᖃᓗᖕᓂ ᐋᑐᕚᒧᑦ ᐱᐅᒐᔭᕋᓗᐊᖅᑐᓂ ᐃᖅᑲᓇᐃᔭᖅᑎᐅᔪᓄᑦ 
ᐃᓚᖏᓐᓄᓪᓗ ᖁᑦᑎᒃᑐᕐᒥᐅᑕᕐᓄᑦ, ᒐᕙᒪᒃᑯᑦ ᓴᖅᑭᑦᑎᔪᓐᓇᖅᐸᑕ ᑲᑐᔾᔨᖃᑎᒌᒡᓗᑎᒃ ᐱᓕᕆᖃᑎᒌᒍᓐᓇᕋᔭᖅᑐᓂᑦ 
ᐅᖃᐅᔾᔨᓗᑎᖃᐃ ᖃᖓᑕᓲᓕᕆᔨᒃᑯᓐᓂᑦ ᑲᑐᔾᔨᖃᑎᒌᖑᔪᓂᓪᓗ ᐊᑭᑭᓪᓕᒋᐊᖅᑕᐅᖃᑦᑕᕈᓐᓇᕐᒪᖔᑕ 
ᖃᖓᑦᑕᐅᑎᖏᑦ ᐃᖅᑲᓇᐃᔭᖅᑎᐅᔪᑦ ᓄᓇᕘᒥᑦ.  
 
ᐅᖃᑐᐃᓐᓇᖅᑐᖓ ᕿᓯᐊᓂ ᒥᓂᔅᑕ ᐃᖅᑲᓇᐃᔭᖅᑎᖁᑎᒥᓂᒃ ᑲᑎᒪᑎᑦᑎᔪᓐᓇᖅᐸ ᐃᖅᑲᓇᐃᔭᖅᑎᐅᔪᑦ, ᓲᖃᐃᒻᒪ 
2,700-ᖑᒻᒪᕆᒻᒪᑕ, ᐊᒃᑐᐃᓂᖃᖃᑦᑕᕐᒪᑦ ᖃᖓᑕᓲᖃᑦᑕᕐᓂᐅᔪᓂᑦ, ᒐᕙᒪᒃᑯᓪᓗ ᑮᓇᐅᔭᖁᑎᒋᓪᓗᓂᒋᑦ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᐲᑯ.  
 
ᒥᓂᔅᑕ ᐃᐊᑦ ᐲᑯ: ᒪᖓᑦᑎᖏᒃᑲᓗᐊᖅᐲᑦ.  
 
>>ᐃᓪᓚᖅᑐᑎᒃ 
 
ᐅᖃᖅᑎ: ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ: ᐃᑲᔪᖅᑐᐃᓂᐊᖅᐳᖓ ᓄᓇᓖᑦ ᒐᕙᒪᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᕿᒥᕐᕈᓂᕆᓂᐊᖅᑕᖓᓂ ᐃᖏᕐᕋᔪᓕᕆᓂᕐᒧᐊᖓᔪᓂᑦ. ᑭᓯᐊᓂᓕ, ᐅᖃᕋᓗᐊᖅᑐᖓ ᑕᐃᒫᒃ, ᑭᒃᑭᑦᑐᒪᓐᖏᑕᒃᑲ 
ᑕᑯᒍᑦᑕ ᐊᔾᔨᒌᖏᑦᑐᓂᑦ ᖃᖓᑕᓯᐅᓕᕆᔨᐅᔪᓂᑦ ᐱᔨᑦᓯᖅᑐᓂᑦ ᐊᔾᔨᒌᖏᑦᑐᓂᑦ ᐊᕕᒃᑐᖅᓯᒪᓂᐅᔪᓂᑦ, 
ᐊᔾᔨᒌᖏᒻᒪᑕ ᑲᒻᐸᓂᐅᔪᑦ ᐱᔨᑦᓯᖅᑐᑦ ᐊᕕᒃᑐᖅᓯᒪᓂᐅᔪᓂᑦ ᐊᒻᒪ ᐃᓱᒪᒃᓴᖅᓯᐅᕈᑕᐅᓯᒪᖕᒥᔪᖅ 
ᐱᓕᕆᐊᖑᒋᐊᖅᓯᒪᓪᓗᓂᓗ ᐃᖅᑲᓇᐃᔭᖅᑎᐅᔪᑦ ᖃᖓᑦᑕᐅᑎᖏᑦ ᐊᑭᑭᓪᓕᒋᐊᖅᑕᐅᓯᒪᔪᓐᓇᕐᒪᖔᑕ ᒐᕙᒪᒃᑯᑦ 
ᓯᓚᑖᓃᒃᑲᓗᐊᖅᐸᑕ. ᑭᓯᐊᓂ ᐃᖅᑲᓇᐃᔭᖅᑎᖁᑎᒃᑲ ᐊᐱᕆᓂᐊᖅᐸᒃᑲ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒪᓕᒐᓕᐅᖅᑏᑦ ᐅᔾᔨᕈᓱᒡᓕᑦ ᐊᐱᖅᓱᕐᓇᐅᔪᓐᓃᕐᒪᑦ. ᐅᖃᕈᒪᑐᐃᓐᓇᖅᑐᖓ 
ᐊᑕᐅᓯᕐᒥᒃ ᒪᓕᒐᓕᐅᖅᑎᒥᒃ ᐊᐱᕆᔪᓐᓇᖅᓯᔪᖃᖅᑲᐅᖏᒻᒪᑦ ᐳᑭᕐᓇᒃ ᐱᔾᔪᑎᒋᓗᐊᖅᑐᒍ ᒪᓕᒐᓕᐅᖅᑏᑦ 
ᑕᒪᕐᒥᐸᓗᒃ ᐅᖃᕆᐊᕐᖓᐅᑎᖃᖅᑲᐅᒻᒪᑕ ᐊᒻᒪ ᐊᐃᑉᐸᖓᓂᒃ ᐱᖓᔪᐊᓂᒡᓗ ᐅᖃᕆᐊᕐᖓᐅᑎᖃᖅᑲᐅᓪᓗᑎᒃ 
ᑕᐃᒪᐃᒻᒪᑦ ᐃᒪᐃᓚᕿᕗᖅ.  
 
ᐃᓚᖏᑦ ᒪᓕᒐᓕᐅᖅᑏᑦ ᐅᖃᕈᓐᓇᕐᕕᖃᕈᓐᓃᖃᑦᑕᕐᒪᑕ ᐊᐱᕆᔪᓐᓇᕐᕕᖃᕈᓐᓃᖅᐸᒃᑐᑎᒡᓗ. ᑕᐃᒪᐃᒻᒪᑦ, 
ᐃᖅᑲᐃᒪᒋᐊᕐᓂᐊᖅᐳᓯ ᑲᑎᒪᓕᕐᒥᒍᑦᑕ ᐱᓇᓱᐊᕈᓯᕆᓂᐊᖅᑕᑦᑎᓐᓂ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᓰᑦ. ᑲᑎᒪᔾᔪᑎᒃᓴᖅ 8. ᐅᑎᕐᕕᖃᕐᓂᖅ ᑎᑎᕋᖅᓯᒪᔪᓄᑦ 
ᐊᐱᖅᑯᓯᐅᓯᒪᔪᓄᑦ. ᑲᑎᒪᔾᔪᑎᒃᓴᖅ 9. ᑭᐅᓂᖅ ᐅᖃᕆᐊᕐᖓᐅᑕᐅᔪᓄᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᑲᑕᒍᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ ᑲᑎᒪᔨᕋᓛᑦ ᐊᒻᒪ ᑐᐊᕕᕐᓇᖅᑐᓕᕆᔨᒃᑯᑦ ᑲᑎᒪᔨᕋᓛᖏᑕ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᐱᔾᔪᑎᒋᓪᓗᒋ5 ᕿᒥᕐᕈᔭᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 14. 
ᐱᒋᐊᕈᑏᑦ. ᑲᑎᒪᔾᔪᑎᒃᓴᖅ 15. ᑐᓴᖅᑎᑦᑎᔾᔪᑎᑦ ᐱᒋᐊᖅᑎᑦᑎᔾᔪᑎᑕᖃᕐᓂᖓᓂᒃ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᐃᑦ. ᓯᕗᓕᖅᑏ. 
 

ᑲᑎᒪᔾᔪᑎᔅᓴᖅ 15: ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᒃ 
 
ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᓄᓇᓂᑦ ᑎᒍᒥᐊᕐᓂᕐᒧᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ. ᖃᐅᔨᑎᑦᑎᕗᖓ ᓇᒃᑲᔾᔭᒥ ᐄᐳᕈ 29, 2002ᒥ ᐱᒋᐊᖅᑎᑦᑎᓂᐊᕋᒪ 
ᒪᓕᒐᒃᓴᖅ 10, ᒪᓕᒐᖅ ᐋᖅᑭᒋᐊᕆᓂᕐᒥᒃ ᓄᓇᓂᑦ ᑎᒍᒻᒥᓂᕐᒧᑦ ᒪᓕᒐᕐᒥᒃ ᐅᖃᓕᒫᖅᑕᐅᓛᖁᓪᓗᒍ 
ᓯᕗᓪᓕᖅᐹᖓᓐᓂᒃ. ᖁᐊᓇᖅᑯᑎᑦ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᓈᓴᐅᑖ 15, ᖃᐅᔨᒃᑲᐃᒍᑎᑦ ᐱᒋᐊᖅᑎᑦᑎᓂᐊᕐᓂᕐᒥᒃ ᓯᕗᓪᓕᖅᐹᒥᒃ 
ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ. ᒥᓂᔅᑕ ᑖᒻᓴᓐ. 

ᒪᓕᒐᒃᓴᖅ 9 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᐃᒡᓗᓂᑦ ᑖᒃᓰᔭᐃᓂᕐᒧᑦ ᐊᒻᒪ ᑖᒃᓰᔭᐃᓂᕐᒥᒃ ᒪᓕᒐᕐᒥᒃ - 
ᖃᐅᔨᒃᑲᐃᒍᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᖃᐅᔨᑎᑦᑎᕗᖓ ᓇᒃᑲᔾᔭᒥ ᐄᐳᕈ 29, 2002ᒥ ᐱᒋᐊᖅᑎᑦᑎᓂᐊᕋᒪ 
ᒪᓕᒐᒃᓴᖅ 9, ᒪᓕᒐᖅ ᐋᖅᑭᒋᐊᕆᓂᕐᒥᒃ ᐃᒡᓗᓂᑦ ᑖᒃᓰᔭᐃᓂᕐᒧᑦ ᐊᒻᒪ ᑖᒃᓰᔭᐃᓂᕐᒥᒃ ᒪᓕᒐᕐᒥᒃ 
ᐅᖃᓕᒫᖅᑕᐅᓛᖁᓪᓗᒍ ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᓈᓴᐅᑖ 15, ᖃᐅᔨᒃᑲᐃᒍᑎᑦ ᐱᒋᐊᖅᑎᑦᑎᓂᐊᕐᓂᕐᒥᒃ ᓯᕗᓪᓕᖅᐹᒥᒃ 
ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ. ᓈᓴᐅᑖ 16, ᐱᒋᐊᖅᑎᑕᐃᑦ. ᓄᑕᕌᒃ. 
 

ᑲᑎᒪᔾᔪᑎᔅᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 03-1(6): ᐃᓕᖅᑯᓯᒃ ᕿᒥᕐᕈᓂᕐᒥᒃ ᒪᓕᒐᒃᓴᖅ 1ᒥᒃ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒧᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
 
ᑕᐃᒪᐃᒻᒪᑦ ᐱᖁᔭᒃᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂ ᐅᖃᓕᒫᖅᑕᐅᓯᒪᓕᕐᒪᑦ 
ᑐᓐᓂᐅᑕᐅᓯᒪᓕᖅᖢᓂᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᓄᑦ 
ᕿᒥᕐᕈᔭᒃᓴᐅᓕᖅᖢᓂ; 
 
ᐊᒻᒪᓗ ᑕᐃᒪᐃᒻᒪᑦ ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᓪᓗᓂ ᓄᓇᕗᒥᐅᓄᑦ; 
 
ᐊᒻᒪᓗ ᑕᐃᒪᐃᒻᒪᑦ ᑭᒃᑯᑐᐃᓐᓇᐃᑦ ᐃᓚᐅᑎᑕᐅᑦᓯᐊᕆᐊᖃᕐᒪᑕ ᒪᓕᒐᖅ ᐋᖅᑭᒃᓱᖅᑕᐅᓂᖓᓂ; 
 
ᐊᒻᒪᓗ ᑕᐃᒪᐃᒻᒪᑦ ᐱᖁᔭᒃᓴᖅ 1 ᐱᒻᒪᕆᐅᓪᓗᓂ ᑲᑎᒪᔨᓕᒫᓄᑦ  ᒪᓕᒐᓕᐅᖅᑎᒃᑯᓐᓂ; 
 
ᑕᐃᒪ ᐱᒋᐊᖅᑎᑎᕗᖓ, ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒧᑦ _____, ᐊᑐᐊᒐᖅ 68(5) ᐊᑐᖏᑲᐃᓐᓇᕐᓗᑎᒍ, ᐊᒻᒪᓗ 
ᑲᑎᒪᔨᕋᓛᑦ ᐅᓂᒃᑳᕈᑎᖃᕆᐊᖃᖅᐳᑦ ᑲᑎᒪᕕᐅᑉ ᐃᓗᐊᓄᑦ 6-ᖓᓐᓂ ᑲᑎᒪᕐᔪᐊᕐᓇᐅᔪᖅ ᐊᓂᒍᓚᐅᖏᓐᓂᐊᓂ 
ᑖᒃᑯᐊ ᑖᓐᓇ ᐱᔾᔪᑎᒋᓪᓗᒍ; 
 
ᐊᒻᒪᓗ ᐱᒋᐊᖅᑎᑎᕗᖓ ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᑎᑕᐅᖁᓪᓗᒋᑦ ᐱᖁᔭᒃᓴᖅ 1-ᒥᒃ, ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᒥᒃ, ᑖᒃᑯᐊᓗ ᑲᑎᒪᔨᕋᓛᓄᑦ ᐃᓇᖏᖅᑎᐅᖃᑦᑕᖅᑐᑦ ᐃᓚᐅᔪᓐᓇᕐᓂᐊᕐᓗᑎᒃ ᕿᒥᕐᕈᔭᐅᓂᖏᓐᓄᑦ 
ᓂᕈᐊᖅᑎᑕᐅᖃᑕᐅᖃᑦᑕᕐᓗᑎᒃ ᖃᓄᑐᐃᓐᓇᖅ ᑲᑎᒪᔨᕋᓛᑦ ᐱᓕᕆᐊᖃᕐᓂᖏᓐᓄᑦ ᐱᖁᔭᒃᓴᒥᒃ. 
 
ᐊᒻᒪᓗ ᑕᐃᒪᐃᒻᒪᑦ, ᑲᑎᒪᔩᑦ ᒪᓕᒐᓕᐅᖅᑎᒃᑯᓐᓂ ᐃᓚᐅᑎᑕᐅᔪᓐᓇᕐᒥᓗᑎᒃ ᓂᕈᐊᖃᑦᑕᖏᒃᑲᓗᐊᕐᓗᑎᒃ 
ᑲᑎᒪᔨᕋᓛᑦ ᐱᓕᕆᐊᖃᕐᓂᖏᓐᓄᑦ ᑲᑎᒪᔾᔪᑎᖃᕐᓂᖏᓐᓂ ᐱᖁᔭᒃᓴᖅ 1-ᒥᒃ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, 
ᓄᓇᓕᖕᓂ ᑲᑎᒪᒍᑕᐅᓕᖅᐸᑕ ᑲᑎᒪᔨᐅᖃᑕᐅᔫᑉ ᓇᓪᓕᐊᑐᐃᓐᓇᐅᑉ ᓄᓇᖁᑎᒋᔭᖓᓂ ᑲᑎᒪᔨᕋᓛᑦ 
ᑲᑎᒪᒋᐊᖅᑐᖅᓯᒪᓕᕌᖓᑕ. 
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᒋᐊᖅᑎᑕᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. ᓄᑕᕌᒃ. 
 
ᓄᑕᕋᒃ (ᑐᓵᔨᓯᑐᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᒃᓯᕙᐅᑕᕆᔭᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᓄᑦ, ᖁᕕᐊᓱᒃᐳᖓ ᓂᑯᕕᒍᓐᓇᕋᒪ ᐅᖃᐅᓯᖃᕐᓂᐊᕐᓗᖓ ᐱᒋᐊᖅᑎᑦᑕᓐᓄᑦ 
ᖃᓄᖅ ᐱᓕᕆᐊᕆᓂᐊᕐᓂᑦᑎᓐᓄᑦ ᑖᒃᑯᐊ ᐱᖁᔭᒃᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ, ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ ᐱᔭᐅᓚᐅᖅᓯᒪᖕᒪᑕ ᓄᓇᑦᓯᐊᑉ 
ᒐᕙᒪᒃᑯᖏᓐᓂᑦ. ᓴᖅᑭᑎᑕᐅᑎᓪᓗᒍ ᐱᖁᔭᒃᓴᖅ 1 ᓯᕗᓪᓕᖅᐹᒥᒃ ᐱᓕᕆᒋᐊᕈᑎᖃᕐᓂᐊᖅᐳᒍᑦ ᓄᑖᒥᒃ ᓄᓇᕗᒥ 
ᓴᓇᔭᐅᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓕᐅᕐᓂᐊᓕᖅᖢᑕ ᐋᖅᑭᒃᓱᖅᑕᐅᓯᒪᓂᐊᕐᓗᑎᒡᓗ ᐊᑐᕆᐊᖃᖅᑕᖏᑦ 
ᐱᒍᒪᔭᖏᓪᓗ ᓄᓇᕗᒥᐅᑦ ᒪᓕᒃᖢᒋᑦ. 
 
ᑲᑎᒪᔨᑦ ᒪᓕᒐᓕᐅᖅᑎᒃᑯᓐᓄᑦ ᐱᓕᕆᐊᒃᓴᖃᕐᓂᐊᓕᖅᐳᑦ ᕿᒥᕐᕈᓇᖕᓂᕐᒧᑦ ᐱᖁᔭᒃᓴᒥᒃ ᓴᖅᑭᑎᑕᐅᓚᐅᖅᑐᒥᒃ. 
ᖃᐅᔨᓴᑦᓯᐊᕐᓗᒋᑦ ᐱᓕᕆᐊᕆᓂᐊᕋᑦᑎᒍ, ᐃᓱᒪᒃᓴᖅᓯᐅᑎᒋᑦᓯᐊᕐᓗᒋᓪᓗ ᑲᑎᒪᒍᑎᒋᒋᐊᖃᕐᓂᐊᕋᑦᑎᒍ. ᑕᐃᒪ 
ᑕᒪᒃᑯᐊ ᐅᓪᓗᒥ ᑐᓵᔪᑦ ᑲᑎᒪᒍᑕᐅᔪᓂᒃ ᑐᓴᖅᓯᒪᖁᓪᓗᒋᑦ, ᑕᐃᒪ ᐅᖃᐅᓯᕆᓂᐊᖅᐸᒃᑲ ᖃᓄᐃᓕᐅᕐᓂᐊᕐᒪᖔᑦᑕ. 
 
ᑕᐃᒪᓐᓇ ᓄᓇᓕᖕᓄᐊᖃᑦᑕᓕᕈᑦᑕ ᑕᒪᓐᓇ ᐱᒻᒪᕆᐅᓂᐊᖅᐳᖅ ᑲᑎᒪᔨᕋᓛᕗᑦ ᕿᒥᕐᕈᑎᓪᓗᒋᑦ ᒪᓕᒐᒃᓴᒥᒃ. 
ᑲᑎᒪᔨᕋᓛᑦ ᑲᑎᒪᔨᖏᑦ ᓄᓇᓕᖕᓄᐊᖃᑦᑕᕐᓂᐊᖅᐳᑦ ᓄᓇᕗᒥᐅᓄᑦ ᐅᑭᐊᒃᓵᖑᓂᐊᖅᑐᒥ ᐅᑭᐅᖑᓂᐊᖅᑐᒥᓗ 
ᐊᕐᕌᒍᒥ ᑕᒡᕙᓂ ᐊᑐᖅᑐᒥ, ᐱᒻᒪᕆᐅᓂᐊᖅᖢᓂᓗ ᐃᓕᓐᓂᐊᖅᑐᓄᑦ, ᐊᖓᔪᖄᕆᔭᐅᔪᓄᑦ ᐊᓯᖏᓐᓄᓪᓗ 
ᓄᓇᓕᖕᓂᒥᐅᓄᑦ ᑕᐃᒪᓐᓇ ᐅᓂᒃᑳᕆᐊᖅᑐᖃᑦᑕᖁᓂᐊᖅᐸᕗᑦ ᐅᖃᓪᓚᒋᐊᖅᑐᕐᓗᑎᒡᓗ ᖃᓄᑐᐃᓐᓇᖅ 
ᐃᓱᒪᒋᔭᒥᖕᓂᒃ ᐃᓕᓐᓂᐊᖅᑐᓕᕆᓂᐅᑉ ᒪᓕᒐᕆᓕᕐᓂᐊᖅᑕᖏᑦ ᐱᔾᔪᑎᒋᓪᓗᒋᑦ. 
 
ᐸᕐᓇᒃᓯᒪᓂᐊᕐᓗᑕ ᓄᓇᓕᖕᓄᐊᖃᑦᑕᕈᑎᒋᓂᐊᖅᑕᑦᑎᓐᓄᑦ, ᑕᒪᒃᑯᐊ ᑐᑭᓯᐅᒪᒍᑎᒃᓴᐃᑦ ᐅᓂᒃᑳᖅᓯᒪᔪᑦ ᓄᓇᓕᖕᓂ 
ᑲᑐᔾᔨᖃᑎᒌᓄᑦ ᐃᓚᒋᔭᐅᖃᑕᐅᔪᓄᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᐃᓄᖕᓄᓪᓗ ᓇᒃᓯᐅᑎᔭᐅᖃᑦᑕᕐᓂᐊᖅᐳᑦ ᑕᖅᑭᓂ 
ᐊᒡᒋᖅᑐᓂ. ᐊᐅᔭᐅᓕᖅᐸᑦ, ᐅᖃᐅᓯᒃᓴᓕᐅᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᓇᒃᓯᐅᑎᔭᐅᖃᑦᑕᕐᓂᐊᖅᖢᑎᒃ ᓄᓇᓕᖕᓄᑦ 
ᑎᑎᖃᕐᓂᐊᕐᕕᒃᑯᑦ ᐊᒻᒪᓗ ᐊᓯᐊᒍᑦ. 
 
ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᐳᓚᕋᕐᓂᐊᖅᐳᑦ ᓄᓇᓕᖕᓄᑦ ᐅᑭᐊᒃᓵᖑᓕᖅᐸᑦ ᐅᑭᐅᖅ ᐱᒋᐊᓕᓵᕐᓂᖓᓂᓗ. 
ᑕᒪᒃᑯᐊ ᖃᖓ ᑎᑭᖃᑦᑕᕋᔭᕐᓂᑦᑎᓐᓄᑦ ᓄᓇᓕᖕᓄᑦ ᑎᑎᕋᖅᓯᒪᔪᑦ ᑐᓴᖅᑎᑕᐅᒍᑕᐅᓂᐊᕆᓪᓗᑎᒃ ᐱᕙᓪᓕᐊᔪᑎᒍᑦ 
ᓈᓚᐅᑎᒃᑯᓪᓗ ᓄᓇᓕᖕᓄᐊᕐᓂᕆᖃᑦᑕᕐᓂᐊᖅᑕᕗᑦ ᖃᒡᓕᒃᐸᑦ. 
 
ᐊᔾᔨᖏᑦ ᐱᖁᔭᒃᓴᖅ 1, ᓄᑖᖑᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᒪᓕᒐᓕᐅᖅᑎᒃᑯᑦ ᖃᕆᑕᐅᔭᖓᓐᓂᑦ 
ᐱᔭᐅᔪᓐᓇᖅᐳᖅ ᐅᕙᖓᑦ www.assembly.nu.ca ᐅᕙᓘᓐᓃᑦ ᐅᖄᓚᓗᓯ 1-877-334-7266. 
ᑲᑎᒪᔨᕋᓛᓪᓗ ᐱᒍᒪᑐᐃᓐᓇᕆᕗᑦ ᑎᑎᕋᖅᓯᒪᔪᓂᒃ ᖃᓄᑐᐃᓐᓇᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐅᖃᐅᓯᒃᓴᓕᐅᖅᑕᐅᓯᒪᔪᓂᒃ ᓇᑭᑐᐃᓐᓇᖅ ᑕᐃᒪᓐᓇ ᐱᓕᕆᐊᖃᕐᓂᐊᖅᑎᓪᓗᑕ. ᑎᑎᕋᖅᓯᒪᔪᓂᒃ 
ᓇᒃᓯᐅᔾᔨᔪᓐᓇᖅᐳᓯ ᑲᑎᒪᔨᕋᓛᑦ ᐊᓪᓚᒃᑎᖓᓐᓄᑦ ᒪᓕᒐᓕᐅᖅᑎᒃᑯᑦ, ᑎᑎᖃᕐᓂᐊᕐᕕᖓᑦ 1200, ᐃᖃᓗᐃᑦ, 
ᓄᓇᕗᑦ, XOA OHO. 
 
ᐱᓕᕆᐊᖃᖅᑎᓪᓗᑕ ᒪᓕᒐᒃᓴᒥᒃ ᑲᑎᒪᔨᐅᖃᑕᐅᔪᓂᑦ ᒪᓕᒐᓕᐅᖅᑎᒃᑯᓐᓄᑦ ᑐᓴᕈᒪᑦᓯᐊᖅᐳᒍᑦ. ᐱᖁᔭᒃᓴᖅ 1, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᖏᔪᒻᒪᕆᐅᕗᖅ, ᒪᒃᐱᒐᑐᐃᓐᓇᕆᖏᑕᕋᓗᐊᖏᑦ, ᐱᒻᒪᕆᐅᓗᐊᕐᓂᖓᓄᑦ 
ᐊᖏᓂᕋᖅᐸᕋ ᖃᓄᕐᓗ ᐃᒃᐱᒍᓱᒃᑎᑎᓂᐊᕐᓂᖓᓄᑦ ᓯᕗᓂᒃᓴᐅᓂᐊᖅᑐᒥ. ᑕᐃᒪ ᑲᑎᒪᖃᑦᑕᓚᐅᕐᓗᑕ, ᐱᖁᔭᒃᓴᓂ 
ᑎᑎᕋᖅᓯᒪᔪᑦ ᒪᓕᒐᒃᓴᓂ ᐃᓚᖏᑦ ᐊᓯᔾᔨᖅᑕᐅᖃᑦᑕᕐᓂᐊᕋᓱᒋᕙᕗᑦ. ᐱᒻᒪᕆᐅᕗᕐᓗ ᑕᒪᑦᑕ 
ᐱᓕᕆᖃᑎᒌᒋᐊᖃᕐᓂᐊᕋᑦᑕ ᐋᖅᑭᐅᒪᑦᓯᐊᖅᑐᒥᒃ ᓴᓇᒍᔾᔨᔪᓐᓇᖁᓪᓗᑕ ᓱᕈᓯᑦᑎᓐᓄᑦ. 
 
ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓄᑕᕌᒃ. ᐱᒋᐊᖅᑎᑕᒧᑦ. ᐊᐱᖅᑯᑕᐅᓂᖃᖅᐳᖅ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ 
ᑲᔪᓯᕗᖅ. ᑲᑎᒪᔾᔪᑎᒃᓴᖅ 16, ᐱᒋᐊᖅᑎᑕᐃᑦ. ᐃᖅᑭᑦᑐᖅ. 

 

http://www.assembly.nu.ca/

ᐱᒋᐊᖅᑎᑕᖅ 02-1(6): ᑲᑎᒪᓃᑦ ᐃᑲᕐᕋᖏᑦ ᐅᓐᓄᖏᓐᓄ ᐃᓚᔭᐅᓂᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ ᐃᖃᓗᐃᑦ 
ᐱᓇᕐᓇᖓᓄᑦ ᐅᖃᖅᑎ ᐱᔪᓐᓇᕐᓂᖃᖅᑎᑕᐅᖁᓪᓗᒍ ᐋᖅᑮᔪᓐᓇᕐᓂᕐᒥᒃ ᑲᑎᒪᓂᕐᒧᑦ ᐅᓪᓗᕆᔭᐅᓂᐊᖅᑐᓂᑦ 
ᐃᑲᕐᕋᕆᔭᐅᓂᐊᖅᑐᓂᓪᓗ ᐅᖃᖅᑎᐅᑉ ᓈᒻᒪᓐᓇᓱᒋᔭᖏᓐᓂᑦ ᐱᓕᕆᓂᐊᕐᓂᕐᒧᑦ ᒪᓕᒐᓕᐅᕐᕕᒻᒥ ᐱᔭᒃᓴᐅᔪᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᖅᑭᑦᑑ. ᐱᒋᐊᖅᑎᑕᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. ᐊᐱᖅᑯᑕᐅᓂᖃᖅᐳᖅ. ᓈᒻᒪᓴᖅᑐᑦ. 
ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 16, ᐱᒋᐊᖅᑎᑕᐃᑦ. ᓈᓴᐅᑖ 17, ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 18, 
ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 19, ᐃᓱᒪᖅᓴᖅᓯᐅᕐᓂᖅ ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓂᑦ 
ᐊᓯᖏᓐᓂᓪᓗ. 
 
ᑲᑎᒪᔨᕋᓛᓃᓐᖔᖅᑐᖅᑕᖃᓐᖏᒻᒪᑦ ᑲᔪᓯᓚᐅᖅᑕ ᑲᑎᒪᔾᔪᑎᒃᓴᖅ 20ᒧᑦ, ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. 
ᓈᓴᐅᑖ 21, ᐱᖓᔪᐊᓐᓂᑦ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᐃᖅᑲᐃᑎᑦᑎᔪᒪᔪᖓ ᑲᑎᒪᓂᐅᓂᐊᖅᑐᓂᑦ. ᖃᐅᑉᐸᑦ 2ᒧᐊᖅᐸᑦ ᐅᓐᓄᓴᒥ 
ᑲᑎᒪᔨᕋᓛᑦ ᐱᔪᓐᓇᑎᑦᑎᓂᕐᒥᒃ ᓄᓇᓕᓐᓂᑦ ᐊᒻᒪ ᐃᑯᐱᕝᕕᓕᕆᔨᒃᑯᓐᓂᑦ. ᐊᒻᒪᓗ 2ᒥᑦᑕᐅᖅ ᐊᔭᐅᖅᑎᒃᑯᑦ. 
 
ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ ᐄᐳᕈ 29 2002ᒥ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 9 
• ᒪᓕᒐᒃᓴᖅ 10 
 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᓄᖅᑲᖔᓚᐅᑲᓐᖏᓐᓂᑦᑎᓐᓂ ᒪᓕᒐᓕᐅᖅᑎᓕᒫᑦ ᓄᑕᕋᕐᒥᒃ 
ᒥᑦᑎᒪᑕᓕᒻᒧᐊᖃᑎᖃᕐᓂᐊᖅᑐᑦ ᐊᖅᑯᑎᖃᑦᑎᐊᖁᕙᒃᑲ. ᐊᒻᒪ ᒥᓂᔅᑕ ᐲᑰ, ᓂᕆᐅᑉᐳᖓ ᑎᓪᓕᒍᐊᓗᐃᑦ 
ᐱᓚᐅᖅᑐᑦ ᐃᒐᔾᔪᑎᓐᓂᑦ ᑎᒍᔭᐅᓂᐊᖅᑐᑦ ᐊᓄᓪᓚᓯᖅᑕᐅᓗᑎᓪᓗ. 
 
>>ᐃᓪᓚᖅᑐᑦ 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᑐᑦ ᓇᒃᑲᔾᔭᖑᒐᓱᓐᓂᖓᓂ ᐄᐳᕈ 29ᒥ 1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 11:52ᒧᐊᖅᑎᓪᓗᒍ ᐅᓪᓛᒥ 

